
Монгол Улсын Их Хурлын 2019 оны хаврын ээлжит чуулганы
Эдийн засгийн байнгын хорооны

6 дугаар сарын 12-ны өдөр /Лхагва гараг/-ийн
хуралдааны товч тэмдэглэл
Эдийн засгийн байнгын хорооны дарга Ж.Ганбаатар ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 12 цаг 11 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Ж.Бат-Эрдэнэ, Х.Болорчулуун, Д.Дамба-Очир, Б.Дэлгэрсайхан, Б.Жавхлан, З.Нарантуяа, Д.Эрдэнэбат.

Эдийн засгийн байнгын хорооны дарга Ж.Ганбаатар Мэргэжлийн нэгдсэн холбооны эрх зүйн байдлын тухай хуулийн төслийн талаарх сонсголыг амжилттай зохион байгуулсан Улсын Их Хурлын гишүүн Н.Учрал, Б.Ундармаа нарт талархал илэрхийлэв.

Хэлэлцэх асуудалтай холбогдуулан Улсын Их Хурлын гишүүн Т.Аюурсайхан, Н.Учрал, Д.Тэрбишдагва, М.Оюунчимэг нар үг хэлэв. 
Ж.Ганбаатар: Улсын Их Хурлын гишүүн Н.Учралын гаргасан, Мэргэжлийн нэгдсэн холбооны эрх зүйн байдлын тухай хуулийн төслийн үзэл баримтлалыг хэлэлцэх эсэх асуудлыг хэлэлцэх асуудлын дараалалд оруулж, хэлэлцүүлэх нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:                           7

Татгалзсан:                             4

Бүгд:                                      11

63.6 хувийн саналаар горимын санал дэмжигдсэн тул уг асуудлыг хэлэлцэхээр тогтов.
Нэг. Монголбанкны 2018 оны үйл ажиллагааны тайлан болон Төрөөс мөнгөний бодлогын талаар 2018 онд баримтлах үндсэн чиглэлийн биелэлтийг сонсох
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны ерөнхий эдийн засагч Д.Ган-Очир, Хяналт шалгалтын газрын захирал Н.Батсайхан, Хууль, эрх зүйн газрын захирал Д.Аюуш, Санхүүгийн зах зээлийн хэлтсийн захирал П.Мөнхбаяр, Эдийн засгийн шинжилгээ, бодлогын хэлтсийн захирал Б.Түмэнцэнгэл, Санхүүгийн мэдээллийн албаны дарга Х.Батчулуун нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Ж.Уянга, Д.Мягмарцэрэн, С.Энхцэцэг, референт Г.Баярмаа, Б.Ууганцэцэг нар байлцав. 
Монголбанкны 2018 оны үйл ажиллагааны тайлан болон Төрөөс мөнгөний бодлогын талаар 2018 онд баримтлах үндсэн чиглэлийн биелэлтийг Монголбанкны Ерөнхийлөгч Н.Баяртсайхан танилцуулав.

Танилцуулгатай холбогдуулан Улсын Их Хурлын гишүүн С.Чинзориг, Л.Энх-Амгалан, М.Оюунчимэг, Ц.Гарамжав, Б.Баттөмөр, Б.Ундармаа, Я.Содбаатар, Ж.Ганбаатар нарын тавьсан асуултад Монголбанкны Ерөнхийлөгч Н.Баяртсайхан, мөн банкны ерөнхий эдийн засагч Д.Ган-Очир, Хяналт шалгалтын газрын захирал Н.Батсайхан, Санхүүгийн зах зээлийн хэлтсийн захирал П.Мөнхбаяр, Эдийн засгийн шинжилгээ, бодлогын хэлтсийн захирал Б.Түмэнцэнгэл нар хариулж, тайлбар хийв.


Улсын Их Хурлын гишүүн Л.Энх-Амгалан, М.Оюунчимэг, Б.Баттөмөр, Л.Болд, Я.Содбаатар, Б.Чойжилсүрэн, Б.Ундармаа нар үг хэлэв.

Монголбанкны 2018 оны үйл ажиллагааны тайлан болон Төрөөс мөнгөний бодлогын талаар 2018 онд баримтлах үндсэн чиглэлийн биелэлтийг сонссонтой холбогдуулан ажлын хэсэг байгуулж ажлын хэсгийн ахлагчаар Улсын Их Хурлын гишүүн Я.Содбаатарыг томилов. 
Хуралдаан 2 цаг 27 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 14 цаг 38 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА                                                             Ж.ГАНБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА

МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 6 ДУГААР САРЫН 12-НЫ ӨДӨР

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц хүрсэн байна. Тийм учраас өнөөдрийнхөө хуралдааныг эхэлье. 

Хэлэлцэх асуудлыг танилцуулахаас өмнө өнөөдөр Мэргэжлийн нэгдсэн холбооны эрх зүйн байдлын тухай хуулийн төслийн сонсголыг амжилттай зохион байгуулсан Ундармаа гишүүндээ болоод Байнгын хороотой нягт ажилладаг Учрал гишүүн нарт Байнгын хорооны нэрийн өмнөөс талархаж байгаагаа илэрхийлье. Хэлэлцэх асуудлаа танилцуулъя. 

1 дүгээрт Монголбанкны 2018 оны тайланг сонсоно. 

2 дугаарт Санхүүгийн зохицуулах хорооны 2018 оны бас мөн тайланг сонсоно.

3-т Байнгын хорооны ажлын мэдээллийг сонсоно. Хэлэлцэх асуудалтай холбоотой саналтай гишүүд байна уу? Аюурсайхан гишүүн, Учрал гишүүн, Учрал гишүүнээр тасаллаа. Аюурсайхан гишүүний микрофоныг өгье. 

Т.Аюурсайхан: Энэ хэлэлцэж байгаа асуудалтай холбогдуулаад санал хэлье. Энэ би тэр Байнгын хорооны тогтоолыг бас асуух гээд байна л даа тогтоолтой одоо хүртэл танилцаж чадахгүй байна. 5 дугаар сарын 03-ны үед гарсан юм уу даа Эдийн засгийн байнгын хорооны тогтоол, тогтоол гэдэг бол олуулаа хэлэлцэж байгаад санал хурааж байж гаргадаг ийм эрх зүйн баримт бичиг. 
Тэгэхээр тэр бол хэн нэгэн даргын захирамж тушаал одоо биш. Тэгэхээр Эдийн засгийн байнгын хорооноос гарсан тогтоолын талаар би бас хэдхэн хоногийн өмнө мэдээлэл авсан. Үзэж хараагүй учраас тэр дугаарыг нь мэдэхгүй огноог нь хэлж чадахгүй байна ажлын хэсэг байгуулах тухай. Тэгээд тэр ажлын хэсгийг надаар ахлуулсан байгаа. Тэр бол Монголбанкнаас хэрэгжүүлж бодлогын арга хэмжээний хэрэгжилтийг шалгах тухай гээд гишүүдэд нь бас нэр бүхий гишүүдийг одоо оруулсан ийм баримт бичиг байгаа. 
Тэгээд энэ одоо ажлын хэсгийн байгуулах саналыг би 2018 оны 11 дүгээр сараас эхлээд Улсын Их Хурлын даргад тавьсаар ирсэн. Тэр бол ажлын чиг үүргийг би бас хүсэлтээрээ тодорхой тавьсаар ирсэн. Энэ бол Монголбанканд надаар ахлуулсан ажлын хэсгийн хийсэн шалгалтын одоо энэ авах арга хэмжээний хэрэгжилтийг нь Улсын Их Хурлаас 43 дугаар тогтоол 2017 онд батлагдсан. 
Энэ тогтоолын хэрэгжилтийг нь шалгах мөн дээрээс нь өнөөдөр одоо явагдаж байгаа Монголбанкны одоо үйл ажиллагааг бас шалгах ийм одоо шаардлагыг хүсэлтийг тавьсаар ирсэн. Энэ бол Улсын Их Хурлын даргын зүгээс байгуулбал зохистой гэж үзэж байгаа. Яагаад гэвэл Улсын Их Хурлын 43 дугаар тогтоолын хэрэгжилтийг бусад асуудалтай уялдуулж шалгах гэж байгаа юм. Ингээд бүрэлдэхүүн дээрээ бас саналаа өгнө гэж хэлж байсан боловч огт танилцуулахгүй бодлогын арга хэмжээний одоо хэрэгжилтийг шалгана гэдэг чинь шалгах асуудал үнэндээ байхгүй юу. 

Тэр нэг интервенцийг нь шалгана, яагаад хэдэн доллар яагаад зах зээлд нийлүүлсэн ямар үр дүн гарсан юм бэ, тэгээд би хариултыг нь мэдэж байна, юу гэж хариулах гээд байгааг нь. Бодлогын хүүг нь шалгана гэж байгаа юм тэр бодлогын хүүг нь энэ зөвлөлийнх нь хурлаас гарсан үр дүн одоо шийдвэрийг нь шалгах гэж байгаа юм юу нь шалгах юм бэ? Тийм одоо шог чиг үүрэг тавьсан. Тэгээд бүрэлдэхүүнийг нь ч гэсэн би одоо хэнтэй яаж ажиллах вэ гэдгээ бас шийдэх ёстой шүү дээ. 
Тэгээд энэ тогтоолын төлөө одоо бүтэн сар гаруй болчхоод тогтоолыг нь би дөнгөж мэдэж байгаа юм. Энэ нэг канондсон хувилбарыг хальт надад бас үзүүлсэн. Тэгээд энэ дээр Байнгын хорооны дарга энэ хууль бус тогтоолоо цуцлаач. Байгуулах юм бол Их Хурлын даргын захирамжаар байгуулсан шиг байгуулаач. Тэгж байж хийхгүй бол би одоо энэ ажил хийгээгүй бас ийм нөхцөл байдал үүсэх гэж байна. 
2 дугаарт тэр тогтоолыг чинь Байнгын хорооны гишүүдээрээ хэлэлцэж байж батлах ёстой биз дээ юун төлөө тогтоол билээ. Та энэ тогтоолын талаар сонссон уу үзсэн үү? Тэр эх хувь нь хаана байна вэ яагаад ядаж энэ ажлын хэсгийн ахлагч хэрэв томилсон юм бол тэрэнд нь хүргүүлдэггүй юм бэ? 


Ж.Ганбаатар: Учрал гишүүний микрофоныг өгье. Учрал гишүүн. 

Н.Учрал: Эдийн засгийн байнгын хорооны дарга, эрхэм гишүүд ээ, 

Өнөөдөр мэргэжлийн нэгдсэн холбооны эрх зүйн байдлын тухай хуулиар анх удаа Нийтийн сонсголын хуулийн дагуу хууль тогтоомжийн сонсгол хийгдсэн. Мэргэжлийн нэгдсэн холбооны эрх зүйн байдлын тухай хуулийн Хууль тогтоомжийн хуулийн дагуу бүтэн жилийн хугацаанд олон нийтийн хэлэлцүүлгүүдийг зохион байгуулж Байнгын хорооны түвшинд, Улсын Их Хурлын түвшинд бол хэлэлцүүлгийг хийсэн. 


Ингээд Мэргэжлийн нэгдсэн холбооны эрх зүйн байдлын тухай хуулийг 2019 оны 2 сарын 20-нд Улсын Их Хурлын даргад өргөн мэдүүлсэн байгаа юм одоо бараг 4 сарын өмнө. Ингээд 3 долоо хоногийн өмнө Мэргэжлийн нэгдсэн холбооны эрх зүйн байдлын тухай хуулийг Улсын Их Хурлаар хэлэлцэх эсэхийг нь дэмжих одоо хэлэлцүүлгээ эхлүүлье гээд Даргын зөвлөл дээр ярьсан. Тэгээд Их Хурлын даргын зүгээс хуулийн хяналтын сонсголыг хийгээд тэгээд хэлэлцэх эсэхээ шийдье гэж ингэж үүрэг өгсний дагуу өнөөдөр хуулийн хяналтын сонсголыг амжилттай хийсэн. 

Тэгэхээр Мэргэжлийн нэгдсэн холбооны эрх зүйн байдлын тухай хуулийнхаа хэлэлцэх эсэхийг нь дэмжээд өгчихвөл одоо Үндсэн хууль хэлэлцэхээс өмнө хэрэв энэ хэлэлцэхээс өмнө хэрэв энэ хэлэлцэх эсэхийг дэмжээд өгчихвөл бид ажлын хэсгээ байгуулаад намрын чуулган хүрэх хугацаанд мэргэжлийн нэгдсэн холбооныхоо хууль дээр ажлын хэсгийнхээ хэмжээнд сайн ажиллая гэсэн ийм одоо санаачилга гаргаж байгаа юм. 

Тэгэхээр үүнийг бас та бүхэн маань дэмжээд өнөөдрийн хэлэлцэх асуудалд нэмэлтээр оруулж өгөөч гэсэн ийм горимын саналыг бас гаргаж байна. 


Ж.Ганбаатар: Тэрбишдагва гишүүний микрофоныг өгье. Тэрбишдагва гишүүн. 

Д.Тэрбишдагва: Баярлалаа би ч одоо сүүлийн үед нэг сэдэв л яриад байгаа л даа. Тэгээд энэ Оюутолгойтой холбоотой асуудал Эдийн засгийн байнгын хороогоор хэлэлцээд хэлэлцэх юу байх вэ танилцуулсан. Монгол ардын намын бүлгээр бүлэг хуралдаад энийг Эдийн засгийн байнгын хороо цаашлаад Улсын Их Хурлын тогтоол гарах ёстой байсан ийм нэг чиглэл өгсөн явж байгаа. 


Одоо энэ чинь дүгнэлт нь гараад санал гарсан одоо энийг яах вэ? Юуны Улсын Их Хурлын нэгдсэн чуулган дээр асуухад бол Их Хурлын дарга бол Эдийн засгийн байнгын хороо, Хууль зүйн байнгын хороон хамтарсан ажлын хэсэг байгуулаад тогтоолын төсөл боловсруулж гэсэн нэг тийм юм хэлэх шиг болсон. Энийг даргын зөвлөлийн хурал эд нар дээр хэлж байгаа ярьж байгаа юу үгүй юу? 

Энэ өөрөө энэ Оюутолгойн асуудал бол 1 дүгээрт нийгэмд их хүлээгдсэн ард түмнээс хүлээлт ихтэй байгаа зүйл л дээ. Нөгөө талаасаа бол бас харилцагч 2 газар буюу Рио тинто Монгол Улсын Засгийн газар ч гэсэн Улсын Их Хурлын одоо тогтоол шийдвэр гарсны дагуу ширээний ард сууж ажиллах болов уу гэж ингэж хүлээгээд байх шиг байна. 

Энэнээс чинь болоод бол 1 өдөр ч гэсэн алдмааргүй л байгаа юм л даа. Тэгэхээр энийг ямархуу түвшинд яригдсан Даргын зөвлөлийн хурлаар яригдсан уу цаашдаа энийгээ хэлэлцэх юм уу хэлэлцэхгүй юм уу? Одоо ингээд Үндсэн хуулийн асуудал ороод ирэхээр яг одоо Байнгын хороо 2 Байнгын хорооны тогтоол шийдвэр гаргаад явах юм уу Их Хурлын тогтоол шийдвэр гарах юм уу энэ чиглэл дээр Даргын зөвлөл энэ тэртэй ярьсан чиглэл өгсөн юм байна уу манай Байнгын хороо энэ дээр цаашдаа яаж ажиллах вэ гэсэн ийм асуул байна Ганбаатар даргаа, баярлалаа. 

Ж.Ганбаатар: Аюурсайхан гишүүний тэр Монголбанкнаас авч хэрэгжүүлж буй бодлого, арга хэмжээг бодлогын арга хэмжээний хэрэгжилтийг шалгах гэсэн тогтоол бол Оюунчимэг гишүүн за тэгье Оюунчимэг гишүүний микрофоныг өгье. Оюунчимэг гишүүн. 

М.Оюунчимэг: 1 дүгээрт өнөөдөр нөгөө Эдийн засгийн байнгын хороогоор энэ Санхүүгийн зохицуулах хороо Монголбанкны ийм чухал 2 асуудал орж байгаа үед Сангийн сайд заавал байх ёстой учраас энийг байлгавал зүгээр байна гэж санал нэгт хэлэхийг хүсэж байна. 

2-т Ганбаатар даргаа Валютын зохицуулалтын тухай хуулийн шинэчилсэн найруулга миний өргөн барьсныг Ерөнхийлөгчийн нэмэлт, өөрчлөлт орж ирж байгаа хоёрыг нэгтгээд Их Хурлын гишүүн Ж.Бат-Эрдэнэ гишүүнээр ахлуулсан ажлын хэсэг гарна гэсэн гэтэл энэ ажлын хэсэг нь одоо гарсан юм уу үгүй юу? Энэ хуулийг яагаад ажлын хэсгийн ахлагч энэ хурлаа хуралдуулаад бүрэлдэхүүндээ хүмүүсээ оруулаад ингээд явахгүй байгаа ингээд гацаагаад байгаа юм бол энд би гайхаад байх юм. Энэ бас өнөөдөр бид нар долларын ханшийн өсөлт энэ төгрөгийн тогтвортой байдал гээд зөндөө яриад л байна. 

Эртээд бас Даргын зөвлөлийн хурал дээр Ерөнхийлөгчийн Тамгын газрын дарга бас энэ асуудлыг ярьж байсан. Тэгээд бид нар бол энэ бүх зүйлээр нь хангаж өгөөд өргөн барьчхаад одоо бараг чуулган эхлэхийн өмнө л өргөн барьсан шүү дээ тэгээд ажлын хэсэг гарсан ажлын хэсэг нь нэг ч удаа хуралдсангүй. Ажлын хэсгийн ахлагчид нь бас асуудал нь ажлын хэсгийн ахлагчдаа байна уу эсхүл одоо өөр зүйлд байна уу энд нэг хариулт өгөөд болохгүй бол ажлын хэсгийн ахлагчаа солиод одоо Үндсэн хууль хэрэв хэлэлцээд эхэлбэл намрын чуулганаар хэлэлцэх асуудлынхаа энэ дээр тэргүүнд нь оруулмаар байна. Ажлын хэсгийг хуралдуулмаар, ажилд нь оруулмаар байна. Энэ дээр нэг хариулт өгөөч гэж асуумаар байна. 

Ж.Ганбаатар: Аюурсайхан гишүүний асуусан асуултад хариулт өгье. Энэ Монголбанкнаас авч хэрэгжүүлж буй бодлогын арга хэмжээний хэрэгжилтийг шалгах энэ ажлын хэсэг 2019 оны 5 сарын 07-ны өдөр байгуулагдсан юм байна лээ Дамба-Очир даргын гарын үсэгтэй. Энийг би одоо дарга болсныхоо бараг 2 хоногийн дараа Аюурсайхан гишүүнд өөрт нь үзүүлсэн. 

Тэгээд хэрэв би зүгээр санал хураалгая гэж бодож байна. Одоо Монголбанкнаас авч хэрэгжүүлж буй бодлогын арга хэмжээний хэрэгжилтийг шалгах ажлын хэсгийг хүчингүй болгоё гэх юм уу тийм ээ тогтоолыг хүчингүй болгоё гэдгээр санал хураая санал хураалт явуулъя. Одоо нэгэнт ахлагч нь өөрөө ийм үзэл байдалтай байгаа учраас энэ ажлын хэсгийн тогтоолыг хүчингүй болгоё гэдэг ийм санал хураалгая санал хураалт. Хэлэлцэх асуудлаа ярьсан. Өөрөө ажлын хэсгийн ахлагч өөрөө татгалзсан учраас, за энэ чинь өөрөө байхгүй байж байдаг. Өөрийг нь ороод ирэхээр дахиад ярья даа. 

2 дахь асуудал дээр энэ санал хураалтыг цуцалъя. 2 дахь асуудал дээр Мэргэжлийн дэгээрээ явж байна аа даргаа. Одоо энэ тогтоол чинь угаасаа хүчингүй ажлын хэсэг дээр одоо энэ Байнгын хороон дээр яригдаагүй тогтоол юм байна лээ албажаад гарын үсэг зурагдаад тамга дарагдсан тогтоол. Тэгэхээр би одоо ажлын хэсгийн ахлагч өөрөө татгалзаж байгаа учраа санал хураалгаад хүчингүй болгоё гэж бодож байна. Энийгээ бичгээр өгсөн, Аюурсайхан гишүүн надад 2 ч удаа хэлсэн тийм учраас өнөөдөр би. Аюурсайхан гишүүн өөрөө ороод ирнэ биз. 


Энэ Мэргэжлийн нэгдсэн холбоодын эрх зүйн байдлын тухай хууль дээр одоо энэ Учрал гишүүний гаргасан саналаар хэлэлцэх асуудалд оруулъя гэдэг горимын саналаар санал хураалгая. Санал хураалт. Яах вэ одоо горимын санал хураалгаж байгаа юм чинь тэгээд би уг нь нэг их, одоо Үндсэн хуулийн байгууллага бид байгаа болов уу Даргын зөвлөлийн байгууллага бол чиглэл өгч байгаа болов ч уу гэж ойлгож байгаа шүү дээ. Тийм юм байхгүй байх. Тэрбишдагва даргын асуултад хариулъя. 

Тэрбишдагва дарга та ойлголт бол яг та бид хоёр адилхан байна. Ер нь бол Эдийн засгийн байнгын хорооноос одоо хэлэлцэгдээд явсан байгаа. Тэгээд Их Хурлын даргаас бол Эдийн засгийн байнгын хороо болоод Хууль зүйн байнгын хорооны хамтарсан одоо энэ ажлын хэсгийг байгуулна гэж байгаа юм. Тогтоолын төсөл дээр. Зөвхөн тогтоолын төсөл дээр. Энийг бол хүлээж байгаа. 

Тэгэхээр би бол захирамж одоогоор яг гараагүй юм шиг байна лээ хэнээр ахлуулахаа шийдэж байгаа байх гэж би ойлгож байгаа. Тийм учраас Занданшатар дарга энэ асуудалд бол тодорхой хариулт өгөх байх гэж бодож байна. Тэгэхээр энэ ер нь бол би бол юу гэж ойлгож байгаа вэ гэвэл чуулганаас одоо ажлын хэсэг гарах нь арай энэ өмнө нь одоо 8 онд 9 онд ч гэсэн дандаа тогтоолууд чуулганаар гарч ирсэн учраас энийгээ бариад явсан нь зөв байх гэж бодож байгаа гэдгийг би бас танд хариулъя. Их Хурлаар. 

Сангийн сайдыг байлгуулъя гэдэг дээр бол санал нэг байна. Сангийн сайд хэрэв байгаа бол одоо Засгийн хурал дээр байгаа бол Сангийн сайдыг Эдийн засгийн байнгын хорооны хурал дээр орж ирэхийг урья. Одоо энэ 3 дахь асуудал дээр Байнгын хорооны ажлын албаны тайлан сонсох дээр яг Оюунчимэг гишүүний асуусан асуулттай одоо тодорхой одоо тайланд ороод явна. 

Энэ Ерөнхийлөгчөөс өргөн мэдүүлсэн одоо Валютын зохицуулалтын тухай хууль 2018 оны 10 сарын 16-нд гишүүдээс болохоор Валютын зохицуулалтын тухай хуулийн шинэчилсэн найруулга гэж өргөн мэдүүлсэн 2018 оны энэ 9 сарын 10 байна уу тийм ээ 9 сарын 10-нд өргөн мэдүүлсэн байгаа. Энэ хоёр хуулийг хоёуланг нь одоо Бат-Эрдэнэ гишүүн ахалж байгаа. Бат-Эрдэнэ гишүүн одоогоор гадаад томилолттой байна. Ирэхээр нь би бол танд тодорхой хариултыг аваад ажлын одоо хэсэг бол би хуралдаж байгаа гэж ойлгож байгаа. Тодорхой хариултыг аваад танд тодорхой хариулт өгье. Баярлалаа. Хэлэлцэх асуудалдаа оръё. 

Нэг. Монголбанкны тайланг. 


Ажлын хэсгийг танилцуулъя. Хэлэлцэх асуудлаа баталсан уу тийм ээ? Хэлэлцэх асуудлаа баталъя. Монголбанкны Ерөнхийлөгч Баяртсайхан, Монголбанкны ерөнхий эдийн засагч Ган-Очир, Хяналт шалгалтын газрын захирал Батсайхан, Хууль эрх зүйн газрын захирал Аюуш, Санхүүгийн мэдээллийн албаны дарга Батчулуун, Нөөцийн удирдлага санхүүгийн зах зээлийн санхүүгийн зах зээлийн хэлтсийн захирал Мөнхбаяр, Мөнгөний бодлогын эдийн засгийн шинжилгээ бодлогын хэлтсийн захирал Түмэнцэнгэл гэсэн хүмүүс оролцож байна. 

Хэддүгээр микрофон өгөх вэ, тайлан 5 дугаар микрофоныг өгье Баяртсайхан ерөнхийлөгч. 5 дугаар микрофоныг өгье. 


Н.Баяртсайхан: Улсын Их Хурлын эрхэм гишүүд ээ, 


Монголбанкнаас авч хэрэгжүүлсэн бодлогын үр нөлөө, эдийн засагт бий болсон үр дүн, эдийн засгийн цаашдын сорилтын талаар мэдээлэл бэлдлээ. Энэ мэдээлэл хийхийн өмнө эхлээд 2018 онд Монголбанкнаас хийж хэрэгжүүлсэн ажлын тухай товч видео бичлэгийг та бүгдийг үзэхийг урьж байна. 

/Банк санхүүгийн салбарын хууль эрх зүйн шинэтгэлийн хөтөлбөрийн хүрээнд 2018 оныг банк санхүүгийн салбарын шинэчлэлийн жил болгон зарлаж бодлогын тодорхой зорилтуудыг дэвшүүлэн хэрэгжүүллээ. Улсын Их Хурлаас баталсан Эдийн засгийг сэргээх хөтөлбөрт туссан Монгол Улсын санхүүгийн тогтвортой байдлыг бэхжүүлэх эдийн засгийн хүндрэл бэрхшээлийг даван туулах эдийн засгийн өсөлтийг дэмжих хууль эрх зүйн орчныг бүрдүүлэх шаардлагын дагуу Монголбанкны Ерөнхийлөгчийн тушаалаар банкны салбарын хууль эрх зүйн шинэтгэлийн хөтөлбөрийг баталлаа. 

Нийт 10 гаруй хуулийн төслийг баталсны дотор 2018 онд Төв банкны тухай хууль, Банкны тухай хууль, Банкны салбарын тогтвортой байдлыг хангах тухай хууль, Банкин дахь мөнгөн хадгаламжийн даатгалын тухай хууль, Мөнгө угаах болон терроризмтой тэмцэх тухай хуульд нэмэлт, өөрчлөлт оруулах тухай хуулийг Улсын Их Хурлаар батлуулан Активын удирдлагын компанийн тухай хууль, Валютын зохицуулалтын тухай хуулийн төслийн саналыг хууль санаачлагчдад уламжилж Улсын Их Хуралд өргөн мэдүүлээд байна. 

Банк санхүүгийн салбарын харилцагчдын эрх ашгийг хамгаалах хууль эрх зүйн орчныг бий болгох олон нийтийн эдийн засаг санхүүгийн мэдлэгийг дэмжих зорилгоор санхүүгийн хэрэглэгчдийн эрхийг хамгаалах аян, эх орныхоо эрдэнэсийн сандаа, санхүүгийн боловсролын аян, цалингүй иргэдийг цахим тооцоо аяныг байгуулж санхүүгийн хэрэглэгчдийн эрхийг хамгаалах тухай хуулийн төслийг бэлэн болголоо.

Инфляцын зорилттой нийцтэй зах зээлийн зарчимд суурилсан мөнгөний бодлогын үр дүн, санхүүжилтийн өртөг буурч эдийн засгийн салбаруудын өсөлт жигдэрлээ. Инфляцыг 8 хувийн ... бичлэг тасрав, /Видео бичлэг/ 

Ж.Ганбаатар: Хаалга хаачих, гэрлээ жаахан багасгадаг юм уу? Гэрлийг нь жаахан багасгачих уу? Гэрлийг нь. Энэ хуралдаан зохион байгуулахынхан гэрлээ жаахан багасгачих уу? Үргэлжлүүлээрэй. 
/Банк санхүүгийн салбарын хууль эрх зүйн шинэтгэлийн хөтөлбөрийн хүрээнд 2018 оныг банк санхүүгийн салбарын шинэчлэлийн жил болгон зарлаж бодлогын тодорхой зорилтуудыг дэвшүүлэн хэрэгжүүллээ. Улсын Их Хурлаас баталсан Эдийн засгийг сэргээх хөтөлбөрт туссан Монгол Улсын санхүүгийн тогтвортой байдлыг бэхжүүлэх эдийн засгийн хүндрэл бэрхшээлийг даван туулах эдийн засгийн өсөлтийг дэмжих хууль эрх зүйн орчныг бүрдүүлэх шаардлагын дагуу Монголбанкны Ерөнхийлөгчийн тушаалаар банкны салбарын хууль эрх зүйн шинэтгэлийн хөтөлбөрийг баталлаа. 

Нийт 10 гаруй хуулийн төслийг баталсны дотор 2018 онд Төв банкны тухай хууль, Банкны тухай хууль, Банкны салбарын тогтвортой байдлыг хангах тухай хууль, Банкин дахь мөнгөн хадгаламжийн даатгалын тухай хууль, Мөнгө угаах болон терроризмтой тэмцэх тухай хуульд нэмэлт, өөрчлөлт оруулах тухай хуулийг Улсын Их Хурлаар батлуулан Активын удирдлагын компанийн тухай хууль, Валютын зохицуулалтын тухай хуулийн төслийн саналыг хууль санаачлагчдад уламжилж Улсын Их Хуралд өргөн мэдүүлээд байна. 

Банк санхүүгийн салбарын харилцагчдын эрх ашгийг хамгаалах хууль эрх зүйн орчныг бий болгох олон нийтийн эдийн засаг санхүүгийн мэдлэгийг дэмжих зорилгоор санхүүгийн хэрэглэгчдийн эрхийг хамгаалах аян, эх орныхоо эрдэнэсийн сандаа, санхүүгийн боловсролын аян, цалингүй иргэдийг цахим тооцоо аяныг байгуулж санхүүгийн хэрэглэгчдийн эрхийг хамгаалах тухай хуулийн төслийг бэлэн болголоо.

Инфляцын зорилттой нийцтэй зах зээлийн зарчимд суурилсан мөнгөний бодлогын үр дүн, санхүүжилтийн өртөг буурч эдийн засгийн салбаруудын өсөлт жигдэрлээ. Инфляцыг 8 хувийн орчимд тогтворжуулах мөнгөний бодлогын шийдвэрүүд нь банкны салбарын зээлийн нийлүүлэлт хүүгийн өрсөлдөөнийг нэмэгдүүлснээр шинээр олгосон зээлийн хүү 2018 оны байдлаар 17,7 хувь болж, жилийн өмнөх түвшнээс 2,2 нэгж ... бичлэг тасрав, /Видео бичлэг/ 

Ж.Ганбаатар: Баяртсайхан ерөнхийлөгч амаараа яриад явчих уу, тэр нь үр дүнтэй юм шиг байна. Энэ нэг, угаасаа энэ техникээс шалтгаалаад байна гэнэ. Тийм. Монголбанкны техникээс арай манай техник сул байх шиг байна та амаараа ярьсан нь зөв байх. 

Н.Баяртсайхан: Улсын Их Хурлын эрхэм гишүүд ээ, 
Монголбанк улс орны эдийн засгийг сэргээх, улсын өрийн дефолтоос зайлсхийх, эдийн засгийн эмзэг байдлыг бууруулах, банк санхүүгийн салбарыг эрүүл, чийрэг болгох, Монголбанкийг орчин үеийн төв банкны жишигт хүргэн чадавхжуулахад чиглэсэн бодлого, арга хэмжээг авч хэрэгжүүлэн, тодорхой үр дүнд хүрч байна. Эдгээрээс дараах 5 онцлох үр дүнг та бүгдэд танилцуулъя. 
Нэг. Монголбанк санхүүгийн салбарын хууль, эрх зүйн шинэчлэлийг эхлүүлж, санхүүгийн тогтвортой байдлыг хангах чиг үүргээ хэрэгжүүлж байна.

Сүүлийн 2 жил гаруй хугацаанд банк санхүүгийн системд хууль эрх зүйн шинэчлэлийг амжилттай хэрэгжүүлж банкны салбарын тулгуур хуулиудыг Улсын Их Хурлын дэмжлэгтэйгээр бид батлууллаа. Үүнд, Төв банкны тухай хууль, Банкны тухай хууль, Банкин дахь мөнгөн хадгаламжийн даатгалын тухай хууль, Банкны салбарын тогтвортой байдлын тухай хууль, Үндэсний төлбөрийн системийн тухай хууль, Мөнгө угаах терроризмыг санхүүжүүлэхтэй тэмцэх тухай хууль зэрэг санхүүгийн салбарын суурь багана болсон эрх зүйн актуудыг Улсын Их Хурлаар батлууллаа. Банкны салбарын шинэчлэлийг дэмжиж ажилласан Улсын Их Хурал, Засгийн газрын гишүүдэд чин сэтгэлийн талархлаа илэрхийлж байна.
Банкны хяналт шалгалтын үйл ажиллагааг олон улсын стандарт болон шилдэг туршлагад нийцүүлэх, банкны салбарын эрсдэл даах чадварыг дээшлүүлэх ажлуудыг энэ хуулиудын тусламжтайгаар хийж чадсан юм. Одоо бид цаашдаа Активын удирдлагын компанийн тухай хууль, Валютын зохицуулалтын тухай хууль, Хөрөнгө оруулалтын банкны тухай хуулийн төслийг Улсын Их Хурлын гишүүдтэй хамтран боловсруулж, Улсын Их Хурал өргөн бариад ажиллаж байна. Эрдэнэсийн сангийн тухай хууль, Санхүүгийн хэрэглэгчийн эрхийг хамгаалах тухай хууль, Векселийн тухай хууль, Банкны эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд шинэчлэн найруулга оруулах ажил одоо санал авах шатандаа явж байгаа. Тэгээд энэ бүгдийг ингээд харах юм бол энэ одоо өнгөрсөн 2, 3 жилийн хугацаанд хууль эрх зүйн салбарыг маш амжилттай одоо энэ банк санхүүгийн салбарт бид хийж хэрэгжүүлж чадлаа гэсэн нэг ийм одоо чиглэлийг та бүгдэд танилцуулъя. 

2 дахь одоо бид нар энэ үйл ажиллагаа явуулж байгаа үр дүнд хүрч байгаа чиглэл бол Монголбанк Олон Улсын Валютын Сангийн Өргөтгөсөн санхүүжилтийн хөтөлбөрт хамрагдаж үүрэг амлалтаа амжилттай хэрэгжүүлэн эдийн засгийн сэргэлтэд бодит хувь нэмэр оруулан ажиллаж байгаа.

Монголбанк Засгийн газартай хамтран “Эдийн засгийг сэргээх хөтөлбөр”-ийг боловсруулж Улсын Их Хурлаар батлуулсан. ОУВС-тай өргөтсөн санхүүжилтийн хөтөлбөрийг Засгийн газартай хамтран хэрэгжүүлж байна. Монголбанк энэ хөтөлбөрт орох орсны дараах үүрэг амлалтаа амжилттай хэрэгжүүлэн эдийн засгийн сэргэлтэд бодит хувь нэмэр оруулж ажиллаж байгаа.

Энэ ОУВС-ийн хөтөлбөрт орохоос өөр аргагүй ийм нөхцөл байдал 2016, 2017 онд үүсээд байсан юм. Тухайлбал, Хөгжлийн банкны 580 сая ам.долларын эргэн төлөлт 2017 оны 3 дугаар сард хийгдэхээр хүлээгдэж байсан. Хятадын Ардын банк болон Монголбанкны хооронд байгуулсан төгрөг, юанийн своп хэлцлээр Монголын талын авч ашигласан юанийн эргэн төлөлт 2017 оны 8 дугаар сард хийгдэхээр хүлээгдэж байсан, Чингис бондын 500 сая ам.долларын эргэн төлөлт  2018 оны 1 дүгээр сард, Димсам бондын 1 тэрбум юанийн эргэн төлөлт 2018 оны 6 дугаар сард хийгдэхээр шил шилээ даран хүлээгдэж байсан юм. Эдгээр өр төлбөрийг төлж барагдуулахад гадаад валютын албан нөөц хүрэхгүй байсан. Өөрөөр хэлбэл гадаад валютын албан нөөцөөс 4 дахин давсан ийм өр зээл төлбөр хүлээгдэж байсан учраас бид олон улсын байгууллагуудад хандаж дэмжлэг туслалцаа хүсэх хөтөлбөрт одоо орох ийм шаардлага үүссэн болно.

Монгол Улсын Засгийн газар ОУВС-ийн хамтран хэрэгжүүлж буй өртгөсөн санхүүжилтийг амжилттай хэрэгжүүлэхэд Монголбанк бүх талаар дэмжин хамтран ажиллаж байна. Хөтөлбөрийн хүрээнд тохирсон Төв банкны дотоод цэвэр активын дээд хязгаар гадаад цэвэр активын доод хязгаарын тоон зорилтууд болон урьдчилан авах арга хэмжээнүүдийг цаг тухайд нь хэрэгжүүлэн хөтөлбөрийн үнэлгээг амжилттай хийлгэж ирлээ. 

Эдгээр одоо үйл ажиллагааны үр дүнд 2018 онд мөнгө зээлийн зохистой өсөлтийг хангаснаар инфляц зорилтод түвшнээс бага буюу 7,3 хувьтай, эдийн засгийн өсөлт 6,9 хувьтай гарч эдийн засгийн сэргэлт эрчимжиж байна гэж Монголбанк үнэлж байгаа. 2019 оны эхний улиралд эдийн засагт 8.6 хувийн өсөлттэй гарлаа. Энэ бол дэлхийд одоо нэлээд өндөрт тооцогдох ийм өсөлт Монголын эдийн засагт бол ажиглагдаж байна. Банкнуудаас олгож байгаа зээлийн жигнэсэн дундаж хүү одоо буур байгаа тухайлбал, 2018 oны эцэст 16.9 хувь болж, сүүлийн 6 жилийн хамгийн бага түвшинд хүрлээ гэж Монголбанк үзэж байгаа юм.  
Монголбанк бодит эдийн засгийг мөнгөний бодлогоор дэмжих зорилгоор мөнгөний бодлогын хүүг 2017, 2018 онуудад шат дараатай бууруулснаар банкны салбараас бодит эдийн засаг руу нийлүүлэгдэх санхүүжилт нэмэгдэж эдийн засгийн хөгжилд чухал дэмжлэг болж байна. 

Монголбанкнаас хийж хэрэгжүүлж байгаа үйл ажиллагааны 3 дахь чиглэл бол бид энэ Монголбанкны хуримтлагдсан алдагдлыг бууруулах чиглэлээр хийж байгаа ажил гэж үзэж байгаа. Намайг энэ ажлыг авах үед 2016 онд Монголбанкны өөрийн хөрөнгө одоо буюу хуримтлагдсан алдагдал -3 их наяд төгрөгт хүрээд байсан. Ингээд одоо энэ ийм их хэмжээний алдагдлыг бууруулах чиглэлээр бид бол нэлээд хүчин чармайлт гаргаж ажиллалаа. Монголбанкны хамт олон үнэхээр энэ чиглэлээр нэлээд эрчтэй ажилласан. Сүүлийн 2 жилд бол Монголбанк ашигтай ажилласан байгаа. 

Ингээд -3 их наяд төгрөг байсан хуримтлагдсан алдагдлыг бид 1,2 их наяд төгрөгөөр бууруулж одоо 1,8 тэрбум их наяд төгрөгийн алдагдалтай үлдээд байна. Энэ одоо алдагдлыг үлдэж байгаа энэ 2019, 2020 онд үйл ажиллагаагаараа одоо хааж Монголбанкийг алдагдалгүй болгох энэ хуримтлагдсан алдагдлыг тэглэх ийм одоо зорилт тавьж ажиллаж байгаа юм. 

4 дэх бид нарын үйл ажиллагааны чиглэл бол Монголбанк Монгол Улсын гадаад валютын албан нөөцийг нэмэгдүүлэх явдал бол Монгол Улсын тусгаар тогтнолын санхүүгийн баталгаа гэдэг ийм бодлогын чиглэл гаргаж ирж байгаа юм. Монгол Улсын гадаад валютын албан нөөц бол Монгол Улсын тусгаар тогтнолын санхүүгийн баталгаа болно гэдэг. 


Тийм учраас бид гадаад валютын албан нөөцийг нэмэгдүүлэх нь бол тусгаар тогтнолыг бэхжүүлэх нэг чухал чиглэл гэж одоо үзэж байгаа юм. Ингээд албан нөөцийн хэмжээг бид сүүлийн 2 жил хагасын хугацаанд 4 дахин нэмэгдүүлж одоогийн байдлаар 3.8 тэрбум ам.долларт хүргээд байна. 

Тэгэхээр энэ бол 2 жилийн хугацаанд 4 дахин энэ гадаад валютын нөөцийг нэмэгдүүлнэ гэдэг бол энэ бол нэлээд өндөр өсөлт гэж одоо гадаадын шинжээчид ч гэсэн ингэж үзэж хүлээн зөвшөөрч байгаа. 

Монголбанк энэ хугацаанд Засгийн газраас хэрэгжүүлж байгаа Алт 2 хөтөлбөрт дэмжлэг үзүүлэн ажиллаж Дархан-Уул, Баянхонгор аймгуудад алтны сорьц тогтоох лабораторийг өөрийнхөө хүч хөрөнгөөр барьж байгуулсан. Статистикийн газрыг одоо юу Стандарт хэмжил зүйн байгууллагыг түшиглэж байгуулсан байгаа. Ингээд 2016 онд 18.6 тонн алт, 2017 онд 20 тонн алт, 2018 онд 22 тонн үнэт металл худалдан авч, Монголбанк дангаараа Монгол Улсын гадаад валютын албан нөөцийг жил бүр 700-800 сая ам.доллароор нэмэгдүүлж ингэж ажиллаж байна.

Түүнээс гадна бид экспортын одоо үлй ажиллагаа явуулдаг Монголын томоохон компаниудаас гадаад валютыг худалдан авч байгаа. Тухайлбал, 2018 онд Оюу толгой ХХК-иас 282 сая ам.доллар, Эрдэнэт үйлдвэрээс 225 сая ам.доллар, Эрдэнэс тавантолгой ХК-иас 207 сая ам.доллар буюу нийт зөвхөн сая миний нэрлэсэн 3 компаниас 714 сая ам.долларыг худалдан авч Монгол Улсын гадаад валютын албан нөөцийг бүрдүүллээ.

2019 он гараад бид бас гадаад валютыг худалдаж авах үйл ажиллагаагаа нэлээд эрчимжүүлж байгаа. Тухайлбал зөвхөн энэ оны эхний 4 сарын байдлаар Оюу толгой ХХК-иас 282 сая ам.доллар худалдаж аваад байна. Эрдэнэт үйлдвэрээс 150 сая ам.доллар худалдаж авсан. Эрдэнэс тавантолгой ХК-иас 200 сая ам.доллар, бусад аж ахуйн нэгжүүдээс 34 сая ам.доллар буюу нийт нийлбэр дүнгээрээ эхний 4 сарын байдлаар 666 сая ам.долларыг худалдан аваад байна. Энэ бол амаргүй ажил бас байгаагүй. Компаниуд тэр валютаа худалдъя гэхээр бүгдээрээ одоо шууд зарчихдаггүй энэ бол нэлээд одоо гэрээ хэлцэл хийж байж хамтарч ажилласны үр дүнд одоо энэ хэмжээний гадаад валютын нөөцийг бүрдүүлж чадсан юм гэдгийг хэлэх хэрэгтэй. 

Бид нарын явуулж байгаа үйл ажиллагааны дараагийн чиглэл буюу одоо 5 дахь чиглэл бол бид Монголбанкны дотоод үйл ажиллагаанд шинэчлэл хийж байгаа ингэж шинэчлэл хийснээрээ Монголбанкийг орчин үеийн Төв банкны жишигт хүргэхээр ажиллаж байна. Монголбанкны бүтэц, зохион байгуулалтыг олон улсын шилдэг туршлагад нийцүүлэн шинэчилж, чадварлаг залуу удирдлагын шинэ багийг бүрдүүлэн ажиллаж байна.

Үүний зэрэгцээ Монголбанкны ажилчдын ажиллах нөхцөл, орчин нөхцөлийг сайжруулах чиглэлд анхааран ажиллаж байна. Сүүлийн жилүүдэд нэлээд ач холбогдол өгөхгүй орхигдоод байсан Эрдэнэсийн сангийн үйл ажиллагааг сэргээж, олон нийтэд үзүүлдэг ийм жижиг музей болгон тохижуулж одоо ажиллаж байгаа. 

Сүүлийн үеийн технологийн дэвшлийг Монгол Улсын төлбөрийн систем Т картын шинэчлэл, мөнгөн дэвсгэртийн шинэчлэл, дурсгалын зоосны үйлдвэрлэл, нууцлалыг сайжруулах зэрэгт одоо орчин үеийн технологийг нэвтрүүлж ажиллаж байна. Энэ чиглэлээр нэлээд одоо ахиц өөрчлөлт гарч байгаа.  Монголбанк судалгаа, шинжилгээний ажилд бол өндөр ач холбогдол өгч байгаа. Монгол Улс шинжлэх ухааны академийн дэргэдээ Эдийн засгийн хүрээлэнгүй одоо бараг ийм улс гэж одоо дэлхий даяар нэрлэгдэж байгаа. 

Тийм учраас эдийн засгийн энэ Монгол Улс эдийн засгийн хүрээлэнтэй байх зайлшгүй шаардлагатай байгаа учраас Монголбанк дэргэдээ эдийн засгийн сургалт, судалгааны хүрээлэн байгуулсан. Монгол Улсын эдийн засгийн амин чухал асуудлуудаар судалгаа хийж байгаа. Энэ судалгааны ажлаа Монголбанк бас дэргэдээ мөнгө санхүү баялаг сэтгүүл гаргадаг болсон энэ сэтгүүлдээ судалгааныхаа үр дүнг нийтэлж нийтлэлийн Монголын одоо нийт олон түмэнд судлаачдад улс төрчдөд та бүгдэд одоо хүргэж ингэж ажиллаж байгаа. Энэ бол бас их чухал ажил болж байна гэж олон нийт хүлээн зөвшөөрч байгаа юм. 
Ингээд ерөнхийдөө одоо хийсэн ажлаасаа 5 зүйлийг би онцолж та бүгдэд танилцууллаа. 
Одоо Монголын эдийн засагт тулгараад байгаа гол, гол сорилтуудыг бас Улсын Их Хурлын гишүүд эрхэм гишүүд та бүгдэд сонсгох нь зүйтэй гэж үзэж би энэ дээр 4 сорилтын талаар одоо танилцуулах хүсэлтэй байгаа юм. 

1 дүгээрт. Монгол Улс 2020-2024 оны хооронд төр болон хувийн хэвшлийн томоохон дүнтэй гадаад өр, төлбөрийг барагдуулах ажил хүлээгдэж байгаа. Энэ бол үнэхээр 20-24 онд одоо Монголчууд бидний одоо шандсыг одоо сорьсон ийм ажил болох гэж байна. Энэ тоо бол нууц тоо биш нийлбэр дүнгээрээ төр болон хувийн хэвшлийн гадаад өр төлбөр 13.3 тэрбум ам.доллар гэдэг тоо гарч байгаа. Тэгэхээр 4 жилийн хугацаанд одоо төлөгдөх ийм хэмжээний өр зээл төлбөр байна. Тэгэхээр энд одоо бид Монголчууд бид тэр дундаа Монголбанк бэлтгэлтэй байх ёстой гэж үзэж байгаа. 
Бидний хувьд бол гол бэлтгэл бол гадаад валютын албан нөөцийг одоо нэмэгдүүлэх явдал үүнээс өөр сонголт бидэнд бол байхгүй байна гэж ингэж харж гадаад валютын албан нөөцийг нэмэгдүүлэхэд ихээхэн ач холбогдол өгч одоо ажиллаж байна.  Энэ бол одоо 1 дэх сорилт гэж ингэж үзэж байна. 

2 дахь зүйл бол Монгол Улс олон улсын санхүүгийн байгууллагууд, донорууд болон гадаадын хөрөнгө оруулагчдын өмнө хүлээсэн үүргээ биелүүлэх одоо ийм томоохон сорилт хүлээгдэж байна гэж Монголбанк үзэж байна. “Өргөтгөсөн санхүүжилтийн хөтөлбөр”-ийг хэрэгжүүлэх хүрээнд Монгол Улсад ОУВС, Дэлхийн банк, Азийн хөгжлийн банк, ЖАЙКА, Солонгосын засгийн газар зэрэг донорууд санхүүгийн дэмжлэг үзүүлж байгаа. Эдийн засгийн болон бүтцийн бодлогын ирээдүйн тогтвортой өсөлтийг хангах чиглэлд сайжруулах үүрэг амлалт авч Монгол Улс хэрэгжүүлж байна. Монгол Улсын гадаад өрийн тогтвортой байдлыг дунд хугацаанд үргэлжлүүлэн хангахад эдгээр олон улсын байгууллагуудтай хийж явуулж байгаа хамтын ажиллагаа чухал үүрэгтэй гэж үзэж байгаа учраас эдгээр байгууллагуудын өмнө хүлээсэн үүргээ бид амжилттай хэрэгжүүлэхэд одоо маш их чухал ач холбогдол өгч ажиллаж байна. Энэ бол цаашдаа бас улс орны эдийн засгийн аюулгүй байдалтай холбоотой томоохон асуудал гэж бид харж байгаа юм. 

3 дахь одоо Монголын эдийн засагт тулгараад байгаа сорилтыг бид Монгол Улс мөнгө угаахтай тэмцэх, санхүүгийн хориг арга хэмжээ хэрэгжүүлэх байгууллага гэж байдаг энэ бол ФАТФ гээд. ФАТФ-аас бид өндөр эрсдэлтэй улсын ангилалд буюу эрчимжсэн хяналтад ороод байгаа. Тодорхой үүрэг амлалт хүлээсэн эдгээр үүрэг амлалтаа амжилттай хэрэгжүүлэхгүй бол саарал жагсаалтад орох одоо эрсдэл өндөр байна.

 Хэрэв энэхүү саарал жагсаалтад орох юм бол гадаадын банкнууд манай дотоод банкнуудтай төлбөр тооцоо хийхээ зогсоох ийм одоо маш том эрсдэл байгаа юм. Бид одоо корреспондент харилцаатай банкнуудаа бол алдана гэсэн үг. Энэ бол Монголын эдийн засгийг бол маш хүнд нөхцөл байдалд оруулна. Тийм учраас энэ ФАТФ-аас тавьж байгаа туршлагыг юу шаардлагыг одоо бид ханган биелүүлэхэд Монгол Улс ихээхэн ач холбогдол өгч ажиллах хэрэгтэй байгаа юм. 

Зүгээр та бүгдэд нэг зүйлийг хэлэхэд манай зарим төрийн байгууллагууд энэ бол Монголбанкны ажил гэсэн байр суурьтай байдаг. Гэтэл энэ бол дан ганц Монголбанкны хариуцах ажил биш Засгийн газар, Санхүүгийн зохицуулах хороо, Улсын ерөнхий прокурорын газар, Тагнуулын ерөнхий газар, Цагдаагийн ерөнхий газар, Авлигатай тэмцэх газар, Шүүхийн ерөнхий зөвлөл зэрэг хууль, хүчний байгууллагууд энэ асуудалд онцгой анхаарч, бидэнтэй нягт хамтран ажиллаж байж энэ сорилтыг амжилттай даван туулах шаардлагатай байна. 
Ази номхон далайн бүлэг гэж байдаг Ази номхон далайн бүлгийн хурал 2019 оны 8 дугаар сард 8 дугаар сарын 17-ны өдөр Австралийн нийслэл Канберра хотод болно. Энэ одоо хуралд Монголын төлөөлөгчид очиж тайлангаа хэлэлцүүлэх ёстой. Энэ тайланг би одоо бэлтгэх хэлэлцүүлэх ажилд бид нэлээд ач холбогдол өгч саяын нэрлэсэн байгууллагуудын төлөөллийг оролцуулан хамтран ажиллаж байна. 
Эдийн засагт тулгарах би дараагийн эрсдэлийг бол энэ Глобал зах зээл дээрх эрдсийн бүтээгдэхүүний үнэ буурах эрсдэл өндөр байна гэж хэлмээр байгаа юм. Монгол Улсын экспортын 90 орчим хувь нь уул уурхайн бүтээгдэхүүн байна. Уул уурхайн салбар бол ДНБ-ий 20 орчим хувь, төсвийн орлогын 25 орчим хувийг бол одоо бүрдүүлж байгаа. Тэгэхээр энэ эрдсийн бүтээгдэхүүн уул уурхайн салбарын экспорт буурах юм бол манай эдийн засагт бол томоохон одоо шок эрсдэл оруулж ирэх ийм байдалтай байна. 

Тийм учраас энд одоо бид бол бэлтгэлтэй байх ёстой гэж үзэж байна. Одоо саяхнаас одоо энэ эдийн, том гүрнүүдийн хоорондын эдийн засгийн дайн хурцдаж байна, томоохон компаниудын хоорондын технологийн өрсөлдөөн бас одоо хүчтэй болж байна. Энэ бүгдийг бид харгалзан үзэж бэлтгэлтэй байх явдал бол туйлын чухал байгаа. 
Ийм одоо 4 эрсдэлийг би Монголын эдийн засагт байна гэдгийг би Эдийн засгийн байнгын хорооны гишүүд та бүгдэд бас танилцуулж Монголбанк эдгээр эрсдэлүүдийг урьдчилан харж эдгээрт бэлтгэлтэй байх чиглэлээр хүчин чармайлт гаргах ажиллаж байгаа гэдгээ та бүгдэд дуулгая. 
Монголбанк Монгол Улсын эдийн засагт гарч буй эерэг өөрчлөлтийг бататгах, эдийн засгийн өсөлтийг нийт ард иргэд, бизнес эрхлэгчдэд хүртээмжтэй болгох, үндсэн чиг үүргээ амжилттай үргэлжлүүлэн хэрэгжүүлэх, өмнө тулгарч буй сорилтуудыг амжилттай даван туулахад шаардлагатай бүхий л арга хэмжээг эрх бүхий байгууллагуудтай хамтран ажиллаж тэдний дэмжлэг туслалцааг авч цаг тухайд нь хэрэгжүүлэн ажиллаж байна. Цаашдаа ч ингэж ажиллах болно. Анхаарал тавьсанд баярлалаа. 

Ж.Ганбаатар: Баяртсайхан ерөнхийлөгчид баярлалаа. Танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Асуулттай. Дараа нь үг байгаа, орно, орно. Тэгье, тэгье гишүүдийн нэрийг бүгдийг нь оруулъя. Чинзориг сайдыг микрофоныг өгье. Чинзориг сайд. Чинзориг сайдын микрофон. 

С.Чинзориг: Байнгын хорооны гишүүдийнхээ өдрийн амгаланг айлтгая. Баяртсайхан даргаас нэг 2, 3 тодруулах зүйл байх юм. Бодлогын хүү буурч байгаа бас сайн хэрэг л дээ. Тэгээд бодлогын хүү буурлаа гээд энэ зээлийн хүү одоо буурахгүй байна бодлогын хүү буураад энэ буурсаар энэ зээлийн хүүд одоо үзүүлэх нөлөөлөл одоо их сул байх шиг бай юм. 16 онд бодлогын хүү 15 байсан зээлийн хүү дунджаар нэг 18-20-той байсан байх. Одоо бодлогын хүү 10 болоод ноднин буцаад 11 одоо болсон. Зээлийн хүүд бол үндсэндээ бодлогын хүү 5 хувиар буурчхаад байхад зээлийн хүүгийн бууралт бол мэдрэгдэхгүй л байна л даа. 

Сая таны хэлж байгаагаар нэг зууны хэдээр буурсан нь буурсан л байна. Тэтгэврийн зээлийн хүү ерөөсөө буурахгүй байгаа юм. 2016 онд бодлогын хүү 15 хувьтай байхад 2 жилийн хугацаатай тэтгэврийн зээл 18 хувь байсан. Одоо бодлогын хүү 11 болсон байхад 2 жилийн хугацаатай тэтгэврийн зээлийн 18 хувь хэвээрээ л байдаг. Энэ одоо асуудал яагаад ингээд одоо хөдөлдөггүй юм бэ? Гэхдээ би бас Баяртсайхан даргад бас талархаж явдаг ялангуяа өнгөрсөн онд энэ 6 сарын  хугацаатай зээлийн хугацааг нийт 6 сар, нэг жил болгох хүүг нь 15 байснаас 10 одоо хүргэхэд бол Монголбанк манай яамны саналыг одоо маш нааштай хүлээж авч хамтарч одоо ажилласанд одоо бас талархаж явдаг гэдгээ бас хэлье. 

Гэхдээ энэ 2 жилийн хугацаатай 18 хувийн хүүтэй зээл ерөөсөө одоо хөдлөхгүй байна. Бусад одоо арилжааны зээлүүд ч гэсэн хэрэглээний зээлүүд ч гэсэн хөдөлгөөн их багатай байх юм. Тэгэхээр өөр одоо энэ зээлийн хүүг одоо бууруулах тийм боломж байна уу бид чинь нэг стратеги зээлийн хүү бууруулах стратегийн стратеги боловсруулна батлуулна энэ тэр гээд байсан тэр одоо ажил маань хэр одоо үр дүнтэй байгаа юм бэ энэ олон түмэнд нэг зээлийн хүүг жаахан дорвитой бууруулаад мэдрэгдэх ийм хэмжээнд л болгомоор байх юм. 

2 дахь асуудал нөгөө Их Хурал дээр хууль одоо батлагдсан өөрийнхөө хөрөнгийн хэмжээг одоо нэмэгдүүлэх банкнуудтай холбоотой асуудлууд дүрмийн сан нь одоо өөрийн хөрөнгийн хэмжээ нь нэмэгдсэн үү, тэр одоо тавьж шаардлагаа хангасан уу үгүй юу? 


2 дугаарт энэ Дэлхийн банк ОУВС-гийн чинь тавьж байгаа нөхцөл нь тэр банкнуудын чинь хөрөнгө нэмэгдүүлсэн хөрөнгө нь эх үүсвэрт нь одоо бас шалгалт хийх тухай асуудал байдаг. Энэтэй холбоотой асуудлуудаа Монголбанк шалгаж байгаа юу үгүй юу гэсэн ийм бас нэг 2, 3 зүйлийг бас тодруулъя. Дараагаар нь санал хэлэхдээ бас саналаа бас ярья гэсэн ийм бодолтой байна. 

Ж.Ганбаатар: Хэд 4 номер өг дөө. 4 номерын микрофоныг өгье уг нь Баяртсайхан ерөнхийлөгчөөс л асуух шиг болсон доо тийм ээ, 4 номерын микрофон өгье. 

Д.Ган-Очир: Сайн байна уу Чинзориг гишүүний асуултад хариулъя Монголбанкны ерөнхий эдийн засагч Ган-Очир байна. Ерөнхийдөө сая манай Ерөнхийлөгчийн үг дээр бол гарсан зээлийн хүү бол ерөнхийдөө 20 хувьтай явж байгаад бодлогын хүүг бид бүхэн 2017, 2018 онд шат дараатайгаар буулгасан өнгөрсөн 2018 оны 3 сард бол 10 хувь болгосон. Үүний нөлөөгөөр бол банкнуудад хамгийн эхэнд мэдүүлэгдсэн зүйл бол эх үүсвэрийн зардлын хүү нь бол 10,5 хувь руу буурч энэ нь зээлийн хүүтэйгээр дамжаад бол 16,9 хувьтайд хүрч сүүлийн 6 жилд байгаагүй доод түвшинд хүрсэн ийм эерэг өөрчлөлт бол бодлогын хүүний бууралтыг дагаад бол гарсан. 

Ерөнхийдөө өмнөх жилүүдтэй харьцуулахад бол бодлогын хүүгийн зээлийн хүү хадгаламжийн хүүд үзүүлэх нөлөө бол эрс нэмэгдсэн гэдгийг нь бол онцолж хэлэхийг хүсэж байгаа юм. Учир нь бол Засгийн газар өөрийнхөө үнэт цаас бондыг гаргахаа зогсоосон нь бол арилжааны банкнуудад бол Төв банкны үнэт цаасыг авахаас өөр ямар нэгэн өөр сонголтгүй болсон. 


Энэ маань өөрөөр хэлбэл бодлогын хүү 10 руу буухаар яах аргагүй эх үүсвэрийнх нь зардал нь тэнд ойрхон байхгүй бол банкнууд дээр бол өөр нэмэгдэл зардлууд өөрөө ашигт ажиллагаанд нь нөлөөлж байгаа учраас бодлогын хүүгийн нөлөө бол эрс дээшиллээ гэдэг тийм дүгнэлтийг бол Монголбанкны зүгээс бол хийгээд байгаа. Гэхдээ тантай нэг санал нэг байгаа зүйл нь бол бас бодлогын хүү бол бас яг тэтгэврийн зээл юм уу тухайн нэг салбарын зээлүүд дээр бас дорвитой бас яг тэр хүмүүсийн хэрэглэгчдийн хүссэн доод түвшин хүртэл нь бол буураагүй байгаа. 

Үүнд бол бас хэд хэдэн хүчин зүйлс байгааг бол энд бас онцолж хэлэхийг бол хүсэж байна. Эхний ээлжид бол сая манай Ерөнхийлөгч хэллээ дэлхийн худалдааны дайн худалдааны маргааны нөхцөл байдал бол Монголын эдийн засагт бол өнгөрсөн оны 2 дугаар хагаст бол маш хүчтэй нэмэлт орж ирсэн. Валютын ханш маань огцом суларсан энэ үед бол Төв банк бол үндэсний мөнгөн тэмдэгтээ хамгаалах валютын ханшийн огцом сулралтаас сэргийлэх зорилгоор бол бас бодлогын хүүгээ бол өнгөрсөн оны 11 сард бол 11 хувь болгож бас нэмэгдүүлж байгаа. 

Энэ маань бас харьцангуй тэр эдийн засгийн шокийг зөөлөн оруулж ирэхэд бол бодит хувь нэмэр бол оруулж байгаа. Үүнээс гадна эх үүсвэрийн хүүгээс гадна бол банкны салбар дээр одоо бий болчхоод байгаа нөхцөл байдал бол энэ зээлийн хүүг богино хугацаанд огцом буулгах бололцоог бол хязгаарлаж байгаа. Энэ бол энэ чанаргүй зээлийн асуудлууд бол байгаад байгаа юм. 


Чанаргүй зээл хугацаа хэтэрсэн зээл бол Монголын эдийн засаг дээр бол нийт дүнгээрээ нийт зээлийн нэг 17 хувьтай л оччихоод байна. Энэ утгаараа бол Монголбанк бол чанаргүй зээлийг бууруулах стратеги зээлийн хүүг бууруулах стратеги гэдэг дээр бол холбогдох ажлуудыг тусгаад хэрэгжүүлээд явж байгаа үг дүнгээ бол өгнө гэж бол үзэж байгаа. Баярлалаа. 

Ж.Ганбаатар: Нэмж хариулах уу 2 номер товчхон тодорхой хариулаарай товчхон тодорхой. 

Н.Батсайхан: Чинзориг гишүүний асуултад хариулъя Монголбанкны хяналт шалгалтын газрын захирал Батсайхан байна. Банкны тогтвортой байдлын тухай хууль бол батлагдсан байгаа олон улсын хөтөлбөрийн Олон улсын валютын сангийн хөтөлбөрийн дагуу бол бид нар банкнуудад бол үүрэг даалгавар өгч бол өөрөөр нь нэмэгдүүлэх тодорхой үүрэг өгсөн. Үүний дагуу банкнууд тодорхой хэмжээний өөрийн хөрөнгийг бол нэмэгдүүлсэн байгаа. 
Энэ нэмэгдүүлсэн хөрөнгө мөнгөний эх үүсвэрийг бол шалгах шаардлагыг бол хөтөлбөрийн хүрээнд Олон улсын валютын сангаас тавьсан учраас энэ эх үүсвэрийг шалгах ажлыг бол эхлүүлээд бол хийж байгаа одоо тун удахгүй үр дүн нь гараад танилцуулна. 


Ж.Ганбаатар: Содбаатар гишүүний нэрийг оруулаарай, Чинзориг сайд 1 минут тодруулъя. 

С.Чинзориг: Нэг тодруулга байх юм ер нь арилжааны банкнуудад энэ арилжааны банкнаас гаргаж байгаа бүтээгдэхүүнүүдэд өөрчлөлт одоо оруулахтай холбоотой асуудал дээр Монголбанк ямар одоо бодлого гаргаж байгаа юм бэ? Тухайлбал энэ иргэдийн шууд бодит орлогыг нь барьцаалаад зээл олгож байгаа бүтээгдэхүүн гаргаж байгаа энэ одоо бодлогодоо одоо өөрчлөлт оруулж одоо болохгүй юу. 

Энэ чинь бол иргэддээ маш одоо маш одоо хүндрэлтэй тусаж байна шүү дээ. Цалинг нь одоо барьцаалаад зээл олгочихдог. Тэтгэврийг нь барьцаалаад зээл олгочихдог иргэдийг тэгээд одоо яаж одоо тухайн сарынхаа хэрэглээгээ хангаж одоо авч явж амин зуулгаа авч явж бай гэж байгаа юм бэ? Энэ банкнаас гаргаж байгаа бүтээгдэхүүнүүддээ бас өөрчлөлт одоо оруулах энэ асуудал дээр нэлээн одоо бас анхаармаар байна Баяртсайхан даргаа. Бусад одоо орнуудад бол энэ тэтгэврийн зээлийг ч гэсэн хорьдог орон энэ тэр байдаг л юм байна лээ. 

Би бас ноднин бас ярьж л байсан. Тэгээд энэ одоо бүтээгдэхүүн гаргаж байгаа нь энэ банкнаас гаргаж байгаа бүтээгдэхүүн учраас энэ Монголбанкны одоо бас оролцоо тийм одоо боломж байна уу? 

Ж.Ганбаатар: 3 дугаар микрофоныг өгье 1 минут. 

Н.Баяртсайхан: Төв банкны хуульд өөрчлөлт орж Монголбанкийг макро зохистой бодлого явуулдаг эрх олгосон байгаа. Тэгээд бид бол макро зохистой бодлогыг одоо энэ 18 оноос эхлээд хэрэгжүүлж эхэлж байна. Үүний нэг тодорхой жишээ бол сая таны нэрлэсэн одоо цалин тэтгэврийг манай банкнууд 100 хувь барьцаалаад зээл олгодог байсан явдлыг одоо бид хязгаарлаж эхэлж байгаа. 

Одоогийн байдлаар бол 100 хувиас одоо доошоо буусаар байж тэтгэвэр дээр бол өр орлогын харьцааг 70 хувиар тогтоосон. Бусад одоо орлогын тухайд бол 60 хувь болгож бид ингээд буулгаад байна. Энэ бол одоо хэрэглээний зээл олголтыг бол нэлээд бууруулж байгаа ийм томоохон алхам ахиц өөрчлөлт гарч ирж байгаа. Цаашдаа ч гэсэн бид энэ өр орлогын харьцааг бууруулах чиглэлээр үйл ажиллагаа явуулна. 

Ж.Ганбаатар: Л.Энх-Амгалан даргын микрофоныг өгье. 

Л.Энх-Амгалан: Байнгын хорооныхоо гишүүдийн энэ өглөөний амгаланг айлтгая бас ажлын хэсгийн гишүүдийн. 2018 оны мөнгөний бодлогын хэрэгжилт ярьж байна мэдээж 2016 оноос бол бас амаргүй ийм сорилтуудын жилүүд байсан тийм ээ эдийн засгийн өсөлт буурсан байсан. Төсвийн алдагдал нэмэгдсэн байсан. Гадаад өрийн зээл хэмжээ нэмэгдсэн байсан. Дотоодын Засгийн газрын бондын гаргасан хэмжээ чинь бараг 5,4 их наяд хүрсэн үү тийм ээ, тийм хэмжээний бонд энэ тэр гаргасан байсан. Ийм одоо хүнд үе байсан. 


Одоо бол харьцангуй энэ 18, 19 онд бол ингээд нэг хонгилын үзүүрт гэрэл харагдана гэдэг шиг нэг ийм тодорхой гэрэл харагдаж эхэлж байгаа юм байна та өөрөө хэлж байна эдийн засгийн өсөлт бараг үндсэндээ бүс нутгийнхаа хэмжээнд одоо өндөрт тооцогдох ийм хэмжээнд эдийн засгийн өсөлтийг бид нар хүлээж байна гэж тийм ээ? Одоо бид нарын өмнө бас нэг том сорилт байгаа юм. Юу гэхээр энэ эдийн засгийн өсөлтийг яаж тогтвортой 1 дүгээрт тогтвортой хадгалах вэ 2 дугаарт бол яаж хүртээмжтэй болгох вэ л гэдэг асуудал байгаа байхгүй юу. 

Тэгэхээр өнөөдрийн ингээд та нарын өгсөн энэ тайлан дээр харахад яг ингээд эдийн засгийн ийм өсөлт харагдаад байгаа мөртөө ажилгүйдэл ерөөсөө бодитой буурсан юм байхгүй. Нэг функт гэдэг бол их бага хувь шүү дээ. 10-хан мянган хүний л ажлын байрны асуудал яриад байгаа шүү дээ. Тийм биз дээ тэгэхээр энэ чинь 1 функт гээд. 7,8-8,8 болсон гээд. 

2 дугаарт нь бол ажилгүйдэл энэ ядуурал одоо бараг үндсэндээ 1 сая хүнд хүрсэн ийм ядуурал байгаад байгаа юм. Бараг үндсэндээ 3 хүний нэг нь ядуу байгаад байгаа. Тэгэхээр та нар яг энэ дээр нэг хийсэн Монголбанк одоо бодлогынхоо эдийн засгийн бодлогын хүрээлэн төвтэй болж байгаа юм байна. Энэ дээрээс яг эдийн засгийн өсөлтийг ард иргэдэд энэ бизнесийнхэнд яг хүртээмжтэй болгох чиглэлээр яг бодитой ажилгүйдэл ядуурлыг бууруулах чиглэлээр эдийн засгийн яг ямар бодлого авч хэрэгжүүлэх ёстой вэ гэдэг талаар хийсэн тийм дүн шинжилгээ зөвлөмж гэсэн юм 1 дүгээрт байна уу? 


2 дугаарт бол та хэллээ Монголбанк мөнгөний бодлогоо хэрэгжүүлэхдээ Монгол Улсын Засгийн газартай хамтарсан эдийн засгийн юуг эдийн засгийг өсгөх тийм ээ эдийн засгийн хүндрэлээс гарах эдийн засгийг сэргээх ийм хөтөлбөр баталсан гэж. Тэгэхээр энэ хөтөлбөрийн биелэлт нь ер нь яг ямар байна вэ? Би боддог юм шүү дээ ер нь мөнгөний бодлого төсвийн бодлого хоёр бол Монгол гэрээр ярих юм бол 2 багана. 

Ингээд Монголбанкныхан орж ирээд юм ярихдаа бол бид нар мөнгөнийхөө бодлогыг одоо валютын нөөцөө бүрдүүлэхэд энэ чиглэлээр анхаарч байна гээд ингээд яриад байдаг. Гэтэл Засгийн газар ерөөсөө юм хийдэггүй байхгүй юу. Одоо та сая нэгхэн жишээ хэлж байна шүү дээ уул уурхайн салбарыг хэлж байна. Уул уурхайн салбарын одоо эдийн засагт үзүүлж байгаа нөлөө дотоодын нийт бүтээгдэхүүний 20 хувь, төсвийн орлогын 25 хувь, төсвийн орлогын ДНБ-ний 20 хувь, экспортын 90 хувь, төсвийн орлогын 25 хувь ингээд яг эргээд харахаар өнөөдөр манай уул уурхайн салбар чинь өрсөлдөх чадвартай юм нэг ч байхгүй байгаа шүү дээ. 

Нөгөө төмөр зам хаачсан бэ нөгөө цахилгаан станцууд хаачсан бэ Оюутолгойн цахилгаан станц өнөөдөр баригдахгүй байсаар байгаад бид нар жил бүхэн бараг хуучин 200 сая байсан одоо бараг 400 сая доллартой тэмцэх хэмжээний цахилгаан эрчим хүч Хятадаас экспортолж байгаа ийм том боломж алдагдсан боломж гэж ярьдаг эдийн засгийн хэллэгээр. Энэ боломжуудыг одоо та нар тооцож энэ Засгийн газартай та нар тохирсон Засгийн газраа шахсан энэ экспортыг нэмэгдүүлэх гадаадын хөрөнгө оруулалтаа нэмэгдүүлэх валютын эх үүсвэрүүдээ нэмэгдүүлэх тал руу одоо хамтарч ажиллаж байгаа явуулж байгаа бодлого тодорхой хүрч байгаа үр дүнгүүд ер нь байна уу гэж. 

3 дугаарт нь бол энэ Засгийн газар сая Улсын Их Хурлаар өрийн стратегийн бодлогын бичиг баримтыг батлуулсан маш чухал бодлогын бичиг баримт. Тэгээд энэ дээр нэг дурдсанаар бол 2015-2016 онд гаргасан нөгөө дотоодын банкнууд худалдаж авсан 5,4 их наядыг чинь Засгийн газар чинь буцаагаад төлсөн юугаа өрнийхөө бичгийг худалдаад авсан гээд байгаа шүү дээ. Тэгэхээр одоо буцаад арилжааны банкнууд дээр энэ том боломж ирсэн байгаа байхгүй юу. Энэ чинь бол зээл болж гарах ёстой гэж би ойлгоод байгаа шүү дээ зээл болж гарах ёстой. 

Тэгэхээр энэ чиглэл рүү ер нь манай энэ дотоодын банкныхныг буцаагаад Засгийн газрынхаа Засгийн газар өрийн бичгээ худалдаад авсан одоо энэ боломжийг ер нь яаж ашиглаж байгаа юм бэ? Энэ зээлийн олголт зээлийн хүртээмжийн асуудлууд. 

Ж.Ганбаатар: 3 номерын микрофон өгье. 

Н.Баяртсайхан: Энх-Амгалан гишүүнээ юу эдийн засгийн сэргэлт бол хэрэг дээрээ 18 оны 2 дугаар хагасаас л одоо тодорхой ажиглагдаж эхэллээ. Бид Монголбанк дэргэдээ эдийн засгийн судалгааны хүрээлэн байгуулсан. Статистик судалгааны бас газартай эдийн засагт бол бид нар байнгын мониторинг ажиглалт хийж байдаг. Тэгээд бид нар энэ ажиглалтын дүнгээс харахад бол 18 оны 2 дугаар хагасаас л эдийн засагт одоо ингээд сэргэлтүүд ажиглагдаж эхэллээ. 

Тэгэхээр энэнээс хойш одоо 1 жил хүрээгүй байна. Тэгэхээр бид одоо ийм одоо богино хугацаа өнгөрсөн учраас бас зарим одоо үзүүлэлтүүд сайжирч байгаад ийм богино хугацаанд ч гэсэн үзүүлэлтүүд сайжирч байгаад бол бид баярлаж байгаа. Жишээлбэл ажилгүйдэл бол буурч байгаа 2016 онд ажилгүйдлийн түвшин 11 хувьтай байсан юм. Одоо 6,5 хувьтай болсон. 

Ядуурлын хэмжээ ч гэсэн одоо тодорхой хэмжээгээр буурах одоо ийм ерөнхий чиг хандлагаа бол авч эхэлж байна. Тэгээд энэ асуудлаар бид нар маш тодорхой судалгаа байгаа Энх-Амгалан гишүүнээ бидэнд маш тодорхой судалгаа байгаа. Судалгааны дүнг одоо би маш сонирхолтой үр дүн гарсан. Энэ судалгааныхаа үр дүнг би танд одоо тусгайлан ирүүлье. Энд ярих юм бол хэтэрхий их одоо цаг авах байх. 

Засгийн газартай хамтарч бид эдийн засгийг одоо сэргээх хөтөлбөр батлуулсан энэ хөтөлбөрийнхөө биелэлтийг бид нар тооцож үзэж байгаа санхүүгийн тогтвортой байдлын зөвлөл гэдэг байгууллага байдаг энэ дээр бол Сангийн сайд Монголбанкны Ерөнхийлөгч Санхүүгийн зохицуулах хорооны дарга Хадгаламжийн даатгалын корпорацын гүйцэтгэх захирал гэсэн одоо ийм албан тушаалтнууд орж ажилладаг. Бид санхүүгийн тогтвортой байдлын зөвлөл дээрээ энэ асуудлуудыг бол бид ярьж байгаа. 


Тэр алдагдсан боломжийн талаарх одоо асуудлыг бид судалж үзэж байгаад танд энэ талаар өөрсдийнхөө тооцоо судалгаагаа танд ирүүлье. Ер нь бол бид энэ гадаадын шууд хөрөнгө оруулалтыг нэмэгдүүлэх явдал бол Монгол Улсын гадаад валютын эх үүсвэрийг нэмэгдүүлэх их чухал зүйл гэж үзэж байгаа. Ер нь бол үндсэндээ яг 3 гол эх үүсвэр л байна л даа гадаад валютын албан нөөцийг нэмэгдүүлэх. 

1 дүгээрт гадаадын шууд хөрөнгө оруулалтыг үргээж болохгүй энийг бол бүх талаар дэмжих ёстой. 2 дугаарт нь Монголбанк алтны худалдан авалтаа бол байнга нэмэгдүүлж байх ёстой. Одоо бид нар 700-800 сая долларын эх үүсвэрийг алтны худалдан авалтаар олж байгаа юм гэхдээ энийг бол бид нар цаашид нэмэгдүүлэх ёстой гэж үзэж байгаа энэ 2 дахь эх үүсвэр нь. 

3 дугаарт нь олон улсын байгууллагуудын донор орнуудаас авах хөнгөлөлттэй тусламж хөнгөлөлттэй зээл энэ дэмжлэгийнхээ хэмжээг одоо нэмэгдүүлэх үүний тулд энэ олон улсын валютын сангийн энэ өртгөсөн санхүүжилтийн хөтөлбөрийг амжилттай одоо хэрэгжүүлэх шаардлагатай гэж ингэж үзэж байгаа юм. Ерөнхийдөө одоо гадаад валютын албан нөөцийг нэмэгдүүлэх ийм 3 эх үүсвэр байна тэдгээрийн дотор энэ гадаадын шууд хөрөнгө оруулалтыг нэмэгдүүлэх явдал бол ерөөсөө үндсэн арга зам гэж одоо бид харж байгаа. 

Засгийн газар энэ анх одоо өргөтгөсөн санхүүжилтийн хөтөлбөрт одоо ороход Монгол Улс Засгийн газрын энэ өр зээл төлбөр нь ДНБ-нтэйгээ тэнцсэн байсан. Тэгэхээр ийм учраас Засгийн газар бол энэ өр өрнийхөө хэмжээг бууруулах чиглэлээр маш эрчтэй ажиллаж байгаа. Үүнийг ч одоо бид нар зөв гэж үзэж байна. Яагаад гэвэл энэ өргөтгөсөн санхүүжилтийн хөтөлбөрийн нэг үндсэн шалтгаан байгаа юм. Өрөө бууруулахын тулд Засгийн газар яасан бэ гэхээр урд нь авсан Засгийн газрын одоо үнэт цаасыг буцааж одоо барагдуулж эхэлсэн. Дээр нь нэмж Засгийн ... /минут дуусав/


Ж.Ганбаатар: Та тодруулах уу, 1 минут нэмж өгье 1 минут. 

Н.Баяртсайхан: Тийм Засгийн газрын бондыг одоо нэмж гаргахаа больсон. Энэ хэмжээгээр Засгийн энэ өр ДНБ-д эзлэх өр бол буурч байгаа.  Гэтэл нөгөө талдаа бас нэг харамсалтай юм болж ирсэн тэр нь юу вэ гэхээр санхүүгийн өөр одоо ашигтай бүтээгдэхүүн байхгүй учраас тэр Засгийн газрын үнэт цааснаас чөлөөлөгдсөн мөнгө Төв банкны үнэт цаас руу орж эхэллээ. Өнөөдөр манай Төв банкны үнэт цаас бол нэлээд хурдтай өсөж байна. 


Одоогийн байдлаар 5,6 их наяд төгрөгт хүрээд байна. Энийг бас буруу гэж хэлэхэд бол аргагүй юм. Яагаад гэхээр арилжааны банкнуудад Төв банкны үнэт цааснаас өөр ашигтай тийм санхүүгийн бүтээгдэхүүн Монголын энэ санхүүгийн зах зээлд байхгүй байна. Тийм учраас одоо манай үнэт цаас руу орж ирж байгаа. Ийм байдал бол бас одоо явж байгаа гэдгийг бид давхар одоо харж ажиглаж байна. Тэгээд эдгээрийг бид бол цаашдаа тодорхой бодлогоор л одоо зохицуулах Төв банкны ... /минут дуусав/

Ж.Ганбаатар: Тодруулах уу та, Энх-Амгалан гишүүний микрофоныг өгье 1 минут тодруулъя. 

Б.Энх-Амгалан: Баяртсайхан ерөнхийлөгчөө энэ одоо бол ингээд эдийн засаг тэлэх гээд байна гэдэг гэтэл гадуур одоо ингээд энэ зээлийн хүртээмж чинь ерөөсөө бага байна гээд энэ бизнес эрхлэгчид чинь тэгээд байна шүү дээ хүү багатай хугацаа урттай зээлийн хүртээмж. Тэгэхэд одоо  хуучин бол арилжааны банкнууд бол ихэнх мөнгөөрөө дандаа Засгийн газрын бондын мөнгө л авчихдаг байсан бол одоо буцаад Төв банкны бондын мөнгийг авах ийм хандлага гарч байна. 

Нөгөө үнэт цаас одоо гаргах тийм ээ одоо ингээд энэ хөрөнгийн зах зээлийг хөгжүүлэх энэ чиглэлийн энэ тэр юмнууд маань одоо ер нь хаачсан бэ юу болсон бэ энэ чиглэл рүү та нар маань энэ ямар арга хэмжээ авч хэрэгжүүлж байгаа юм бэ тэгээд энэ санхүүгийн зохицуулах хороотой яаж харж байгаа юм бэ, одоо ингээд энэ уг нь бол харьцангуй харахад бол энэ үнэт цаасны зах зээл чинь жаахан амь ороод байх шиг байна шүү дээ. Тэгэхээр энэ чиглэл рүү тэгээд одоо энэ том Монголбанкны тэр үнэт цаас руу хошуураад байгаа энэ санхүүжилтийн энэ эх үүсвэрийг бид нар арай жаахан бодлогоор залж залруулж одоо болдоггүй юм уу, нөгөө эдийн засгийн хүртээмжтэй өсөлтийг бий болгох чиглэл рүү гэж би асуугаад байгаа байхгүй юу. 

Ж.Ганбаатар: 4 номерын микрофон 1 минут өгье. 

Д.Ган-Очир: Энх-Амгалан гишүүний асуултад хариулъя. Төв банкны үнэт цаасгүй бол орж ирсэн 5,5 их 6 их наяд төгрөг болсон. Гэхдээ Төв банк бол бодлогоо харж байгаа гэхээр зээлийн өсөлт нийт дүнгээрээ 22 хувиар өсөж байгаа юм. 22 хувийн өсөлт гэдэг бол 8 хувийн зорилттой үед бол 16 хувийн эдийн засгийн бодит өсөлтийг бий болгох хэмжээний хангалттай өндөр зээлийн өсөлт байна гэж харж байгаа. 

Ийм үед мөнгөний бодлогоор зээлээ илүү өндөр өгсөх юм бол нөгөө инфляцынхаа зорилт валютын ханшийнхаа сулралт нөөцөө нэмэгдүүлэх гээд дараагийн асуудлуудад очих гээд байгаа болохоор бид бүхэн зээлийн энэ түвшний өсөлтийг тогтвортой цаашдаа удаан хадгалъя гэж байгаа юм. Нэг сайн мэдээ нь юу вэ гэхээр одоо Төв банкны үнэт цаасанд байгаа гэдэг чинь зээлийн өсөлт саарах гээд ирвэл бид нар бодлогын хүүгээ бууруулах Төв банкны үнэт цаасныхаа хэмжээг хязгаарлах замаар буцаагаад зээлийн өсөлтийг нь нэмэгдүүлэх бололцоо байгаа. 

Тэгэхээр ерөнхийдөө Төв банкны хяналтад банкны салбарын бүх мөнгө ороод ирчихсэн бид бүхэн зээлийн өсөлтөө одоогийн түвшинд илүү тогтвортой цаашдаа авч явна гэж үзэж байгаа. Хүртээмжтэй болгох асуудал бол мэдээж зээлийн хүү бол 17 хувь ... /минут дуусав/

Ж.Ганбаатар: Монголбанкныхан минутдаа багтаад хариулаарай. Оюунчимэг гишүүний микрофоныг өгье. Оюунчимэг гишүүн. 

М.Оюунчимэг: Монголбанкны тайлан хэлэлцэж байна энэ бол маш чухал ямар ч байсан энэ банкны салбарын тулгуур хуулиуд болох гол, гол хуулиудыг бол энэ одоогийн Монголбанкны удирдлагууд бас цаг хугацаандаа оруулж ирээд хууль эрх зүйн хувьд бол маш сайн ажилласан энэ бол үнэн. Энэний үр дүнд ч гэсэн сая тэр -3,8 их наядыг өнөөдөр -1,8 болгож тодорхой хэмжээгээр буулгаж чадсан. Валютын нөөцөө бас 4 дахин нэмэгдүүлсэн гээд нааштай үзүүлэлтүүд байна. 

Энэ бол ба сайн хэрэг. Валютын нөөцөө ч бас сайн ингэж хуримтлуулж байна цаашдаа бас валютын нөөц нэмэгдүүлэх чиглэлээр тэр томоохон хөрөнгө оруулагч дотоод гадаадын хөрөнгө оруулагчдадаа валютын худалдаа наймааны чиглэлээр ингээд ажиллаж байгаа гээд үзүүлэлтүүд байна. Алтны нөөц худалдан авалт бас нэмэгдсэн байна энэ тэр бол бас сайн үзүүлэлтүүд байна энэ бол бас талархах үзүүлэлт болов уу гэж бодож байна. 

Гэхдээ энэ эдийн засгийн өсөлтийг одоо энэ сүүлийн энэ 19 оны байдал 18 он гэхэд 6,9 гээд эдийн засгийн өсөлт сайн гарлаа валютын нөөц нэмэгдлээ гээд энэ өсөлтүүдийг одоо яг айлын хаалгаар оруулж энэ ажилгүйдэл ядуурлыг бууруулах дотоодын зах зээл дээр эргэлдэж байгаа мөнгөний нийлүүлэлтийг нэмэгдүүлэх ингэснээр худалдан авах чадварыг өсгөх гээд энэ өсөлтийг ингэж одоо иргэн рүү наалдуулах асуудал их чухал байна. 

Түрүүн Чинзориг сайдын хэлж байгаа тэр жишээлбэл хэрэглээний зээлийн хүү өмнө нь бас хэлж байсан 40 хувьд хүрээд энэ өөрөө бас түгшүүрийн дохио учраас энийг хязгаарлах бодлогыг Монголбанк барина гээд Монголбанкны удирдлага хэлж байсан. Энэ ажлаа бас овоо гүйцэтгээд барьж эхэлсэн юм байна. Өнөөдрийн байдлаар сая хэлж байна 100 хувь байсныг 70-аас 60 руу буулгаж байгаа гээд. Тэгэхээр буулгаж байгаа нь сайн хэрэг байна. 


Гэхдээ энэ буулгасан 100 биш 60, 70-ынхаа үлдэгдэл одоо 50 хувь нь ч юм уу хамаагүй иргэдийн өөр зүйлийг хашаа байшин газрыг нь гэдэг юм уу эсхүл одоо тэр ажлын байрыг нь гэдэг юм уу өөр зүйлээр нийгмийн даатгалаар гэдэг юм уу бас барьцаалж зээл олгох тэд нарыг дэмжих тэтгэврийн зээлийн хүүг мэдэгдэхүйц бууруулах асуудал маш их чухал байна. Одоо биш жишээлбэл манай Чингэлтэй дүүргийн иргэдийн бараг 90 хувь нь тэтгэврийн зээлтэй нөгөө тэтгэврээрээ амьдралаа залгуулдаг өрх нь бараг бас 90-ээд хувь байдаг тэгэхээр нөгөө айлын амьдралын орлогод нөлөөлөөд байгаа учраас энэ тэтгэврийн зээлийн хүүг бууруулах чиглэл дээр бас Монголбанк Сангийн яам Засгийн газар ажиллах хэрэгтэй байна. 

Ганц тэтгэвэр ч биш ер нь энэ зээлийн хүүг бууруулах асуудал өөрөө өнөөдөр маш чухал болоод байгаа энэ зөвхөн иргэдийн яг одоо яриад байгаа нөгөө ажилгүйдэл ядуурлыг бууруулах худалдан авах чадварыг нэмэгдүүлэх дээр өнөөдөр бид нар яг иргэд рүүгээ хандсан амьдралд нь нөлөөлөх ийм зүйл хийх хэрэгтэй байгаа юм. Тэгэхээр түрүүн сая Монголбанкны Ерөнхийлөгч асуултад хариулахдаа хэлж байсан тодорхой хэмжээгээр бид бас ингээд хязгаарлах бодлого барьж байгаа. Тэгвэл хязгаарлах 60, 70 болоход энэнээс өөр банкны бүтээгдэхүүнүүдийг гаргах тал дээр одоо энэ 19 он, 20 онд төлөвлөөд хийгдэж байгаа ажил юу байна вэ энэ дээр нэг тодорхой хариулт өгөөч гэж хэлэхийг хүсэж байна. 

2 дахь зүйл нь миний их яриад байгаа зүйл бол ипотекийн зээл байгаа юм орон сууцны зээлийн энэ санхүүжилтийг нэмэгдүүлэхээр Эдийн засгийн байнгын хорооноос бүр тогтоол гараад ямар ч байсан 540-өөд тэрбум төгрөг болгож нэмэгдүүлсэн. Тэгээд ипотекийн зээлийн 8 хувь маань өөрөө арилжааны банк дээр очихоороо арилжааны банкнууд урд нь өгсөн нөгөө 13, 14, 15 хувиар өгсөн зээлээ нөхөж ингэж шархаа нөхөх маягаар тэгж авчхаад яг иргэд дээрээ 8 хувиараа очихгүй байгаа бодит баримт жишээнүүд байна. 

Тэгэхээр энэ дээр Төв банк яаж анхаарч ажиллах вэ энэ ипотекийн 8 хувийн зээл 8-аараа л одоо иргэн дээрээ эцсийн гар дээрээ очих ёстой байтал ингэж очихгүй байгаад байна. Тэгээд ингэж очихгүй байгаа тэр дунд нь өөрсдийнхөө шархыг нөхөөд байгаад арилжааны банкнуудад өөр нэг бодлогоор хариуцлага тооцдог юм уу эсхүл тэрийг одоо буцаан татаж авах эсхүл тэр банкаар олгохгүй байх гэдэг юм уу энэ зүйлүүд хийх хэрэгтэй байна. Энэ дээр бас нэг тодорхой хариулт авахыг би хүсэж байна дараа нь тэгээд тодруулъя. 

Ж.Ганбаатар: Хэдэн номер юм бэ наадах чинь? 5 номерын микрофон өгье. Тэр ажиллах юм болов уу 5. 

Б.Түмэнцэнгэл: Оюунчимэг гишүүний асуултад хариулъя Мөнгөний бодлогын газрын хэлтсийн захирал Түмэнцэнгэл байна. Тэгээд мөнгөний бодлого бол анх эдийн засгийг одоо яаж тогтворжуулах вэ гэдэг дээр анхаарч байсан одоо бол эдийн засгийг яаж дэмжих вэ энэ өсөлтийг яаж хүртээмжтэй байлгах вэ гэдэг энэ чиглэл рүүгээ шилжиж байгаа гэж ойлгож бол болно. Тэгээд түрүүн хэлсэнчлэн тэр орлогын тэгш бус байдал эдийн засгийн хүртээмжтэй өсөлтийн асуудал бол зөвхөн Монгол Улсын хувьд тулгарч байгаа асуудал бол биш. 

Үүнд шийдэл болгож байгаа эдийн засагчдын гол шийдэл нь юу гэхээр ерөөсөө 2 зүйл л байгаа. Нэг нь өөрөө тэр өсөлтийг хэрхэн урт хугацаанд тогтвортой байлгах вэ гэдэг тэр асуудал чухал. Энэ нь бол өөрөө төсвийн сахилга бат мөнгөний бодлогын сахилга баттай бас салшгүй холбоотой тэгэхээр цаашид энэ өсөлтийг бид урт хугацаанд тогтвортой байлгах тусмаа айл өрхүүдийн хаалгаар орох тэр хүртээмж нь нэмэгдэх магадлал бол нэмэгдэнэ гэж үзэж бол болно. 

2 дахь нэг чухал зүйл бол одоо ажил эрхлэгчдийн бүтээмж ур чадвар мэдлэг чадварыг яаж сайжруулах вэ тэгснээрээ тэр одоо иргэн хүн бий болж байгаа өсөлтийг өөрөө бүтээх хүртээмжийг нь эргээд өөрөө хүртэх энэ боломж нь бол нэмэгдэнэ. Тэгэхээр шийдэл бол ийм 2 л зүйл байгаа юм гэдгийг анхаарах нь бол зүйтэй байх. Зээлийн хүүгийн хувьд бол түрүүн хэлсэнчлэн сүүлийн жилүүдэд бол буурч байгаа цаашид бол мэдээлж буурах шаардлагатай гэхдээ үүнд ямар нэгэн тийм огцом механик зах зээлийн бус аргаар бууруулахыг оролдох нь одоогийн энэ өсөлтийг тогтворгүй болгох үнэ ханш дээр савлагаа үүсэх эргээд одоо эдийн засгийн эрсдэлүүдийг авчрах ийм одоо зүйл байгаа учраас бас болгоомжтой хандах нь зүйтэй болов уу гэдэг ийм гаргалгаа бол гарч байгаа. 

Ж.Ганбаатар: Энэ Монголбанкныхныг би одоо тэр онолын юмнуудаа жаахан багасгаад нэг хичээл зааж байгаа юм шиг хариултаа багасгаад яг практик дээр хариулаарай. Ядуурлыг яаж бууруулах вэ айл өрхийн хаалгаар яаж эдийн засгийн өсөлт орох вэ ипотекийн зээл яагаад дээшлэхгүй байна вэ тодорхой хариулаарай. Ингэдэг тэгдэг гээд байх юм бид бас мэднэ шүү дээ наадахыг чинь тийм ээ, за. 

П.Мөнхбаяр: Оюунчимэг гишүүний асуусан нөгөө ипотекийн зээлтэй холбоотой асуултад хариулъя. Монголбанкны Санхүүгийн зах зээлийн хэлтсийн захирал Мөнхбаяр байна. Ипотекийн зээлийг 1 дүгээрт нөгөө санхүүжилтийг нь нэмэгдүүлэх хүртээмжийг нь нэмэгдүүлэх чиглэлээр 2 дугаарт бол энэ яг энэ ипотекийн зээлийн хүртээмжийг нэмэгдүүлэх энэ хоёр чиглэлээр бол Монголбанк одоо анхаарч ажиллаж байгаа. Энэний өмнө 1 дүгээрт би юуны өмнө би эхлээд Олон улсын валютын сангаас Монголбанкийг ипотекийн зээлийн хөтөлбөрийг санхүүжүүлэх хэмжээн дээр хязгаарлалт тавьсан гэдгийг бол онцолмоор гэсэн хэдий ч бол Монголбанк энэ санхүүжилтийг нэмэгдүүлэх үүднээс Засгийн газар Эдийн засгийн байнгын хорооны 35 дугаар тогтоолын хэрэгжилтийг хангах чиглэлээр холбогдох арга хэмжээг авч холбогдох журмууд болон санхүүжилтийн гэрээнүүдэд бол холбогдох өөрчлөлтүүдийг маш богино хугацаанд хийсэн. 

Энэний үр дүнд бол банкнуудын өөрийн эх үүсвэрийг нь бол ипотекийн зээлийн санхүүжилтэд бол нэмж оруулж ирж байгаа ингэснээр бол энэ жил бол Засгийн газраас нийтдээ төсөвт батлагдсан 115 тэрбум төгрөгийн санхүүжилт банкнуудын өөрийн эх үүсвэрээс нь дахиад үүнээс багагүй хэмжээгээр санхүүжүүлнэ дээрээс нь Монголбанкнаас өөрийн эзэмшилд байгаа бондын үндсэн төлбөрийнх нь төлөлтөөс санхүүжүүлснээр нийтдээ бол нэг энэ жил 430 тэрбум төгрөг орчим тэрбум төгрөгийн санхүүжилтийг хийх ийм төсөөлөлтэй байгаа. 

Энэ нь бол өнгөрсөн жилийн нийт санхүүжилттэй харьцуулах юм бол ерөнхийдөө 40 хувиар өссөн ийм зүйл байгаа. 2 дугаарт гэвэл яг энэ хүртээмжийг нэмэгдүүлэх банкнууд яагаад яг нөгөө рефинанс хийх энэ зүйлийг нь хориглох үүднээс бол зөвхөн шинэ зээлд олгох энэ зохицуулалтыг бол журам дээрээ оруулж өгсөн байж байгаа тэгэхээр яг иргэдээс шинээр зээлийн хүсэлтийг нь хүлээж аваад судлаад шинэ зээлийг нь олгочхоод үүн дээрээ бол санхүүжилтийг нь авч байгаа ийм зохицуулалт ... /минут дуусав/

Ж.Ганбаатар: Оюунчимэг гишүүн 1 минут тодруулъя. 

М.Оюунчимэг: Эдийн засгийн байнгын хорооны 35 дугаар тогтоолыг бид нар мэдээд харин би сая асуугаад байгаа нь яагаад 8 хувиараа эцсийн хэрэглэгчийн гар дээрээ зээл маань очихгүй байна вэ гэж би асуугаад байна шүү дээ тэгээд сая бид нар бас судалгаа явуулсан байна барилгын компаниуд судалгаа явуулахад одоо яг орон сууцанд оръё гэсэн хүсэлтэй хүмүүс нь дандаа гэр хорооллынхон байна нөгөө хотын төв бусад төрийн албан хаагчид юм уу ихэнх нь хамрагдсан. 

Тэгэхээр гэр хорооллын иргэдийг хамруулахад одоо нөгөө хашаа байшин тэр юуг нь барьцаалах вэ инженерийн шугам сүлжээнд орсноор нь гэдэг юм уу тэр айлуудыг нь ипотекийн зээлд хамруулах тэр арга механизмыг арилжааны банкнуудтай Төв банк юм уу одоо энэ Засгийн газар яриад шийдэх нь чухал байгаад байгаа байхгүй юу. Одоо бид нарын хэдийнээ өгөөд байгаа тэр 500-аад тэрбум төгрөгийг зах зээл рүү гаргахдаа 8 хувиар гаргах тэгээд эзэнд нь хүргэх дээр л Төв банк арилжааны банкнуудтай яаж ажиллаж байна вэ, 8 хувиараа очих нь уу очиж байгаа юу очихгүй байна уу, одоо бол очихгүй байгаад байгаа байхгүй юу. 

Тэгэхээр очиж эхэлсэн үү эхлээгүй юу гарц нь юу байна вэ гэж би асууж байгаа юм тэр дээр нэг тодорхой хариулт өгөөч. 


Ж.Ганбаатар: Баяртсайхан ерөнхийлөгчийн микрофоныг 1 минут өгье 1 минут. 

Н.Баяртсайхан: Түрүүнд Оюунчимэг гишүүний асуусан 1 асуулт бас хариулагдахгүй үлдчихлээ. Банкны салбарт ямар шинэ бүтээгдэхүүн гаргах гэж байна вэ гэж асууж байна. Тэгэхээр бид санхүүгийн хэрэглэгчийн эрх ашгийг хамгаалах тухай хууль гэж одоо Улсын Их Хуралд удахгүй өргөн барихаар Улсын Их Хурлын хэсэг гишүүдтэй хамтран ажиллаж байгаа. Энэ хуулиар бол хадгаламжийн шинэ бүтээгдэхүүн зээлийн шинэ бүтээгдэхүүн төлбөрийн хэрэгслийн шинэ бүтээгдэхүүн гэж бүр тус тусдаа ялгаж орж ирнэ. 


Ипотекийн хөтөлбөрийн тухайд бол өнөөдөр бол ерөнхийдөө 3 эх үүсвэрээр явж байна. 1 дүгээрт нь бол Засгийн газрын эрх үүсвэр сарын 1 хувийн хүүтэйгээр банкнуудад очиж байгаа. 2 дугаарт Монголбанкны эх үүсвэр жилийн, жилийн 1 хувийн хүүтэй, Монголбанкны эх үүсвэр жилийн 4 хувийн хүүд л очиж байгаа. Дээр нь бол банкнуудын өөрсдийнх нь эх үүсвэр гэсэн ийм байдалтайгаар бол санхүүжүүлж байна. 


Эдгээр эх үүсвэрүүдийг бид банкнуудад олгодог цаашид бид нарын энэ олгосон мөнгийг одоо хэрхэн яаж хэрэгжүүлж байна вэ гэдэгт тавьдаг хяналт бол сүүлийн үед бол нэлээн ... /минут дуусав/ 


Ж.Ганбаатар: Гарамжав гишүүний микрофоныг өгье Гарамжав, дэгээрээ явахаас өөр аргагүй. 

Ц.Гарамжав: Сайн байцгаана уу, Монголбанкны зүгээс энэ Монгол Улсын валютын нөөцийг нэмэгдүүлэх дээр нэлээн анхаарч ажиллаж байгаа юм байна одоо 3,4 тэрбум хүрсэн сайн тал байна. 

Нөгөө талдаа энэ уул уурхайн салбар энэ алт одоо валютын нөөцөө нэмэгдүүлэхийн төлөө бусад газруудын явуулж байгаа бодлогоос болж уул уурхайн салбар болоод одоо Монголбанк нийгэм ард иргэдийн дунд одоо энэ алтны бодлогоос болж ихээхэн зөрчилдөөн үүсэж байна. Сая одоо ашигт малтмалын хуулиар татварыг бид нар 10 хувь байсныг 5 болгосон. Уг нь бол рояалти бүр анх 2,5 байсан л даа. Тэгэхээр энэ татварын ялгаанууд дээр одоо Монголбанканд мэдэгдэх зүйл байна уу одоогоор энэ алтны борлуулалтын орлого та нар дээр алт тушаалт нь хэрхэн нэмэгдэж хэрхэн одоо хорогдож байна вэ энэ дээр одоо судалгаа гарч байна уу? 


Ер нь анх бол энэ бичил уурхайн энэ юуг бол анх Швейцарын хөгжлийн агентлагийнхан гаргаж ирээд Голомт банк, Монголбанк ингээд хэрэгжүүлээд эхэлсэн. Тэгээд энэ маань яваандаа ингээд бичил уурхайг дэмжих бодлого маань нэлээн тийм уул уурхайн замбараагүйтэл болж хувираад байгаа юм. Тэгээд одоо ноднин жилээс хойш нэлээн энэ талын асуудал яригдаад ард иргэдийн хооронд хууль бус олборлогчдын хооронд мөн одоо олборлолтын маш олон төрөл гарч ирээд мөн одоо хуулийн цоорхой журмуудыг ашиглаад ингээд энэ алт олборлолт их замбараагүй явагдаж эхэлсэн. 

Нөгөө талдаа Монголбанк бол алт авах сонирхол байгаад байдаг. Тэгээд энэний зөрчил дээр та бүхэн маань бас юу бодож байна вэ бичил уурхайг дэмжих Швейцарын хөгжлийн агентлагийн бодлого бол нэг талдаа ажил олгох ажлын байрыг нэмэгдүүлэх ядуурлыг бууруулахад бас хувь нэмрээ оруулж байсан ч гэсэн нөгөө талдаа нийгмийн асар их бухимдлыг төрүүлж бас хууль бус олборлолтууд байгаль орчны буцаж сэргэшгүй ийм одоо юунуудыг учруулаад байгаа юм л даа. 

2 газар Дархан, Баянхонгор хоёрт сорьцын лаборатори байгуулсан байна. Тэгээд сорьцын лабораторид одоо хэчнээн хэмжээний одоо металлууд сорьцлогдож тэгэхээр энэ металлууд одоо ямар замаар борлуулдаг юм бол гэдэг нь сонин байна. Газар дээрээ одоо сорьцлолтоо хийчихдэг юм бол металл нь хаанаа тушаагддаг юм бол?

Би бас Ховдод энэ сорьцын лаборатори байгуулах гэж байна гэж дуулах юм энэ одоо ямар зорилготой юм бол Ховд чинь одоо тийм алтны олборлолт үйлдвэрлэлжилт энэ тэр баймааргүй л байна тэгэхээр энэ ямар зорилготой Ховд аймаг руу алтны сорьцлолын лабораториуд байгуулагдах гэж байгаа юм бол энэ дээр Монголбанкны бодлого орж уу үгүй юу? 

Нөгөө талаар Монгол Улс одоо 30-аад жил алтаа валютаа гадаадад цэвэршүүлж байгаа, асар их хэмжээний үнэтэй ийм алдагдалтай гэрээнүүдийг тухайн үед хийсэн байсан. Энэ одоо алт цэвэршүүлэх үйлдвэр байгуулах улс орондоо ер нь энэ алт цэвэршүүлэх үйлдвэрүүд за мөн нэмүү өртөг шингэсэн фоли металлыг боловсруулах үйлдвэрүүд дээр Монголбанк ямар бодолтой байдаг юм бэ? 

Алт цэвэршүүлэх үйлдвэрийг бол уг нь бол энэ хялбар үйлдвэр юм байна лээ тийм ч их үнэтэй биш. Тэгээд яагаад өнөөдрийг болтол энийг санаачлаад одоо Монголбанкны зүгээс Засгийн газарт бодлого оруулаад ингээд хамтраад хэрэгжүүлж болохгүй асуудал байгаа юм бол энэ алт цэвэршүүлэх үйлдвэр. Мөн одоо Монголбанк орж байгаа энэ валютын нөөцөө арвижуулах түүнээс орж байгаа алтнаас орж байгаа энэ юуг нь орлогыг нь нэмэгдүүлэх олон улсын одоо танай инженер техникийн ажилчдын одоо энэ санхүүгийн инженерчлэл болоод энэ ажилтнуудын чадвар ямар байгаа бол. 

Жишээлбэл одоо 2000-2006 онд одоо талийгаач Чулуунбат гуайн үед бол энэ Монголбанк олон улсын зах зээл дээр алтны форвард арилжааг урьдчилан борлуулах арилжаануудыг их сайн хийдэг байсан. Тэгээд улс төрийн бодлогоос болж энэ асуудлуудыг дампууруулж бас янз янзын болгосон байгаа юм. Аж ахуйн нэгжүүдийг ч энэ асуудлаар хэлмэгдүүлсэн. Тэгэхээр энийг одоо Монголбанк энийг одоо энэ бол их тийм муу зүйл биш л дээ. Одоо чадварлаг санхүүгийн инженер техникийн ажилчидтай байх юм бол Монголбанк энийг бол хийж байх ёстой асуудлуудын нэг. 


Ж.Ганбаатар: 1 минутаа авах уу тодруулах уу дараа нь? 3 номерын микрофоныг өгье. 3 номер. 

Н.Баяртсайхан: Гарамжав гишүүний асуултад хариулъя. Ашигт малтмалын нөөцийн төлбөр амнат нэмэгдсэн явдал бол Монголбанканд тушаах алтны хэмжээнд бол тодорхой хэмжээгээр нөлөөлж байна нөлөөлөөд эхэлчихлээ. Ялангуяа одоо тэр эхний одоо 3 сар тэр амнат-ын хэмжээ 2,5 байснаа 5 болсон нь одоо энэ чинь энэ хугацаанд Монголбанканд орж ирэх алтны хэмжээ бол эрс буурсан. 


Тийм учраас жишээлбэл 2018 онд бид 22 тонн алт худалдаж авсан байсан бол энэ жил 20 тонныг одоо худалдаж авахаар зорилтоо жаахан бууруулаад ингээд ажиллаж байгаа энэ бол манай Монголбанканд тушаах алтны хэмжээ тодорхой хэмжээгээр буурч байгаа. Энэ талаар маш тодорхой судалгаа байгаа танд ирүүлье. 

Энэ бичил уурхайтай холбоотой асуудал дээр бол бид Швейцарын хөгжлийн агентлагтай хамтарч ажиллаж байна. Дархан-Уул аймагт, Баянхонгор аймагт бол алт цэвэршүүлэх лаборатори байгуулсан дээр нь Швейцарын хөгжлийн агентлагаас Ховд аймагт бас одоо лаборатори байгуулах нь зүйтэй гэсэн саналыг Монголбанканд тавьсан бид Швейцарын хөгжлийн агентлагийн саналыг дэмжиж бас энэ чиглэлээр хамтран ажиллаж байгаа. 

2019 оны 10 дугаар сард Ховд аймагт энэ лабораторийг байгуулж ашиглалт оруулахаар төлөвлөөд ажиллаж байна. Алт цэвэршүүлэх үйлдвэрийг Монгол Улсад байгуулах тухай ийм чиглэлийг үндэсний аюулгүй байдлын зөвлөлөөс өгсөн энэ зөвлөлийн дагуу Монгол эрдэнэс Монголия компанийн дэргэд бол одоо энэ Эрдэнэс Монголия алт гэдэг жишээ нь энэ асуудлыг хариуцсан компани байгуулагдсан байгаа. Одоо бид нар бол төслөө энэ үйлдвэрийнхээ төслийг боловсруулах ажлыг хийж байна. 

Миний саяхан сонссоноор тэр Сонгинохайрхан дүүрэгт үйлдвэр байгуулах газрынхаа зөвшөөрлийг авсан сураг байна лээ. Тэгэхээр энэ ажил бол ингээд одоо эхлээд явж байгаа Монгол Улс алт цэвэршүүлэх үйлдвэртэй болох явдал чухал гэсэн энэ саналыг Монголбанк дэмжиж ажиллаж байна. 

Саяын одоо таны ярьсан тэр Монголбанкны ажилтнуудын чадвар байна уу гэж асууж байна бид энэ ажилтнуудынхаа чадварыг дээшлүүлэх чиглэлээр нэлээд анхаарал тавьж ажиллаж байгаа. Дунд хугацааны хөгжлийн хөтөлбөр гэж одоо гэж боловсруулсан энэ хөтөлбөрийн нэг үндсэн чиглэл бол Монголбанканд одоо ажилладаг хүмүүсийн ажилтнуудын чадавхыг сайжруулах ийм одоо зорилт тавиад ингээд ажиллаж байна. 

Урд нь хэлсэн нэг бас нэг ийм тохиолдол болж зарим аж ахуйн нэгжүүдийг бол хохироосон ийм явдал гарсан юм байна лээ тэгээд үүнтэй холбоотойгоор бид сүүлийн үед энэ алттай холбоотой олдоо тодорхой санхүүгийн арилжаануудыг хийх явдлыг зогсоогоод байна яг одоогийн байдлаар. Гэхдээ бид бол цаашдаа судалж үзэх энэ дээрээс одоо сүүлийн үед энэ Америкийн нэгдсэн улсын холбооны federal reserve холбооны нөөцийн банкны бодлогын хүү буурч болзошгүй байж байна. 

Тухайлбал 19 онд 3 удаа буурна гэсэн мэдээлэл гарсантай холбоотойгоо алтны үнэ бол нэмэгдэх ийм одоо нөхцөл байдал бол үүсээд байна. Тийм учраас Монголбанк цэвэршүүлсэн алтаа цаашид борлуулахгүйгээр алт чигээр нь хадгалах ийм одоо бодлогыг бол барьж байгаа. Алтны үнэ бол цаашид өснө гэж одоо харж байна. Үүнтэй холбоотойгоор таны энэ тавьсан саналыг бид судалж үзэж хэрэгжүүлэх чиглэлээр бас ажиллая. Тийм баярлалаа. 

Ж.Ганбаатар: Гарамжав гишүүн тодруулъя. Гарамжав гишүүний микрофон 1 минут. 


Ц.Гарамжав: Энэ Ховд аймагт алт цэвэршүүлэх үйлдвэр барина гэдэг чинь тэр рүү одоо тийм томоохон үйлдвэрлэлийн төвлөрөл байхгүй л дээ тэгэхээр ямар учиртай тийм ямар одоо зардлаар, тийм нинжа ч байхгүй. Тэгэхээр ямар бодлоор энэ тэр бодлогоор тийшээ алт цэвэршүүлэх үйлдвэр сорьцын лаборатори явж байгаа билээ. Харин тэрний оронд Улаанбаатар хотдоо энэ чинь одоо үйлдвэр лабораторио өргөтгөх шаардлагатай байх юм. 

Мөн одоо бусад энэ гадаадын хөрөнгө оруулалттай томоохон үйлдвэрүүдийн одоо энэ алтны сорьцлолт алтны одоо бодлого дээр та нар маань одоо ямархуу оролцоо байгаа вэ, жишээлбэл Оюутолгой үйлдвэрийн одоо алтны одоо сорьц түүний одоо хяналтад одоо та бүхэн маань анхаарал тавьж чаддаг юм уу мөн одоо энэ олон төрлийн металл байна үнэт металлууд фоли металл энэний сорьц бас Монголбанканд тодорхой одоо бодлого байх ёстой зэсийн жишээлбэл одоо сорьц борлуулалт дээр нь. 

Энэ дээр цаашдаа дэлхийн зах зээл дээр одоо зэсээ бас үнэд хүргэж боловсруулах бүр ... /минут дуусав/

Ж.Ганбаатар: Хэн хариулах вэ, 3 номерын микрофон 1 минут өгье. 

Н.Баяртсайхан: Ховд аймагт сорьцлолын лаборатори байгуулна гэдэг энэ саналыг Швейцарын хөгжлийн агентлаг гаргаад байгаа юм. Тэгэхээр энэ саналыг нь бол бид нар ерөнхийдөө дэмжиж ажиллах бололцоотой гэдгээ бол илэрхийлээд байгаа. Ойрын үед бид нар Ховд аймаг руу тусгай хүмүүсийг одоо томилолтоор явуулж газар дээр нь танилцуулж үнэхээр одоо тэнд лабораторийг шинээр байгуулах шаардлага байна уу гэдгийг одоо судалж үзэж эргэж танд хариу өгье. 

Бид бол Стандартчилал хэмжил зүйн газартай нягт хамтарч ажиллаж байгаа. Энэ байгууллагад ч одоо бид нар тодорхой дэмжлэг үзүүлж байгаа. Тийм учраас саяын одоо таны тавьсан асуудлуудыг шийдвэрлэх гол арга зам бол Стандартчилал хэмжил зүйн газрын хүчин чадлын хүчин чадал л ажиллах одоо нөхцөл техник тоног төхөөрөмжийг сайжруулах явдал гэж үзэж байгаа. Энэ асуудлаар Монгол Улсын Шадар сайдаас Монголбанканд хандаж тодорхой хүсэлт тавьсан. Энэ дагуу бид бас хөрөнгө оруулалт одоо ажиллаж байгаа болно. 

Ж.Ганбаатар: Баттөмөр гишүүн асуултаа асууя Баттөмөр гишүүний микрофон өгье. 

Б.Баттөмөр: Энэ олон улсын валютын сангийн хөтөлбөр Монгол Улсад хэрэгжиж байгаа. Өнгөрсөн жил түрүүчийн жил хийгдсэн үнэлгээгээр манай арилжааны банкнуудын энэ өөрийн хөрөнгийн дутагдал 510-аад тэрбум төгрөгөөр дутуу гэсэн ийм үнэлгээ гарсан. Манай арилжааны банкнуудад одоо актив үнэлгээ хийгдээд 2018 оны 12 сарын 31 гэхэд тодорхой өөрийн хөрөнгөө нэмэх чиглэлээр амлалт авсан. 

Энэ ажил одоо ямархуу хэмжээнд явж байна вэ гэж. Олон улсын валютын сангийн хөтөлбөр одоо цаашаа үргэлжлэхэд одоо саад болж байгаа бэрхшээлтэй хүндрэлтэй асуудлууд байна уу гэсэн ийм асуулт байна. Энэ хөтөлбөрт ороход одоо Монголд бас нэлээн гайгүй хүүтэй 5,5 тэрбум долларын одоо доллар авах ёстой зээл авах ёстой энэ ямархуу хэмжээнд байна вэ зүгээр Монголбанкны хэмжээнд мэдэж байгаа хэмжээндээ хариулахыг хүсье 1  дэх асуулт ийм байна. 


2 дахь асуулт бол төсөв тэлж байгаа тэлэхээс ч өөр аргагүй. 2019 онд манай төсөв 1,9 их наяд төгрөгийн алдагдалтай. Сая төсвийн хүрээний мэдэгдлээр бол яах вэ 2,1 их наяд төгрөгийн бас алдагдалтай байж болох нь. 2020 оны төсөв. Төсөв тэлнэ гэдэг маань одоо ийм мөчлөг сорьсон л бодлого гэж ингэж үзнэ. Төсөв тэлэхээр мөнгөний бодлогыг бас суурилуулж болохгүй. Тэгэхээр нөгөө инфляц гэдэг юм нь гаараад эхлэх байх. 

Тэгэхээр мөнгөний ер нь ямар бодлого одоо явагдах гэж байгаа бол, энэ төсөв тэлж байгаа гэж үед бол. Их хатуу одоо бодлого явах юм бол нөгөө эдийн засгаа бас боомилдог зээлийн хүү нэмэгддэг гээд тэгэхээр бас нэг тийм хэм хэмжээ байх ёстой энэ дээр судалгаа тооцоо ямар юу байна вэ яг өнөөдрийн нөхцөлд энэ тэлж байгаа нөхцөлд танай судалгааны байгууллагаас гаргасан ямар тооцоо байна вэ гэсэн ийм 2 дахь асуудал байна. 

3 дахь асуудал энэ арилжааны банкнууд 2017 онд 240-өөд тэрбум төгрөгийн ашигтай ажилласан байдаг юм. 2018 он гараад одоо 18 онд бол 96 тэрбум төгрөгийн алдагдалтай болсон байна. Манай ДНБ-ний хэмжээ банкин дээр суурилсан эдийн засагтаа, ДНБ-ний хэмжээ өсөөд байхад энэ банкнуудын яагаад ийм алдагдалтай байна вэ гэж. 

4 дэх асуулт бол юу гэхээр Монгол Улс энэ хадгаламж төлж байгаа хүүгээр дэлхийд эхний 7-д ордог юм байна. Зээлийн хүүгийн түвшнээр эхний 10-т орчхож байгаа юм байна. Яах вэ танай Монголбанкнаас энэ зээлийн хүүг бууруулах стратеги гээд одоо баримт бичиг боловсруулаад явж байгаа. Зүгээр энэ хүрээнд бол ажлууд хийгдэж байгаа байх. 

Хадгаламжийн хэмжээ бол одоо өнгөрсөн 1 жилийн хугацаанд 13,2 их наяд төгрөг болоод 1 жилийн хугацаанд 3 их наяд төгрөгөөр нэмэгдсэн байна. Тэгэхээр хадгаламж бол чухал банкнууддаа чухал. Хөрөнгө оруулалт бол бүх чухал гэж хэлдэг тийм ээ? Тэгэхээр энэ хадгаламжийг нэмэгдээд байгаа ер нь цаашдаа юу байна вэ Монгол Улсад энэ эдийн засгийнх нь нөхцөл байдал орон зай бага байгаа учраас хүмүүс хадгаламжид хийгээд байна уу энэ чиглэлд одоо ямар бодлого баримталж ажиллаж байна вэ гэсэн 4 дэх асуулт байгаа юм. 


5 дахь асуулт энэ арилжааны банкнуудын өөрийн хөрөнгийн дутагдал 13 банк байгаа. Бүгд дутагдалтай 1, 2-оос бусад нь бүгд дутагдалтай. Тэгээд одоо нээлттэй болгох чиглэлд энэ хөрөнгийн бирж дээр гарах хувьцаа гаргах гээд одоо энэ юмнууд нь ер нь ямар юм байдаг юм бэ ер нь нэгдэж нийлэх гэж байгаа юм уу энэ чиглэлд одоо арилжааны банкнууд дээр ямар өөрчлөлтүүд ямар бодлого ямар одоо санал хүсэлтүүд юу байж болох вэ? Ингээд 13 банктай цаашид яваад байх уу яах уу гэсэн ийм асуултуудад хариулт өгөөч. 

Ж.Ганбаатар: 3 номерын микрофон өгье. 

Н.Баяртсайхан: Баттөмөр гишүүн бодлогын томоохон 6 асуудал дэвшүүллээ тэгээд эдгээрт бид товчхон хариулна гэхэд одоо бас болохгүй байна. Ямар ч байсан би эхний асуултад хариулъя бусад холбогдох асуултад манай хүмүүс бэлдэж байгаарай гэж. Бид ОУВС-ийн шаардлагын дагуу активын чанарын үнэлгээ буюу EQR-г 2017 он, 2018 оныг одоо дамжуулж хийсэн. Ингээд 2018 оны 4 дүгээр сард активын чанарын үнэлгээний үр дүн гарсан. Нийтдээ 7 банканд 511 тэрбум төгрөгийн өөрийн хөрөнгө дутагдалтай байна гэсэн ийм тоо гарсан байгаа. 

Ингээд эдгээр банкнуудад бид 18 оны 12 дугаар сарын 31-ний өдөр өөрийн хөрөнгөө нэмэгдүүлэх даалгавар өгсөн. Банкнууд бол ерөнхийдөө одоо энэ өөрийн хөрөнгөө нэмэгдүүлэх чиглэлээр бас одоо идэвхтэй ажиллаж эх үүсвэрийг бол олсон байгаа юм. Ингэж өөрийн хөрөнгө нэмэгдүүлсний дараагаар ОУВС-аас дахин нэг шаардлага тавьж эхэлсэн тэр нь юу вэ гэхээр яг ямар эх үүсвэрээс хаанаас энэ мөнгөөр өөрийн хөрөнгөө  нэмэгдүүлсэн бэ тэрийгээ одоо шалгуулна гэж байгаа юм. 


Тэрийг бол поронзек accounting гэж одоо нэрлээд байгаа юм. Тэгээд одоо бид хэрэг дээрээ поронзек хийх ажилд бол ороод байна. Олон улсын хэмжээний энэ тендер шалгаруулалт явагдсан. 2, 3 ч одоо олон улсын хэмжээний ийм компаниуд саналаа бол ирүүлсэн байгаа. Одоо энэ гэрээг бид энэ долоо хоногт сонгон шалгаруулж тэр компанитай гэрээ байгуулах ажлыг эхэлнэ. Гэрээ байгуулснаас хойш 7 хоногийн дараа тэдгээр компаниуд ирж энэ Монголын арилжааны банкнуудын өөрийн хөрөнгийг нэмэгдүүлсэн эх үүсвэрийг одоо тогтооно гэж байгаа юм. 

Тэгэхээр энэ чиглэлээр бид бол үйл ажиллагаагаа эхлээд байна. Манай Засгийн газраас ялангуяа одоо Сангийн яам, Хууль зүй дотоод хэргийн яам бид нарын энэ үйл ажиллагааг дэмжиж тодорхой чиглэл өгч хамтарч ажиллаж байгаад бид бас талархлаа илэрхийлж байгаа. 


Мөнгөний бодлогын хороо 6 дугаар сарын 19-ний өдөр хуралдана бид энэ 6 сарын 19-ны өдрийн мөнгөний бодлогын хорооны хуралд одоо бэлдэж маш тодорхой судалгаануудыг хийсэн байгаа. Энэ судалгааны материалуудыг би танд ирүүлье. Одоо ярих юм бол маш олон зүйл байна эдгээрийг одоо ярьж суухад бол цаг бол бага байна. Банкнууд яагаад энэ 18 онд алдагдалтай ажилласан бэ гэхээр бид 17 онд активын чанарын үнэлгээ хийгээд өөрийн хөрөнгийн дутагдал гарч ирсэн тэр дутагдлыг дутагдлаар нь бид нөгөө эрсдэлийн сан байгуулах даалгавар өгөөд байгуулсан учраас банкнуудын ашиг орлого бол эрс нэг жилийн дотор бол буусан. 


Тэгэхээр үүнтэй холбоотойгоор энэ 18 онд бол манай банкнууд тодорхой хэмжээний алдагдалтай ажилласан. Нэгэнт эрсдэлийн сангуудаа одоо байгуулсан учраас 19, 20 оноос эхлээд эдгээр банкнуудын алдагдал бол багасах цаашдаа ашигтай ажиллах ийм нөхцөл бололцоо бүрдэнэ гэж одоо үзэж байгаа юм. Тэр банкнуудыг нээлттэй болгох энэ чиглэлээр бол Монголбанк тодорхой бодлого гаргаж ажиллаж байна. Яагаад гэвэл одоогийн манай банкнуудын хувьцаа эзэмшигч нар бол зарим банкнууд дээр нэг зарим банкнууд дээр 2 одоо цөөн тооны ийм хувьцаа эзэмшигч нар бол байгаа. 

Тийм учраас эдгээр банкнуудыг бол цаашид нээлттэй компанийн хэлбэрт шилжүүлэх компанийн засаглалыг сайжруулах зохистой засаглалтай болгох энэ чиглэлээр бод одоо бидний явуулж байгаа бодлого бол бий. Хууль эрх зүйн орчноо бол бүрдүүлж авсан энэ бол банкны салбарын тогтвортой байдлын тухай хууль гэж гарсан. Энэ хуулийг бол Засгийн газраас өргөн барьж Улсын Их Хурлын гишүүд хэлэлцэж одоо гаргасан тэгэхээр энэ хуулиар цаашид одоо энэ компани банкны засаглалыг сайжруулах зохистой засаглалыг тогтоох хууль эрх зүйн орчин бүрдсэн байгаа. 

Цаашид хэрэгжүүлэх энэ ажлууд ингээд энэ банкны салбарын бүтцийн өөрчлөлтийн хүрээнд хийгдээд явах юм. 


Ж.Ганбаатар: Нэмж хариулах уу? 

Н.Баяртсайхан: Нэмж хариулах юм байгаа юу?


Ж.Ганбаатар: Тодруулъя Баттөмөр гишүүн тодруулах уу та болсон уу? 4 дүгээр микрофон өгье 1 минут. 

Д.Ган-Очир: Ерөнхийдөө том зургаар нь аваад үзвэл Монголын эдийн засаг дээр юу болоод байгаа вэ гэдгийг бол энд товч хэлье. Тэр нь юу гэхээр яг энд хөндсөн асуудал том бодлогын асуудал тэр нь бол дотоодод бол маш том хөрөнгө оруулалтууд хэрэгтэй байгаа хөрөнгө оруулалтууд хийгдэж байгаа. Тэрийгээ уг нь дотоод эдийн засаг дээр байгаа хадгаламжаараа уг нь хуримтлалаараа санхүүжүүлэх ёстой Монголын эдийн засаг дээр тэр хуримтлал нь бага учраас энэ хөрөнгө оруулалт хуримтлал хоёрын зөрүүгээрээ Монгол Улсын урсгал тэнцэл гэж ярьдаг төлбөрийн тэнцэл ДНБ-нээсээ 10 хувиасаа давсан хэмжээгээр байнга алдагдалтай явж ирж байгаа. 

Энэ маань өөрөөр хэлбэл Монгол Улсын гадаад өрийг бол тэр хэмжээгээр нэмэгдүүлсээр байгаад өнөөдөр бид бүхэн 29 тэрбум ам.долларын гадаад өртэй болчихсон. Тэгэхээр яах аргагүй энэ дотоодын хадгаламжийг хуримтлалыг нэмэгдүүлэхэд чиглэсэн бодлогын арга хэмжээ бол чухал түүний тулд нөгөө л хүртээмжтэй өсөлт ажлын байр орлогын асуудлууд хөндөгдөж байгаа. 

Монголын эдийн засаг дээр хадгаламж яаж нэмэгдээд байна вэ гэдэг асуудал ярихаа нийт хадгаламж бол 25 хувиар жилдээ өсөж байна. Түүний тал орчим хувь буюу хадгаламжийн хүү нь угаасаа нэг ... /минут дуусав/


Ж.Ганбаатар: Ундармаа гишүүн асуултаа асууя. Ундармаа гишүүний. 

Б.Ундармаа: Байнгын хорооны гишүүддээ өдрийн мэнд хүргэн мэндчилье тийм. Энэ валютын нөөцийн ашиглалт байршуулалтаас олж байгаа орлогын хэмжээ ямар байгаа юм бэ, 2 дугаарт нь Хятадын свопын өрийн хэмжээ түүнийг төлөх талаар ямар бодлого арга хэмжээ авч байна вэ, 3 дугаарт нь өнөөдөр бас бид нар 2016 оноос хойш эдийн засгийн өсөлтийг 6,8, 9 хувьтай бүс нутагтаа бас ирэх он жилүүдэд одоо тэргүүлнэ гээд ийм сайхан эерэг ололт амжилтуудаа ярьж байна. 


Тэгвэл яг Засгийн газар эдийн засгийн өсөлтийг бол яг ард иргэд рүү чиглүүлж ажлын байр руу чиглүүлж үнэхээр ёстой бүхнийг фронтод гэдэг шиг үнэхээр одоо гачигдалтай дутагдалтай байгаа бүх зүйлүүд рүү бол одоо бол бас яг бодит хөрсөн дээр буулгаж оруулж ирж байгаа эдийн засгийн өсөлтөө. Тэгвэл өнөөдөр Төв банк энэ дээр яг юу хийж байгаа юм бэ? Төгрөгийн ханшийн сулралаа одоо яах вэ манайх Монгол? 

Үйлдвэрлэгч орон бид нар бол биш. Гэхдээ үйлдвэрүүд бол хөгжиж байгаа. Үйлдвэрийнхээ гэхдээ материал болон тоног техник төхөөрөмжийг бид бол бүгдийг нь валютаар авдаг. Хүн ам багатай учраас бас импортлогч орон гэж бас нэрлэж болохоор импортын одоо бүтээгдэхүүнүүдийг бол маш их хэмжээгээр авдаг. Зөвхөн нэг жишээ хэлье 2016 оны 7 сарын байдлаар гээд тэгэхэд бол валютын ханш 2040 орчим төгрөгтэй байсан. Өнөөдөр хэд байна вэ 2600, 2630 дээр ингээд явж байна яагаад төгрөгийн ханшийг ингэж сулруулаад байна вэ? 


Төв банкны бодлогын хүүгийн бодлого чинь өөрөө ханш тогтворжуулах зорилготойгоор байдаг. Энэнээс энэ бодлогоосоо зөрөөд яваад байна. Энэ дээрээ судалгаа тооцоо чинь одоо яг ямар байдаг юм бэ, зөвхөн 2018 оны 3 дугаар сард бол одоо 1 функтээр бууруулж 10 хувьтай болгосон. Тэгвэл 2018 оны 9 дүгээр сард сарын 9 сарын дараа буюу 12 дугаар сард 1 функтээр дахин өсгөж 11 хувь болгож тогтоосон. 

Гэтэл яг энэ хугацаанд төгрөгийн ханшийн сулрал бол 10 гаруй хувиар буюу 240 гаруй төгрөгөөр суларсан байх жишээтэй. Энэ чинь яг ард иргэдийн бодит яг нуруун дээр одоо ачаа болж бууж байна. Мэдээж одоо Төв банканд мэргэжлийн мэргэшсэн хүмүүс нь одоо тооцоо судалгаагаа хийгээд энэ судалгааны том институт нь ажиллаж байдаг байлгүй энэ дээрээ одоо зөвлөмжөө гаргаж өгдөггүй юм уу энэ дээр одоо яг хамгийн том гол барьж байх асуудлуудын чинь бол нэг. 

За бас бусад гишүүдтэй санал бол бас нэг байна ипотекийн зээл дээр бол одоо яг том бодлого бол бас барихгүй байна ерөөсөө ипотекийн зээл маань өөрөө 8 хувийн зээл бол ерөөсөө яг иргэд дээрээ бол бас яг иргэд дээрээ бол бас яг хүртэхгүй байна. Арилжааны банкнуудын зээлийн хүүг бид нар бол ингээд бууруулах ёстой бууруулмаар байна бууруулах хэрэгтэй гээд ингээд л Эдийн засгийн байнгын хороон дээр бол байнга л ярьж явдаг. Энэ дээр яг дорвитой яг бодлогын тодорхой арга хэмжээ авахгүй бол авахгүй нь. Эргээд энэ чинь бизнес эрхлэгч нар аж ахуйн нэгж мөн одоо энэ ажлын байр нэмэгдүүлж байгаа энэ аж ахуйн нэгжүүд дээр чинь маш том хүнд ачаа болж ирж байна. 

Ажилгүйчүүдийн эгнээг байнга өсгөж байна. Өсгөхөд Төв банк хувь нэмрээ оруулж байна. Зээлийн хүүгээ өнөөдөр төлж чадахгүй байгаа за ялангуяа энэ аж ахуйн нэгжүүдэд зээл олдохгүй байгаа тохиолдолд зээлээ бол валютаар авдаг. Эргээд энэ ханшийн алдагдал чинь эргээд зээлийн хүү дээр бол бас нэрмээс болж ирээд ингээд ажилгүйчүүд нь бас нэмэгдээд аж ахуйн нэгжүүд нь үүд хаалгаа барьж байна. 

Яагаад энэ дээр дорвитой арга хэмжээ авахгүй байгаа юм бэ яагаад энэ Монгол Улсын Засгийн газар шиг ингэж ажиллахгүй байгаа юм бэ энэ дээр үнэхээр бас одоо эхний 1, 2 жил бол мэдээж бас ажил хийхэд бол бас хүнд байсан байх. 17 оны төгсгөл 18 он хүртэл бол бас энийг одоо Эдийн засгийн байнгын хороо бүх зүйл дээр чинь дэмжиж явж байсан. Зөвхөн нөөцөө хангана одоо нөөцөө байлгана гэж хэлээд энэ аж ахуйн нэгж дотоодын зах зээлээ бол огт дэмжихгүйгээр зөвхөн гаднын одоо байгууллагуудын зөвлөгөө зөвлөмжөөр явж байна. 

Ж.Ганбаатар: Ундармаа гишүүнд 1 минут нэмж өгье. 

Б.Ундармаа: Эргээд энэ бүх аж ахуйн нэгж энэ одоо зээлийн хүүгийн энэ хүндрэлүүд чинь бүгд эргээд энэ Монгол Улсын энэ дотоодын үйлдвэрлэгч нар аж ахуйн нэгжүүд дээр хүрч ирж байна энэ дээр ерөөсөө яг бодит юмнуудыг бол сая танилцуулга дээрээ хийсэнгүй. Зөвхөн нэг хууль дүрэм журам яриад байдаг. Та нар өөрсдийнхөө одоо тогтоосон энэ журмын дагуу байх юм уу эсхүл одоо Монголын ард түмний төлөө Монголын иргэдийн төлөө хөгжлийн төлөө байх юм уу энэ чинь бол бас аягүй тодорхойгүй байна гэж хэлэхээр байна. 

Ж.Ганбаатар: Асуултад хэн хариулах вэ? 3 номерын микрофон. 

Э.Баяртсайхан: Гадаад валютын албан нөөц өнөөдөр 3,8 тэрбум ам.долларт хүрээд байна эдгээрийг бол бид аль болох одоо ашигтай нөхцөл болзлоор байршуулах ийм бодлого баримталж байгаа. Дэлхийн банктай бид арамп дахь хөтөлбөр гээд одоо тодорхой гэрээ байгуулсан. Дэлхийн банкаар удирдуулах тэгээд бусад одоо зах зээл дээр хамгийн ашигтай нөхцөлөөр байршуулах гадаад валютын улсын нөөцөөсөө ашиг олох чиглэлээр Монголбанк ажиллаж байгаа. 

Ийм учраас 2017, 2018 онд бол Монголбанк ашигтай ажилласан гэдгийг би өөрийнхөө танилцуулгад хэлсэн. Хятадын ардын банкны своп хэлцлийн хугацаа 2020 оны 7 дугаар сард дууссан тийм учраас бид одоо бэлтгэл ажлуудыг бол хийж эхлээд байна. Өнгөрсөн 2018 оны 11 дүгээр сард би Хятад Улсад айлчилж Төв банкных нь ерөнхийлөгчтэй уулзаж тодорхой одоо зүйлүүдээр ярилцаж ойлголцсон байгаа. 

Тэгэхээр энэ асуудлаар бол бид ажиллана. Гэхдээ бид бол энэ цаашдаа Засгийн газар ялангуяа Сангийн яам Гадаад хэргийн яамны чиглэлээр нэлээд одоо тийм дэмжлэг туслалцаа авч хамтарч ажиллах ийм шаардлага байгаа. Манай Монголбанкнаас явуулж байгаа бодлого бол ерөнхийдөө эдийн засгийн өсөлтийг одоо дэмжих ард иргэдэд чиглүүлэх энэ чиглэлд бол явж байгаа. Би одоо сая хэллээ эдийн засгийн өсөлт бол ерөнхийдөө 18 оны 2 дугаар хагасаас л одоо мэдрэгдэж эхэллээ гэж. Тэгэхээр энэ бүгдийг айл өрхөд аж ахуйн нэгж бүрт одоо иргэдэд одоо хүргэхэд бол бас тодорхой хугацаа хэрэгтэй. 

Энэ чиглэлээр бид нарын явуулж байгаа үйл ажиллагаа бол байна. Бид Монголбанкны макро зохистой бодлогоороо энэ одоо чиглэлээ хэрэгжүүлж байна түүнээс гадна Төв банкны бодлогын хүүгээрээ энэ бодлогоо одоо хэрэгжүүлж ингэж явж байна. Ханштай холбоотой асуудлаар бол энэ бол маш том асуудал юм. Нарийн судалгаа хэрэгтэй. Энэ одоо гарсан судалгааныхаа үр дүнг би Ундармаа гишүүнд хүргүүлье та өөрөө бас одоо банкны бизнес эрхэлж байгаа хүн учраас одоо энд ямар нөхцөл байдал үүссэн бэ гэдгийг бол та бол сайн мэдэж байгаа байх. Бид судалгааныхаа тайланг бол танд одоо ирүүлье тийм үү. 


Ипотекийн зээл дээр бол бодлого алга гэж ярьж байна. Энэ дээр бол бидэнд бодлого байгаа. Ер нь бол энэ олон улсын валютын сан дэлхийн банкнаас одоо тавьж байгаа гол зүйл бол энэ бол төсвийн шинжтэй үйл ажиллагаа байна. Аливаа орны Төв банк ийм төсвийн шинжтэй үйл ажиллагаа явуулах ёсгүй ипотекийн хөтөлбөрийг чинь Засгийн газар хариуцдаг юм Төв банк нь хариуцдаггүй юм. Тийм учраас энэ хөтөлбөрөө Засгийн газартаа хэрэгжүүлээч гэж бидэнд одоо удаа дараа шахаж ирсэн. Гэхдээ одоо бид Монгол орны нөхцөл байдал ямар байгааг одоо тайлбарлаад энэ хөтөлбөрийг Төв банк өнөөдөр бид хэрэгжүүлээд аваад явж байгаа. 

Жил болгон бид одоо 200 гаруй тэрбум төгрөгийн эх үүсвэрийг гаргаж энэ одоо ипотекийн хөтөлбөрийг хэрэгжүүлж байна. Засгийн газар оролцож байна банкнууд оролцож байна. Одоо энэ хэмжээгээр ипотекийн хөтөлбөр явж байгаа. Гэхдээ эх үүсвэр харин дутагдалтай байгаа гэж одоо таны ярьсантай бид санал нэгдэж байгаа юм. Тэр одоо зээлийн валютын зээл дарамт болж байгаа гэсэн энэ асуудлуудыг бол би тэр танд бол явуулах тэр судалгааныхаа материал дотроо оруулаад тайлбараа ирүүлье. 

Гаднын зөвлөмжөөр явж байна гэж хэлээд байна тэгэхээр бид ОУВС-ийн хөтөлбөрт орсон тодорхой зөвлөмж зөвлөгөө өгдөг. Тэрийг нь бол одоо хэрэгжүүлээд явж байгаа. Тэгэхээр Монголбанк бол хэрэгжүүлэх л ёстой. Үнэхээр одоо энэ хөтөлбөртэй холбоотой улс төрийн шийдэл гаргана гэх юм бол гаргадаг байгууллагууд бол байгаа шүү дээ. Тэгэхээр бид бол энэ хөтөлбөрийг хэрэгжүүлж тэд нараас тавьж байгаа зөвлөмж зөвлөгөөг одоо хэрэгжүүлэхийн төлөө бололцоо одоо бүх хүчээ дайчилж бол ашиглаж байна. Олон улсын валютын сангаас тавьдаг олон шаардлага байгаа энэ банкны байгууллагад банканд Монголбанканд. 

Ж.Ганбаатар: Та тодруулсан тийм. Содбаатар гишүүний микрофоныг өгье. Содбаатар гишүүн. 

Я.Содбаатар: Гишүүдийнхээ энэ өдрийн мэндийг дэвшүүлье. 2 багц асуудал байна. 1 дүгээрт энэ активын чанарын үнэлгээ хийгдсэн. Яг энэ активын чанарын үнэлгээний шугамаар хийгдэж байгаа ямар арга хэмжээнүүд байдаг юм бэ? Энэ чиглэлээр бас мэдээлэл өгөөч гэж. 

Хоёрт бол банкны өөрийн хөрөнгийг нэмэгдүүлэх асуудал энэ 18 оны 12 сарын 31-нээр тасалбар болоод ингэсэн. Энэ банкны өөрийн хөрөнгүүдээ нэмэгдүүлсэн эх үүсвэрийг хэн шалгадаг юм бэ, Монголбанк шалгах ёстой юу, өөр байгууллага байдаг юм уу? Хэвлэл мэдээллээр янз бүрийн мэдээлэл их гарч байгаа энэнээс шалтгаад олон улсын валютын сангийн төсөл хөтөлбөр дээр хүндрэл гарч байна. 


Энэнээс шалтгаалаад банкнуудын үйл ажиллагаанд бас хүндрэл гарч байна. Банкны системд бас хүндрэл гарч байна ийм гэсэн ийм зүйлийг мэргэжлийн хүмүүс ч их хэлж байгаа юм. Тийм учраас энэ хэн яах ёстой вэ гэж. 

Гурав дахь нь бол Монголбанкны үндсэн чиг үүрэг бол үндсэн зорилт бол үндэсний мөнгөн тэмдэгт төгрөгийн тогтвортой байдлыг хангахад оршиж байгаа л даа. Өнгөрсөн жил бид нар Төв банкны хууль батлахдаа ингэж баталсан. Тэгэхээр Монгол төгрөгийн ханшийг тогтворжуулах чиглэлээр ер нь ямар зүйл хийгдэж байгаа вэ бид нар валютын нөөц нэг үеэ бодвол сайжирсан боломжууд бол гадаад дотоодын зээл гадаад зээл тусламж зээл төлөх хүндрэлтэй үе байсан. 


Гэхдээ яг одоо бол иргэдийн дунд хамгийн их бухимдал үүсгэж байгаа зүйл бол төгрөгийн ханштай холбоотой асуудлууд байна л даа. Тэгээд энийгээ дагаад ханшийн алдагдал хүлээж байгаа аж ахуйн нэгж иргэд бол нэлээн бухимдаж байгаа юм. Ялангуяа томоохон одоо төсөл хөтөлбөрүүд хувийн болон гадаадын хөрөнгө оруулалтаар хийж байгаа аж ахуйн нэгжүүд дээр бол хүнд тусаж байна гэдгийг бид нарт бас их том, том захидлууд ирүүлэх юм. 

Тийм учраас энэ чиглэлээр одоо хийгдэж байгаа яг ямар үр дүнд хүрч байна вэ энэ чиглэлээр одоо ямар зүйлүүд хийгдэх вэ гэдэг асуудал. 3-т бол зээлийн хүүг бууруулах асуудал байгаа юм. Энэ ч одоо олон жил ярьж байна гэхдээ яг бодитой иргэдийн гар дээр бол одоо бодитой бууж өгөхгүй байна гэдгийг бол иргэд их шүүмжилж байгаа юм. Манай Төв банкнаас зээлийн хүүг бууруулах стратегиа ингэж баталсан. Энэний ер нь одоо хэрэгжилт өнгөрсөн оны 5 сард оруулж ирээд ингээд ийм зээлийн хүүг баталчихлаа Монголбанкны ерөнхийлөгчийн юугаар гээд бид нарт танилцуулаад Эдийн засгийн байнгын хороон дээр гарсан. 

1 жил болж байна ер нь одоо ямар ахиц дэвшил гарч байна вэ, зээлийн  хүү цаашдаа буурах уу, буурвал одоо ямар түвшинд очиж буурах вэ та нарын төсөөлж харж байгаагаар ямар боломж гарах юм бэ? Энэ бол өөрөө эргээд яг иргэн болгоны зээлгүй иргэн алга, зээлгүй аж ахуйн нэгж алга. Тийм учраас энэ бол бас их том хүлээлт бол асуудал байгаа юм. Тэгэхээр энэ чиглэл дээр ямар зүйлүүд явж байна вэ гэдэг ийм зүйлүүд дээр асуух гэсэн юм. 

Ж.Ганбаатар: 3 номерын микрофон өгье. 

Н.Баяртсайхан: Содбаатар гишүүний асуултад хариулъя. Монголын банкнуудад активын чанарын үнэлгээ хийгдсэн. Европын төв банкны стандартаар хийгдсэн. Энэ бол хэрэг дээрээ Монголын банкны салбарын эрүүл мэнд онош тавилаа гэсэн үг. Тэгэхээр бид бол одоо энэ активын чанарын үнэлгээний үр дүнгээр бол банкны салбар ерөнхийдөө тогтвортой байна гэдэг ийм одоо дүгнэлтийг бол хийсэн байгаа юм. 


Гэхдээ 1, 2 банк дээр бол асуудал байсан ерөнхийдөө банкны салбар маань одоо тогтвортой байна гэдэг ийм одоо онош тавигдсан юм. Ингээд банкнуудад өөрийн хөрөнгийг одоо нэмэгдүүлэх даалгаврыг өгсөн байгаа. манай банкнууд өөрийн хөрөнгийг нэмэгдүүлэх чиглэлээр бол ажилласан. Ганц нэг банк бол өөрийн хөрөнгөө нэмэгдүүлж чадаагүй тухайлбал Капитал банк тийм учраас 2019 оны 4 дүгээр сарын 08-ны өдөр Капитал банкийг татан буулгах шийдвэр гаргасан. 

Өөрийн хөрөнгийг нэмэгдүүлэх одоо тэр Монголбанкнаас өгсөн үүрэг даалгаврыг биелүүлж чадаагүй. Тэгэхээр одоо үлдэж байгаа банкнууд дээр энэ нэмэгдүүлсэн эх үүсвэрийг шалгуулна гэдэг шаардлагыг ОУВС-аас тавьж байгаа. Ингээд ОУВС-аас энэ тодорхой гадаадын яг энэ чиглэлээр одоо мэргэшсэн компаниудаар шалгуулах ийм одоо зөвлөгөө бид нар өгсөн ингээд олон улсын хэмжээний тендер зарлаад тэр сонгон шалгаруулалтын ажил бол ерөнхийдөө дуусаж байна. 

Энэ долоо хоногт бид гэрээгээ байгуулах энэ компанийг одоо Монголд энэ банкнуудын өөрийн хөрөнгийн эх үүсвэрийг шалгуулах ажлыг эхлүүлэхээр одоо төлөвлөөд ажиллаж байгаа. Ер нь бол энэ дээр яг энэ чиглэлээр одоо мэргэшсэн гаднын аудитын компани ирж ажиллана гэж одоо бид ингэж харж байгаа юм. 


Мөнгөн тэмдэгтийн тогтвортой байдлыг бол хангах явдал бол бидэнд хуулиар одоо өгөгдсөн үүрэг. Тийм учраас энэ одоо зорилтоо хэрэгжүүлэхийн төлөө хичээж ажиллаж байна. Энэнийг одоо хэрэгжүүлэх хамгийн гол арга зам бол гадаад валютын албан нөөц. Тийм учраас энэ гадаад валютын албан нөөцийг одоо бид нэмэгдүүлэх явдал бол Монгол төгрөгийн тогтвортой байдлыг хангах гол арга зам гэж үзэж энэ чиглэлээр бололцоотой бүх арга хэмжээг авч байна. 

Ялангуяа гадаадын шууд хөрөнгө оруулалтыг татах би Монголбанкны хийж чадах явдал бол алт худалдаж авч одоо цэвэршүүлээд борлуулах л явдал байгаа бид нар бол энэ чиглэлээрээ сая би хэллээ одоо 18 онд 22 тонн үнэт металл худалдаж авч борлуулаад нийтдээ 810 сая доллароор Монгол Улсын гадаад валютын нөөцийг нэмэгдүүллээ. Цаашдаа одоо энэ чиглэлээр бид нар нэлээд одоо эрчтэй ажиллахаар чиглэж байна. 


Зээлийн хүүгийн тухайд бол би одоо сая өөрийнхөө танилцуулгад хэллээ л л дээ. Зээлийн хүүг ерөнхийдөө бууруулах чиглэлд одоо бид үйл ажиллагаа явуулж байна. 2018 оны төгсгөлд 19,6 хувь болсон зээлийн хүүгийн 16,9 тийм ээ, тийм 16,9 болсон зээлийн хүүгийн жигнэсэн дундаж хүү энэ бол сүүлийн 6 жилийн хамгийн доод үзүүлэлт байгаа. тэгэхээр энэ үзүүлэлтээ бид нар одоо цаашдаа улам бууруулах чиглэлээр л явуулна. Механик аргаар зээлийн хүүг албан журмаар захиргааны аргаар бол бууруулж болохгүй. Ерөнхий одоо макро эдийн засгийн орчин нөхцөл байдлаа сайжруулж байж зээлийн хүүг бууруулах ёстой гэдэг ийм зарчмыг Монголбанк баримталж ажиллаж байгаа. 

Ж.Ганбаатар: Би нэг давхцахгүйгээр 2 асуулт асууя. Энэ Монголбанкны үндсэн зорилтыг нь би ингээд харахаар Монголбанкны үндсэн зорилт нь үндэсний мөнгөн тэмдэгтийн төгрөгийн тогтвортой байдлыг хангахад оршино гээд. 2-т нь олон зорилт байгаа байх. Хоёрт нь Монголбанк өөрийн үндсэн зорилтын хүрээнд санхүүгийн зах зээл банкны тогтвортой байдлыг хангах замаар үндэсний эдийн засгийн тэнцвэртэй хөгжлийг дэмжлэг үзүүлнэ гэж. 

Тэгэхээр валютын ханшийг одоо буулгана гэж анх амлалт үүрэг аваад энэ ажилд очсон гэж би бол ойлгож байгаа. Шалтаг шалтгаан тооцохгүйгээр валютын ханшийг тогтвортойгоор буулгана тогтвортой байлгана гэж. Тэгээд одоо өнөөдөр олон гишүүд асууж байна валютын ханш аажим аажмаар өсөж байна. Өнөөдөр 2654, 2655 байгаа байх. Яг арилжааны банкнуудаас доллар худалдаж байгаа ханш. Тэгэхээр энэ өөрөө одоо яг та бүхний энэ танилцуулгатай холбоотой ярьж байгаа зүйлтэй зөрчилдөөд байна л даа. тийм. 


2 дугаарт та сая зээлийн хүүгийн талаар ярилцаа зээлийн хүү чинь одоо тэр Баттөмөр гишүүний хэлж байгаа тэр эхний аравт байж байгаа. Тэгээд энэ их одоо өндөр зээлийг чинь даваад гараад экспорт хөгжүүлэх боломж байхгүй. Валют орж ирэх боломж байхгүй. Энэ хүүг чинь даваад одоо гаднын тийм одоо Хятад Оросын ойрхон одоо энэ компаниудтай өрсөлдөх боломж байхгүй байна шүү дээ. 

Энэ бүх проблемыг шийднэ гэж л одоо ажил авсан гэж би ойлгож байгаа. Тэгээд яг 10 жилийн өмнө ярьдаг шалтгаан 20 жилийн өмнө ярьдаг шалтгаан яг өнөөдөр адилхан л тийм, тийм хүчин зүйлүүдээс болж байна энэ, энэ хүчин зүйлүүд болохгүй байгаа учраас би хийж чадахгүй байна гээд л. Уг нь бол одоо энийг шийднэ л гэж одоо ажилд очиж байгаа гэж би одоо ойлгож байгаа шүү дээ төрийн ажил явуулж байгаа. 

Түүнээс биш би энийг ингээд шийдчих юм бол одоо би буруу зүйл хийчихнэ гээд эрсдэлээ даахгүй асуудалд ингэж хандаж байгаагаас одоо зарим зүйлүүд хойшоо сууж байна гэж миний хувьд бол үзэж байгаа юм. Тэгэхээр энэ валютын ханш болоод зээлийн хүү дээр яг ингээд ярьдаг зүйлүүд чинь олон жил давхцаад л байх юм л даа. Байнгын ингээд валютын ханш ийм, ийм зүйлүүдээс болоод валютын ханш өсөөд байна гээд. ОУВС эсхүл экспорт гаднаас мөнгө орж ирэхгүй байна хөрөнгө оруулалт муу байна үгүй ээ энэ шалтгаануудыг 10 жил, 20 жилийн өмнө ярьж байсан. Тэгээд засна гэж очсон хүмүүс яг энэ шалтгаанаа буцаагаад л яриад байдаг нь одоо юундаа байгаа юм бэ? 

Зээлийн хүү дээр ч гэсэн яг адилхан. Зээлийн хүүг ярихаар их олон зүйлүүдийг ярьдаг л даа одоо тэр зээлийн хүүгийн дээд хязгаарыг одоо тавья гээд тэр Эрдэнэ гишүүний одоо тэр хуулийг хууль дээр тэр таны хажууд сууж байгаа залуу яг л тэр миний 20 жилийн өмнө сонсож байсан зүйлүүдийг л ярьдаг. Тэгээд яагаад одоо би ийм ер нь чөтгөрийн тойрог дотор ингээд мөнхийн байх юм уу хэзээ бид нарт одоо энэ гэрэл гэгээ харагдах вэ? Хариулж өгөөч гэж хүсье баярлалаа. 3 номерын микрофон өгье. 

Н.Баяртсайхан: Тэгэхээр Монголбанкны үндсэн үүрэг бол энэ төгрөгийн тогтвортой байдлыг хадгалах санхүүгийн тогтвортой байдлыг хадгалах явдал бол үндсэн үүрэг. Энэ бол хуулиар тогтоосон үндсэн үүрэг. Тэгэхээр энэ үндсэн үүргээ одоо биелүүлэхийн төлөө Монголбанк бүхий одоо бололцоотой арга хэмжээг авч ажиллаж байгаа. Өөрсдөөсөө шалтгаалах зүйлсээ бол бид хийж байна. 

Гэхдээ ганц Монголбанкны үйл ажиллагаанаас одоо хамаардаг зүйл бол энэ бол биш байна. Ялангуяа энэ валюттай холбоотой асуудал дээр тийм учраас бид Улсын Их Хуралд Валютын зохицуулалтын тухай хуулийн төслийг боловсруулж Их Хурлын гишүүн Оюунчимэгээр одоо дамжуулж энэ одоо хуулийн төслийг өргөн бариулсан. Энэ хуулийг Улсын Их Хурлаар яаралтай хэлэлцэн баталж хүчин төгөлдөр болгох явдал бол энэ валютын зохицуулалтын асуудлыг шийдвэрлэхэд хууль эрх зүйн орчин бүрдэх юм. 

Тийм учраас би Эдийн засгийн байнгын хорооны гишүүдээс одоо хүсэхэд Валютын зохицуулалтын тухай хуулийг ойрын үед одоо яаралтай хэлэлцэж баталж гаргаж өгөх өгөөч гэдэг ийм одоо хүсэлтийг одоо тавьж байна. Аливаа үйл ажиллагаа явуулахад хууль эрх зүйн орчин найдвартай бүрдсэн байх явдал бол туйлын чухал байгаа. Ямар ч байсан бид Төв банкны тухай хууль банкнуудын тухай хуулиудаа бол батлуулаад авсан энэ чиглэлээр бид нарын үйл ажиллагаа явуулахад одоо ингээд байна тэгээд байна гэж одоо яриад байх зүйл алга. 

Энэ валютын зохицуулалтын тухай хуулийг одоо та бүгд яаралтай хэлэлцэж энэ хаврын чуулганы хугацаанд гаргаж өгөөч тэгэх юм бол бид энэ одоо валюттай холбоотой асуудлыг явуулах тодорхой хууль эрх зүйн орчин нь одоо бүрдэх юм гэж ингэж үзэж байгаа юм. Бас нэг зүйлийг би энд хэлэх нь зүйтэй гэж үзэж байгаа. Яагаад гэхээр одоо бол бүх зүйлийг одоо яг хүссэнээрээ ингээд бодсоноороо хийхэд бол хэцүү байна. 

Тухайлбал надад 3,8 тэрбум ам.долларын нөөц Монголбанк дээр одоо бүрдээд байгаа эдгээрийн би аваад дуртай хэмжээгээрээ валютын ханшийг бууруулах гэж байна гээд интервенц явуулах одоо тэр бас болохгүй байгаа яагаад гэхээр ОУВС-ын хөтөлбөрт ороод бид тодорхой үүрэг хүлээсэн. Энэ үүргээ биелүүлэх явдал чухал байгаа юм. 


Тухайлбал 2019 оны 1 дүгээр улирлын төгсгөлд бид 3,6 тэрбум ам.доллартой байх ёстой гээд валютын сангаас шаардлага тавьсан. Бид ямар ч гэсэн энэ зорилтоо бол биелүүллээ. Одоо 2019 оны 6 дугаар сарын 31-ний өдөр 4 тэрбум ам.доллартой байж байх ёстой ингэж байж бид нар хөтөлбөрийн зорилтыг бол биелүүлнэ. Одоо 3,8 тэрбум ам.доллар байна энэ үлдэж байгаа 1 сар хүрэхгүй хугацаанд өнөөдөр чинь 6 дугаар сарын 12-ны өдөр 6 сарын 31 нь удахгүй болно. Тэгэхээр энэ үлдэж байгаа одоо 1 сар хүрэхгүй хугацаанд валютын нөөцөө бид дахин 200 тэрбум доллар одоо нэмэгдүүлэх ийм зорилт бид нарын өмнө зогсчхоод байж байна. 

Валютын сангаас тавьж байгаа хөтөлбөрийг бид бол яаж ийгээд биелүүлэх ёстой гэж ингэж үзэж байгаа. Яагаад гэхээр би сая ярианыхаа одоо эхэнд хэлсэн 2020-2024 онд бол үнэхээр Монголчуудын одоо шандсыг сорьсон ийм амаргүй жилүүд ирж байна. Энэ үед одоо бид энэ хөтөлбөрөө биелүүлсэн байхгүй бол дахиад л одоо бид валютын сантай хамтарч ажиллахад ихээхэн хэмжээний бэрхшээл үүснэ гэж үзэж байгаа юм. 


Би Монгол Улсын ирээдүйн хувь заяа эрх ашгийн төлөө санаа зовсон тулдаа л би одоо ийм зүйлийг яриад сууж байгаа юм. Энэний чинь цаана үнэхээр Монгол Улсын бодит амьдрал байна. Тийм учраас одоо энэ бүгдийг ингэж одоо ярьж суухаас өөр арга надад алга. Ер нь тэгээд зээлийн хүүг бууруулна гэдэг бол макро эдийн засгийн орчин нөхцөлөө сайжруулах хэрэгтэй шүү дээ энэ бол зөвхөн онолын асуудал биш энэ бол бодлого энэ бол зарчим тэгэхээр энэ зарчмаа хэрэгжүүлэх чиглэлээр ганц Монголбанк одоо бүх талаасаа Улсын Их Хурал нь ч гэсэн Засгийн газар нь ч гэсэн Монгол Улсын бизнес эрхлэх макро эдийн засгийн ... /минут дуусав/

Ж.Ганбаатар: Монгол Улсын хэмжээнд төрийн бодлогыг боловсруулах хэрэгжүүлэх эрх бүхий байгууллагыг Монголбанк гэж байгаа юм. Эрх бүхий танд бол эрх нь байгаа. Тийм эрх байгаа учраас та хийх ёстой л гэж би ойлгож байгаа юм. Эрх нь байгаа валютынхаа нөөцийг нэмэгдүүлэх ёстой, валютын ханшаа тогтвортой барих ёстой. Танилцуулгатай холбоотой үг хэлэх гишүүд нэрсээ өгье. Алга байна уу, Ундармаа гишүүнээр тасаллаа, Болд гишүүнээр, Чойжилсүрэн гишүүнээр тасаллаа. Энх-Амгалан гишүүн үгээ хэлье. 

Л.Энх-Амгалан: Монголбанкны мөнгөний бодлогын хэрэгжилтийг сонслоо. Тэгээд яах вэ нэг олзуурхаж байгаа юм бол энэ Монгол Улсын одоо эдийн засагт дунд хугацаанд тулгарч байгаа ийм сорилтууд гээд 4 сорилт гаргаж ирж тавьсан л даа. Тэгээд энэ 4 сорилтыг бол бас бид нар энэ Улсын Их Хурал Засгийн газар анхаарч одоо саяхан Улсын Их Хурлаар баталсан төсвийн хүрээний мэдэгдэл төсвийн хүрээний төсөөлөл үндсэн чиглэлдээ бас бид нар энийг нэлээн анхаарах ийм зайлшгүй том сорилт гэвэл мөн. 

Энэ ганцхан Монголбанкны сорилт гэж би харахгүй байгаа л даа энэ бол Монголчуудын бид нарын л өмнө ирж байгаа сорилт гэж харж байгаа. Тэгэхээр 1 дүгээрт нь бол мэдээж энэ зээлийн эргэн төлөлтийн асуудал 20-24 оны маш их том зээлийн эргэн төлөлт байж байгаа. Энийг яаж энэ зээлийн дарамтаа эдийн засаг дээр ард иргэд дээрээ бизнес эрхлэгчид дээрээ эрсдэл үүрүүлэхгүй шиг авч гарах вэ гэдэг бол хамгийн том сорилт энэтэй бол санал нэг байна. 

Тэгэхээр энэ дээр нэг тийм ажил хэрэгч одоо бодлогын зөвлөмжүүдийг өгмөөр байна. Энэ 4 сорилт дээр та түрүүн ярилаа шүү дээ Монгол Улсын Засгийн газартай энэ эдийн засгийн хүндрэлээс гарах хөтөлбөр бид нар хэрэгжүүлж байгаа тэгээд хөтөлбөрийнхөө хэрэгжилтийн биелэлтийг бид нар үргэлж хянаад яваад байгаа гэж хэллээ шүү дээ тийм үү Баяртсайхан ерөнхийлөгчөө. Би бол энэ биелэлт нь бол тийм сайн байхгүй байгаа гэж харж байгаа шүү. 


Биелэлт нь яагаад ийм эрсдэлүүд үүсээд байгаа юм бэ гэдгийг та бас энэ Улсын Их Хурлын гишүүдэд үнэн зөв мэдээлэл өгөх ёстой гэж би ойлгож байна. 


2 дугаарт нь бол энэ олон улсын өмнө хүлээсэн олон улсын байгууллагуудын өмнө донор байгууллагуудын өмнө хүлээсэн үүрэг хэлсэндээ байгаач л гэж байна шүү дээ үүрэг амлалтуудаа одоо биелүүлээч гэж. Яг ямар үүрэг амлалтууд нь биелэхгүй байгаад байгаа  юм бэ 1, 2, 3, 4. Эндээс Улсын Их Хурал яг ямар арга хэмжээ авах юм бэ гэдэг талаар зөвлөмж. 


3 дугаарт нь бол энэ мөнгө угаахтай тэмцэх энэ асуудал чинь их маш их том үр дагавартай асуудал юм байна шүү дээ. Бид нар бол нэг мөнгө угаах нөгөө олон улсын байгууллагатай нэг хөтөлбөрт нэг конвенцод орсон гэж л хараад явдаг. Гэтэл одоо ингээд таны хийж байгаа Монголбанкнаас гаргаж байгаа энэ анхааруулга чинь бол үндсэндээ хэрэв бид нар энэ Засгийн газар Санхүүгийн зохицуулах хороо Улсын ерөнхий прокурор, Тагнуулын ерөнхий газар, Цагдаагийн ерөнхий газар, АТГ, Шүүхийн ерөнхий зөвлөлүүд энэ хүчний байгууллагууд үнэхээр энэ дээр онцгой анхаарал тавихгүй юм бол энэ чинь бараг үндсэндээ Монгол Улсын гадаад төлбөр тооцоонд хүндрэл учруулахаар ийм нөхцөл байдал үүсэж байгаа юм байна шүү дээ. 

Яагаад ингээд энийг энэ байгууллагууд нь ажлаа хийхгүй байгаад байгаа юм бэ яг юунаас болоод байгаа юм бэ, яг юунаас болоод байгаа юм бэ? Тэр эрх зүйн орчин нь байхгүй байгаа юм уу улс төрийн хүсэл сонирхол байхгүй байгаа юм уу энийг ингээд бас бид нар нэг ойлгомоор байх юм. Одоо ингээд бодлого тодорхойлж байгаа улсууд. 

4 дүгээрт нь мэдээж эцэст нь одоо энэ бид нарын бараг үндсэндээ экспортын 90 хувь, тийм ээ төсвийн орлогын 25 хувь ДНБ-ий 20 хувийг бүрдүүлдэг энэ уул уурхайн салбарын тэр их эрсдэл гэж маш том эрсдэлийг та харсан байна. Тэгэхээр энүүгээр энэ эрсдэлийг бид нар тойрч гарахгүй дайрч л гарах ёстой. Тийм учраас зөв бодлого гаргаж байж зөв стратеги баримталж байж хамгийн тийм өртөг зардал багатай гаргах ёстой гэж бодож байна. 

Тийм учраас энэ уул уурхайн чиглэлд энэ эрдэс баялгийн чиглэлд энэ Монгол Улсын эрдэс баялгийн салбарыг яаж өрсөлдөх чадвартай болгох вэ гэдэг дээр одоо мөнгөний бодлогоо хийж байгаа энэ Монголбанк бол бас тодорхой ийм зөвлөмжүүдийг өгөх ёстой юм байгаа юм гэж би хараад байгаа байхгүй юу. Тэгэхээр энэ чиглэл рүү бол та бүхэн бас бодитой арга хэмжээнүүд авах ёстой 1 дүгээрт нь. 


2 дугаарт нь бол та түрүүн ер нь Засгийн газар маань одоо ингээд өндөр хүүтэй бондуудаа татаад тэгээд арилжааны банкнууд дээр мөнгө суларч байгаа учраас буцаад арилжааны банкнууд маань ингээд Монголбанкны үнэт цаасыг авч эхэлж байна гээд нийт одоогийн байдлаар 5,6 их наядын үнэт цаас авчихлаа гэж хэлж байна шүү дээ тийм ээ, тэгэхээр яагаад өнөөдөр Монголбанк энэ ийм энэ бол би боломж гэж харж байгаа байхгүй юу. Гэтэл нөгөө талдаа ипотекийн маш их том хэрэгцээ шаардлагууд байгаад байна шүү дээ. Та бол жилд 200 тэрбумын л санхүүжилтийг бид нар гаргаж өгч байгаа гэж ярьж байгаа байхгүй юу.

Тэгвэл одоо энэ арилжааны банк Монголбанк Монголын орон сууцны корпорац МИК корпораци билүү МИК корпорац энэ орон сууцны нөгөө корпорацууд ингээд нийлээд энэ дээр нэг жаахан ийм санхүүгийн шинэ бүтээгдэхүүнүүд гаргаж ирж болдоггүй юм уу? Урт удаан хугацааны санхүүгийн бүтээгдэхүүнүүд гарч ирж болдоггүй юм уу энэ арилжааны банкнууд чинь Монголын Төв банкныхаа үнэт цаас руу л хийчхээд байна шүү дээ. Гэтэл эргээд Засгийн газрын үнэт цаас Монголбанкны үнэт цаас одоо бид нар Хөгжлийн банк байна Төрийн банк байна. Энэ институт энэ арга механизмыг бид нар ашиглаж нэг жаахан стандарт бус ийм шийдвэрүүд гаргах ийм бололцоонууд бид нар байна. 

Тэгэхгүй бол та бид нар руу би ойлгож байна таныг макро эдийн засгийн гол, гол үзүүлэлтүүдээ сайжруулаад энэ бол Монголбанкнаас хамаарч байгаа асуудал биш та нараас хамаарч байгаа асуудал шүү энэ улс төрчдөөс хамаарч байгаа асуудал шүү энэ 76-аас хамаарч байгаа асуудал шүү гэдгийг би ойлгож байна. 


Гэхдээ эргээд Монголбанк ийм бодлогын ийм зүйл. Одоо жишээ нь зөвхөн үнэт цаасны тэр Монголбанкны үнэт цаас аваад 5,6 их наядыг бид нар өөр хэлбэрээр санхүүгийн бүтээгдэхүүн гаргаж ирэх ямар боломж байна вэ, ийм бүтээлч арга механизмыг бид нар санаачилж болохгүй юм уу. Бусад улс оронд байна шүү дээ. Сингапурын туршлага байна шүү дээ. Солонгосын туршлага байна шүү дээ. Тэгэхээр ийм маягаар бид нар жаахан бүтээлчээр ажиллаж энэ ипотек орон сууцны санхүүжилт ... /минут дуусав/

Ж.Ганбаатар: Оюунчимэг гишүүний микрофоныг өгье. Оюунчимэг гишүүн. 

М.Оюунчимэг: Сая Энх-Амгалан даргын хэлдгийг үргэлжлүүлээд миний яг яриад байгаа зүйл тэр орон сууцны санхүүжилтийн зах зээлийг өргөжүүлэх хэрэгтэй байна гэдэг дээр үнэхээр онцгойлон анхаарах хэрэгтэй байна л даа. МИК буюу Монголын тэр ипотекийн корпорац маань өөрөө хоёр дахь зах зээл дээр ажиллах ёстой сүүлийн судалгаануудыг аваад үзэхэд 4,4 их наяд төгрөг эргэлдсэн гэсэн хэр нь энэ маань яг өөрөө тэр зорилтод бүлэгт ипотекийн зээлд хамрагдахад нөлөөлсөн эсэх нь бол бас тодорхойгүй байгаад байгаа учраас энэ дээр бас илүү их анхаарч цаашдаа ажиллах хэрэгтэй гэдгийг бол хэлмээр байна. 

Энэ бол их чухал шүү одоо энэ орон зээлд яг зорилтод бүлгийг хамруулж цаашид ажиллах гэдэг дээр бол ер нь туйлын анхааралтай ажиллах ёстой санхүүжилтийг нэмэгдүүлэх тэр яг хувиар нь иргэдэд очих энэ тэр дээр бол анхаарах хэрэгтэй болов уу гэж хэлмээр байна. Харин тэр 4 сорилт буюу одоо өнөөдөр бид нар бас ганцхан Монголбанкнаас бүх юмыг шаардаад Монголбанк хийх ёстой юм шиг энд Эдийн засгийн байнгын хороо нь бүгд яриад суугаад байх юм бол үнэхээр утгагүй. 


Валютын нөөцийг бүрдүүлэх тэр ажлын байр, ажлын байр гэдгийг анх л би Эдийн засгийн байнгын хороо ч их чуулган дээр ч Төв банкны тэр энэ хуулиуд хэлэлцэх үед ярьж байсан. Тэгэхээр ажлын байр нэмэгдүүлэх нь ганц Монголбанк биш Сангийн яам Засгийн газар Улсын Их Хурал эрх зүйн хувьд нь хангаж өгөөд хамтдаа ажиллах ёстой юм. Тэгэхээр ганц энийг бол бас Монголбанк руу бүх бурууг чихэд юм уу эсхүл Монголбанкны өмнө бүх сорилт ингээд тулгаад байх нь бас зохимжгүй. 


Тэгэхээр бид нар хийх ёстой юмнуудаа хийе Төв банкны зүгээс яг саяын хэлээд байгаа тэр одоо Засгийн газар юм уу Сангийн яамны зүгээс ямар үүрэг оролцоотойгоор энэ нь шийдэгдэх ёстой юм бэ Монголбанкны зүгээс бид энийг хийчих бололцоо байхад хууль эрх зүйн хувьд гаргах эрхтэй гээд бас зарим зүйлээ тодорхой болгохгүй бол хамтын хүч улс төрийн шийдвэр гэж хэлээд байдаг хэр нь своп хэлэлцээр дээр өнөөдөр улс төрийн шийдвэрээр бид нар энийг одоо Хятадын тэр банктай яриад чадаад своп хэлэлцээрийн зээлийн хүүг нь ОУВС-ийн хөтөлбөрт нь оруулах арга замыг гадаад харилцааны шугамаар нь ч юм уу дипломат аргаар ч юм уу ингээд хийгээд байх их чухал байхгүй юу. 


Тэгээд Монголбанк нь яриад л байдаг энэ дээр харин Сангийн яам яаж ажилласан юм бэ Их Хурал Засгийн газар ажилласан гэдгийг нь Эдийн засгийн байнгын хороо дүгнэлтдээ бас тусгаж өгөх ёстой гэж би бодоод байгаа юм. Ганц своп хэлэлцээр дээр жишээлбэл харин тэр мөнгө угаах терроризмтой тэмцэх дээр бид нар хуулийг нь батлаад өгөөд байхад энэ яагаад хэрэгжихгүй байгаа юм бэ гэдгийг бас гайхаад байгаа юм. Үнэхээр тэр хууль хяналтын байгууллага байна уу эсхүл энэ одоо учир юу байна вэ? Тэгэхээр иймэрхүү зүйл дээр бол маш сайн анхаарах хэрэгтэй байна. 

Тэр АТГ-ын дарга Энхжаргал гуай асан дарга Энхжаргал гуай бас хэлж байсан шүү дээ. Үнэхээр энэ мөнгө угаах терроризмтой тэмцэх энэ асуудал бол асар их байна. Монгол өөрөө дотроо оффшор болчхоод байгаа гээд. Тэгээд энийг бид задлах ёстой хууль эрх зүйн хувьд тэгэхээр хуулийн байгууллагууд Улсын Их Хурал Засгийн газар ингээд яг чин сэтгэлтэй байж л энэ явна гэж хэлээд байсан. Тэгэхээр энэ дээр та нар бас тодорхой мэдээллийг нууц бол нууцаар нь бидэнд хэлээд энэ Их Хурлын Эдийн засгийн байнгын хороотойгоо хамтраад энэ хуулийг хэрэгжүүлэх хэрэгтэй байна шүү дээ. Бид баталсан шүү дээ тийм ээ саарал жагсаалтад орохгүйн тулд Мөнгө угаах, терроризмтой тэмцэх тухай хуулийг энэ нөгөө банкны салбарын тулгуур хуулиуд батлахдаа энэ бол зайлшгүй чухал байна гээд хийсэн. 

Арилжааны банкнууд алдаа оноотой нь байна. Эхнээсээ эхлээд дампуурах нь дампуураад явж байна. Гэхдээ яг түрүүн бас Чинзориг сайдын хэлээд байгаа тэр гуйвуулга энэ нь хэнээс яасан бэ буцаж мөнгийг нь татан төвлөрүүлэхээс өгсүүлээд одоо бас эрсдэлтэй байгаа банкнууд байгаа бол тэр банкнуудтайгаа яаж цаашдаа ажиллах юм бэ энэ тэр дээр маш тодорхой тэр өөрсдийнхөө саналуудаа хэлэх хэрэгтэй гэж би хэлмээр байна. 

Тэгээд хамгийн сүүлд нь өнөөдөр Төв банк мэдээж тогтвортой байдлыг бий болгохын тулд энэ 2 жил ажиллалаа одоо жаахан зоригтой эрсдэл их мөнгөө зах зээл рүү гаргах ипотекийн зээлийг юу хүртэмжтэй болгох тэр иргэдийн ажлын байр нэмэгдүүлэх тэтгэврийн зээлийн хүү бодитоор буурчих боломжийг нь тэр арилжааны банкнуудтай хэлцэл хийх замаар хийх зэрэг ийм юм руу энгийн амьдралд энгийн иргэний амьдралд ажилд нь бодит амьдралд нь хаалгаар ороход нь нөлөөлөх тийм зүйл рүү одоо ирж байгаа жилүүдэд илүү их анхаарч ажиллаасай гэж хэлмээр байна. 

Ж.Ганбаатар: Баттөмөр гишүүний микрофоныг өгье. Баттөмөр гишүүн. 

Б.Баттөмөр: Монголбанкнаас тавьж байгаа тэр 4 сорилттой бол санал нэг байна. Үнэхээр бас Монгол Улсын цаашдын хөгжил энэ эрсдэлээс одоо хамгаалах зөв голдирол явах хөгжил энд бол бас л одоо санал нэг байна. Энэ тайлан дээр Монголбанкны энэ гаргаж ирсэн тайлан дээр энэ Монголын одоо цаашдын энэ бодлого боловсруулах хөгжлөө зөв тодорхойлоход одоо хөгжлийн загвараа зөв болгоход нь 8 зарчим гаргаж тавьсантай санал нэг байна. 

Яах вэ бүх хүн бол санал нэг биш л байх. Гэхдээ гол санааг бол ер нь гаргаж ирээд тавьсан байна. Монгол Улсын одоо өнгөрсөн 30 жилийн хөгжил бол бид хөгжлийн загвараа бол эргэж үзэх шаардлагатай гэж одоо боддог. Энэ бол одоо үнэхээр бас нэг 8 шаардлагад бол гол, гол санаанууд байж байна. Өнгөрсөн хугацаанд бол Монголын эдийн засагт бол энэ 3 жилийн хугацаанд том, том өөрчлөлтүүд гарч байгаа. 

Энэ бол манай Монголбанк Сангийн яам өөрөөр хэлбэл мөнгөний бодлого сангийн бодлого хоёрын харилцан уялдаатай энэ бодлогын үр дүнд бол бас хийгдэж байна гэж ингэж үзэж байгаа. Ялангуяа одоо энэ банкны салбарын эрх зүйн шинэчлэл бол өнгөрсөн хугацаанд бол маш сайн хийгдсэн. Сая Баяртсайхан ерөнхийлөгчийн хэлж байгаа энэ тэр валютын зохицуулалтын хуулиас гадна одоо энэ санхүүгийн хэрэглэгчийн эрх ашгийг хамгаалах одоо хууль ингээд бас өргөн баригдах байх гэж ингэж бодож байгаа. 

Активын удирдлагын хууль ингэж баригдана. Гэх мэтээр бол энэ банкны салбарын эрх зүйн шинэчлэл бол 2019 онд багтаж одоо бүрэн хийгдэнэ гэсэн ийм хүлээлт бол байгаа. Өнгөрсөн хугацаанд бол гарсан энэ эдийн засгийн өөрчлөлт бол зээл хүү бол буураагүй биш буурсан. 17 оны одоо эцэст 19,4 хувьтай байсан зээлийн хүү энэ он 18 оны эцэст 16,9 болж одоо 2,5 функтээр буурсан. Зээлийн өсөлтийн одоо хурдац одоо 9,6 хувь байсан бол 26,4 хувь болж бол өсөж ирсэн. 

Эдийн засгийн өсөлт 5,1-ээс 6,9 болсон. Тулгамдсан одоо өрүүдээ төлсөн. Монголбанкны хуримтлагдсан одоо 3 их наяд төгрөгийн алдагдлыг 1,8 болгож одоо өнгөрсөн хугацаанд буулгасан. Одоо энэ зээлжих зэрэглэлийг тогтоодог Moody’s байгууллагын одоо хэлснээр бол CAA1-ээс B3 болсон бусад нь В3 дээр бол тогтвортой одоо ингэж үнэлж явж байгаа. Энэ болгон одоо өөрчлөлтүүд бол бас бодлогын хийж байгаа ажлын үр дүнд бол одоо бий болж байна гэж би ингэж үзэж байгаа юм. 


Манай банкнууд бол өөрийн хөрөнгө дутагдалтай. Тэгээд дээрээс нь бол эдийн засгийн гол, гол үзүүлэлтүүд одоо их муу, бага байгаад байгаа юм. Тэр одоо активын өгөөж гээд нэг үзүүлэлт байдаг л даа активын өгөөж гэдэг одоо тэр ROE гээд тийм ээ юу өөрийн хөрөнгийн өгөөж. Активын өгөөж гэж байгаа ROA гээд тэгээд энэ үзүүлэлтүүд бол их чамлалттай хангалтгүй байдаг юм байна лээ Монголын энэ банкнуудын. 


Тэгэхээр энэ аль ч одоо үзүүлэлтүүдийг аваад үзэхэд манай арилжааны банкнууд энэ гол эдийн засгийн үзүүлэлт хангалтгүй байгаа юм. Тийм учраас энэ юу харуулж байна вэ гэхээр нэгдэж нийлэх хэрэгтэй хөрөнгөө одоо хөрөнгийн зах зээл дээр хувьцаа гаргах хэрэгтэй орчин үеийн зах зээлийн одоо үндсэндээ Монгол Улсад арилжааны банк тогтоод одоо 30-аад жилтэй байгаа 93 онд гэж үзэхэд 27, 28 он энэ хугацаанд бол хүчирхэгжих сайн болох ийм боломж бол байсан. 


Тийм учраас энэ дээр Монголбанк энэ бодлогоо ингээд энэ дээр нээлттэй болгох хувьцаат компаниуд болох. 13,2 их наяд төгрөгийн одоо хадгаламж байна шүү дээ жилд 3 их наядаар хадгаламж өсөж байна шүү дээ тэгэхээр энэ их мөнгө бол юу гэхээр банкны өөрийн хөрөнгөд орох юм бол илүү одоо их өгөөжтэй болох ийм боломж байгаа юм. 

Энэ арилжааны банкнуудын энэ ашиг ингээд гэнэт огцом буурахаар би Сангийн яам татварын байгууллагыг одоо шалгах шаардлагатай юм байна гэж үзэж байсан өөрийн хөрөнгөдөө оруулсан гээд. Өөрийн хөрөнгөд бас оруулах хувь хэмжээ гэж бол бас байдаг байх. Энэ болгоноо тооцож оруулсан юм байгаа биз дээ. Ам.долларын ханш одоо долларын ханш өсөөд байгаа нь бол Монгол төгрөг үнэгүйдээд байгаа нь бол үндсэндээ бол яах вэ дээ экспорт 7 тэрбум доллар, импорт нь 5,9 гэж байгаа тэгэхээр 1,1 тэрбум долларын ашигтай гарч байгаа мөртөө доллар одоо байхгүй. Долларын эрэлт одоо нэмэгдээд байгаа. 

Энэ юутай холбоотой вэ гэхээр Монголоос гарч байгаа бараа бүтээгдэхүүний үнэ Монголдоо орж ирэхгүй байна. Тэгэхээр валютын орох гарах урсгалын тэнцвэр одоо алдагдсанаас ам.долларын ханш өсөж байна гэж бодож байгаа юм. Тийм учраас Сангийн яам манай Монголбанк хамтарч энэ дээр тодорхой гарцуудыг гаргах ёстой гэж ингэж үзэж байгаа юм. Ер нь бол дотооддоо одоо хийх ажлууд маш их байна шүү дээ одоо энэ 1,5 сая долларын нефть бүтээгдэхүүн гадагшаа гараад явчхаж байгаа нефть боловсруулах үйлдвэрээ байгуулах хэрэгтэй байна. Оюутолгой 400 сая доллароор цахилгаан худалдаж авч байна. Хуучин машинд 700-аас сая долларыг одоо гадагшаа явуулж байна шүү дээ. Энэ боломжууд бол юу гэхээр Монголбанкны ажил Засгийн ... /минут дуусав/


Ж.Ганбаатар: Болд гишүүний микрофоныг өгье. Болд гишүүн үг хэлье, 5 минутаар явж байгаа учраас одоо нэмэх боломжгүй байна. Болд гишүүн. 

Л.Болд: Баярлалаа. Тэгэхээр энэ тайлан хэлэлцэж байгаа үр дүнгийн асуудлыг л би бас Байнгын хорооны даргаас асуух гээд байгаа юм. Ер нь ингээд жилээс жилд тэгээд тайлан хэлэлцэж байна гээд л асуулт хариулт гараад л дуусчихдаг. Тэгээд ер нь ажлыг нь сайн үзэж байгаа юм уу муу гэж үзэж байгаа юм уу ямар арга хэмжээ авах юм бэ, тэгээд энэ тайланг орж бэлтгүүлэхэд одоо ажлын хэсэг гарсан юм уу тэгээд энэ асуудлуудыг бид зүгээр нэг яриад өнгөрөх юм уу бүх юм ингээд болж байна гэж үзээд Байнгын хорооноос ямар нэгэн өгөх чиглэл байхгүй гэж үзэх үү тэгээд энэ тал дээр одоо Байнгын хорооны дарга л бас энэ гишүүдийн үг хэлээд санал, дүгнэлтийг дүгнэхдээ бол бас хэлэх шаардлагатай байх. 

Ард түмэнд бол тийм л мессеж очно. Ингээд Байнгын хороогоор ярилаа ингээд асуудал болчихлоо тэгээд цаанаа бол Их Хурлын Эдийн засгийн байнгын хороо бол энэ банкны үйл ажиллагааны асуудлаар ямар нэгэн дүгнэлт алга зүгээр сонслоо тийм цаг үе өнөөдөр биш байх л гэж харагдаад байгаа юм. Тэгээд ер нь бол яригдаж байгаа олон асуудлууд гишүүд маш олон саналууд бол дэвшүүлж байгаа. Тэгээд цаашдаа энэ хэлэлцүүлгийг Эдийн засгийн байнгын хороогоо хязгаарлаж байх юм уу эсхүл чуулганаар бас танилцуулж байх юм уу энэ тал дээр бас ойлгомжгүй асуулт үлдээд байна л даа. 

Миний хувьд зүгээр юу ярьж ямар саналыг уг нь бас хэлэлцүүлмээр байна вэ гэхээр одоо үндсэн чиглэлд уг нь нэлээд жил дараалан оруулж байгаа энэ жил ч гэсэн Оюунчимэг гишүүн бид хоёрын санал бол орсон. Өнөөдөр Монголбанк мөнгөний бодлого гэхээрээ зөвхөн тэр одоо байшин дотроо л явдаг бодлого юм шиг яваад байдаг. Гэтэл бол яг Монголын нийгэмд өнөөдөр энэ чинь Монголынх Монгол Улсын юм Монголын ард түмний мөнгөний авдар нь л гэж хүн болгон харж байгаа шүү дээ. 


Гэтэл бол яг манай нийгэмд одоо томоохон өөрчлөлтийг бий болгох тийм бодлогыг л бид мөнгөний бодлого гэж хэлмээр байгаа юм. Үнэхээр ард түмний амьдрал энэ мөнгөний бодлого өөрчлөлт авчирч байвал энэ бол Монголын төрийн мөнгөний бодлого мөн юм. Тэндээ хуралдаад тэндээ одоо асуудлаа бид шийдээд мөнгөний бодлогоо хийж байна гэхээр бол Эдийн засгийн байнгын хороон дээр ярьж байгаа асуудал бол нэлээн хангалтгүй л харагдаад байна л даа. 

Тухайлбал өмнөх Их Хурлын үед ер нь бол за ер нь Монголбанк үр ашигтай байя энэ мөнгөнийхөө нөөцийг бас ард түмэндээ зориулъя гээд л их сайхан лоозон гаргаад тэгээд үнэ тогтворжуулах тэгээд одоо Чингис бонд тэгээд бусад төсөл хөтөлбөрүүд концессууд гээд л олон их наяд төгрөгийг үрэн таран хийсэн одоо ингээд бүгдээрээ эрүүгийн хэрэг болоод явчихсан. Зөв юм яриад зөв зорилго дэвшүүлээд үнэхээр энэ зүгээр гадаадад ямар нэгэн одоо хамгийн бага үг ашигтайгаар хэвтэж байгаа энэ их одоо нөөц хөрөнгөө бас эдийн засагтаа нааштай хэлбэрээр бол бас тодорхой хэсгийг нь оролцуулъя гэдэг сайхан асуудал яриад үр дүн нь бол бүх эсрэгээрээ тэр мөнгөө тавиад туусан. 

Дээр нь своп энэ тэрээ гээд бид бүгдээрээ мэдэж байгаа цээжээр мэддэг болсон. Энэ асуудал нь шүүх хуулийнхаа байгууллагаар шийдэгдэх биз. Гэхдээ одоо бол бид нар тэр сургамж дээрээ аваад өнөөдөр энэ одоо байгаа хөрөнгөөсөө ард түмэндээ иргэддээ айл өрхүүдэд зарцуулах энэ зайлшгүй тэдэндээ бол хөрөнгө оруулах зайлшгүй шаардлага байна гэж хараад байгаа юм л даа. 

Монголынхоо эдийн засагт оруулъя гэхээр хуйвалдаад хулгайлаад авчихдаг юм байна. Тэгвэл тэр болохгүй байж. Энд бол одоо олон улсын санхүүгийн байгууллага ч татгалзаж байгаа. Тэгвэл Монголын айл өрхүүд чинь өнөөдөр одоо гэр хороололд байгаа айл өрхүүд гэр орноо сайжруулах шинэ байшин барих одоо тэр гарсан хөтөлбөр мөрийн хөтөлбөр бүх тэр үндсэн чиглэлүүдэд туссан энэ зорилтуудаа хэрэгжүүлэхэд одоо энд бол жишээ нь Монголбанкны оролцоо баймаар байна гэж хараад байгаа байхгүй юу. 

Жишээ нь гаднын банканд одоо энд хэд хэдэн асуултууд тавьсан тэгээд 3,8 тэрбум ам.доллар 2-3 хувийн хүүтэй бол байршуулдаг гэдэг л хариулт өгөөд байгаа юм. Гэтэл энэ чинь бол бараг 10 гаруй их наяд төгрөг. Эндээс чинь бол одоо гэр хорооллын айл өрхүүдэд ард түмэндээ мөнгө байршуулахад чинь тэр хамаагүй тэрнээсээ 2 дахин үржээд 4, 5, 6 хувийн хүүтэй ард түмэндээ байршуул л даа. Ингэх юм бол өнөөдөр давхар давхар нийгмийн маш том асуудлуудыг шийдэх ийм нөхцөл үүсээд байгаа байхгүй юу. Тэгэхээр энэ чиглэлээр Эдийн засгийн байнгын хороо Монголбанктай хамтарч ажлын хэсэг гаргаж судалгаа хиймээр байна. Тэгээд энэ ажлын хэсэгт Оюунчимэг гишүүн бид нар ормоор байна шүү. 

Ж.Ганбаатар: Гишүүд тодорхой асуудлаар горимын санал хураалгаж болно. Тайлан хангалттай байна уу хангалтгүй байна уу эсхүл одоо ажлын хэсэг байгуулах уу байгуулахгүй юу Дэгийн тухай хуульд бол 47.5-д Байнгын хорооны шаардлагатай Байнгын хороо шаардлагатай гэж үзвэл тайлан мэдээллийг нэгдсэн хуралдаанаар хэлэлцүүлэх санал, дүгнэлт гаргаж болно. 47.6-д Байнгын хороо тайланг хэлэлцсэний үндсэн дээр хууль тогтоомжийн хэрэгжилтийг хангах зөрчил дутагдлыг засах ажлаа эрчимжүүлэх чиглэлээр тайлагнасан байгууллагад чиглэл өгч тогтоол гаргаж болно. Бас ажлын хэсэг гарна гэсэг үг. 

Одоо дуусаагүй байна даргаа. Тийм дуусчхаад юу ч хийж болно тийм ээ Болд гишүүнээ. Одоо шууд эсхүл гаргаж болно л доо. Нэгдсэн хуралдаан энэ хуулийн 47.5-д заасны дагуу холбогдох байгууллагын тайланг Байнгын хорооны санал, дүгнэлтийг хэлэлцэж шаардлагатай гэж үзвэл тогтоол батлах буюу бусад шийдвэр гаргаж болно. Эсхүл сонсоод өнгөрч болно тайланг сонсоод өнгөрч болно. Гишүүд тодорхой санал юу санал тавивал би хураалгахад бэлэн байна. Содбаатар гишүүний микрофоныг өгье. 


Я.Содбаатар: Би сая асуулт дээр асуусан л даа. Ер нь бол 2, 3 зүйл дээр бол анхаараач гэж байгаа юм. 1 дүгээрт нь 1 дүгээр асуудал бол энэ Монголбанкны сая Монголбанкны Ерөнхийлөгч өөрөө ч гэсэн яриад байгаа үндсэн зорилт гээд байгаа тэр үндэсний мөнгөн тэмдэгт монгол төгрөгийг ханшийг тогтворжуулах энэ асуудал бол үнэхээр иргэдийн бас хүсэн хүлээгээд байгаа юм. Тэгээд бид нар бол яах вэ хоорондоо ингээд тайлан тавиад мэдээлэл аваад гишүүдийн түвшинд гэдэг юм уу төрийн байгууллагууд хоорондоо яг иргэдийн одоо гар дээр яг айл өрхийн хаалгаар орох энэ асуудал бол одоо бид нарт нэн хэрэгтэй байгаа юм. 

Иргэд бол энэ дээр асар их одоо ярьдаг бид нар бол мэдээж одоо Монголбанкны хууль батлуулсан эрх зүйн орчноо сайжруулсан ч гэдэг юм уу валютын нөөцөө нэмэгдүүлж байгаа арга хэмжээ авч байгаа ч гэдэг юм уу энэ зүйлүүдийг нь бол яг тодорхой түвшинд бол ойлгож байгаа юм. Яг энэ иргэдийн гар дээр очоод яг иргэдэд нөлөөлөөд байгаа 2 том зүйл бол нэг нь энэ валютын ханш тэгээд энэ дээр бол одоо ямар арга хэмжээ механизм байдаг юм эрх зүйн боломж дутагдаагүй л гэж би бодогдоод байгаа юм. 

Ноднин Төв банкны хууль бусад хуулийг оруулж байхад бол энэ дээр бол энэ боломжийг бид нар бүрдүүлэх энэ чиглэл дээр бол бас олон санал гарч энэ хууль тогтоомжууд явж байгаа шүү дээ одоо тэгээд Валют зохицуулалтын хууль гарах хэрэгтэй байх тийм ээ тэр гараад ирэх юм бол энэ дээр энийгээ одоо бол энэ даргын зөвлөл дээр ярьж байгаад энэ хууль нь орсон юм чинь ойрын үед тэрийг явуулах ёстой. 

2 дахь нэг ёсны энэ ханшийн энэ асуудал чинь бол яг бизнес эрхэлж байгаа бүх хүмүүст л энэ нөлөөлөөд байгаа юм. 2 дахь асуудал бол зээлийн хүүг бууруулах асуудал байгаа юм. Яах вэ зээлийн хүүгийн дээд хязгаар тогтоосон орнууд бол байдаг л юм байна лээ л дээ. Гэхдээ тэр манайд байгаа зээлийн хүү чинь бол яг тэр сонгодог эдийн засгийн онолоороо явах юм бол ийм хүүтэй байхааргүй л юм шиг байгаа юм. 

Манайх бол би мөнгө хүүлэлт тал руугаа яваад байдаг л гэж ойлгоод байгаа юм. Тэгэхээр тэр мөнгө хүүлэлтийг нь хязгаарлах хязгаарлалтуудыг бол тодорхой хэмжээгээр хийх ёстой гэж бодож байгаа юм. Одоо өдрийн зээл гээд байж байна тийм ээ эсхүл ломбардын машин тэр хүүтэй зээлүүд байж байна. Эд нар бол мөнгө хүүлэлтийн систем учраас энийг нь бол хязгаарлах ёстой гэж бодоод байгаа байхгүй юу. Яг эдийн засгийн онолд байдаг тэр банк санхүүгийн системээрээ явж байгаа зээл чинь одоо ингээд та нар энэ дээр юу вэ гэхээр 19 аравны хэдэн хувьтай гээд жигнэсэн дунджаа гаргаад ирдэг шүү дээ. 

Энэ хүүгээр чинь очихгүй байгаа байхгүй юу иргэд аж ахуйн нэгж. Тэгэхээр тэр иргэд аж ахуйн нэгж чинь эргээд энэ бухимдаад байдаг хамгийн түрүүнд төрөөс очиж тэр бухимдлыг нь сонсож байгаа хүмүүс нь бол гишүүд байгаа байхгүй юу. Тэгээд та нар бол энэ намын мөрийн хөтөлбөрт ч бай Засгийн газрын үйл ажиллагааны хөтөлбөрт ч бай энэ 4 жилд Ардын нам бол энэ зээлийн хүүг бууруулна л гэсэн. Хаана байна вэ гээд л байна. 


Тэтгэврийн зээлийн хүү 18 байсан 10 болгосон гээд бид нар ярьж байгаа яг бодит амьдрал дээр бол 7, 8 хувь нь л шинээр зээл авч байгаа тийм ээ? Тэтгэврийн зээл авч байгаа хүмүүс бол энд хамрагдаж байгаа. Бусад нь бол 18-аараа ихэнх нь байж байдаг. Тэгэхээр яг бодит амьдрал нөгөө хүнийг чинь гарт нь баригдаж нүдэнд нь үзэгдэж яг өөрийнх нь гэр рүү нь орохгүй болохоор л үгүй байна гээд байгаа байхгүй юу. Тэгэхээр би бол энэ юун дээр Ганбаатар дарга бол мэдээж өнөөдөр энэ их чухал байгууллагуудын юу хэлэлцэж байгаа юм чинь Санхүүгийн зохицуулах хороо байна, Монголбанк байна дүгнэлт бол Байнгын хороо өгөх нь зүйтэй байх. 


Одоос сая Болд гишүүнээс эхлээд манайх дотроосоо ч гэсэн яриад эхлэх нь байна шүү дээ тийм учраас хангалттай хангалтгүй гэдэг юм уу үнэлэлт дүгнэлт өгөөд эсхүл ажлын хэсэг гаргаад энийгээ бол хийгээд Байнгын хороо явах нь зүйтэй байх. Тэгж байж энэ иргэдэд бид нар бас хэлэх үгтэй эргээд энэ сайн ажилласан бол сайн ажилласан гээд хангалттай гээд дүгнэгдвэл энэ байгууллага нь өөрөө бас цаашаа ингээд явах энэ чиглэлээр бол одоо би бол бас дүгнэлт гаргах нь бол Байнгын хорооноос бол гишүүдээр бол санал хураалгах нь зүйтэй байх гэсэн ийм бодолтой байна. 


Тэгээд энэ зээлийн хүүг бууруулах стратегийн биелэлтийг бол тусад нэг сонсмоор байна. Өнгөрсөн оны 5 сарын 26-нд орж ирсэн санагдах юм. Тэгээд энэ одоо энэнээс хойш яг ингээд юу, юу хийсэн юм бэ юу, юу хийхээр бас болохгүй байгаа юм бэ танайхаас шалтгаалаад сая бол та Засгийн газар Их Хурал гээд хэлнэ лээ. Тэгээд Их Хурал Засгийн газраас шалтгаалаад байгаа юм байгаа юм уу яг Монголбанкнаас авч байгаа юм дээр нь юу нь болохгүй байгаа юм бэ тийм ээ энийгээ бол нэг яриад бас нэг Байнгын хороон дээр бол энийг бид нар сонсох нь бол зүйтэй гэж бодоод байгаа юм. 


Энэ бол яг иргэн аж ахуйн нэгжүүдийн хамгийн их хүсэн хүлээж байгаа л заалт шүү дээ. Тэгэхгүй бол мэдээж одоо бусад тэр одоо мэргэжлийн түвшний ажил юуг бол иргэд бол ойлгохгүй шүү дээ. Тийм учраас энэ яг өөрийнх нь яг амьдралд орж ирээд байгаа энэ Монгол төгрөгийн үнэ ханшийг тогтвортой байлгах зээлийн хүүг бууруулах 2 дээрээ хэр байсан бэ гэдэг асуудалд бол бид нар үнэлэлт дүгнэлт өгөх ёстой л гэж би харж байна даа. 

Тэгэхээр энэ чиглэлд Байнгын хорооноос бол үнэлэлт дүгнэлт байна. Дараа нь Санхүүгийн зохицуулах хороон дээр ч гэсэн бид нар энэ тодорхой ажлын тайлан хэлэлцэж байгаа юун дээр бол тодорхой дүгнэлт өгөөд явах хэрэгтэй. Байнгын хороонуудын ... /минут дуусав/

Ж.Ганбаатар: Содбаатар гишүүнд баярлалаа Чойжилсүрэн гишүүний микрофоныг өгье Чойжилсүрэн гишүүн. 

Б.Чойжилсүрэн: Гишүүдийнхээ өдрийн амрыг эрье. Энэ 2 асуудал гол анхаарлын төвд байдаг гишүүд ч өнөөдөр бүгд давтан, давтан яриад байгаа юм. Нийгмийн дунд ч байгаа. Эхнийх нь валютын ханшийг яаж тогтвортой байх юм бэ, 2 дугаарт нь зээлийн хүүг яаж бууруулах юм бэ гэдэг. Энэ асуулт байгаа юм. 1 л юу зүйлийг бид нар ард түмэнд одоо илэн далангүй үнэнээ хэлэх хэрэгтэй байгаа юм. 

Бид нар валютынхаа орох урсгалыг нэмэгдүүлэх шаардлагатай байна. Орох урсгалыг нэмэгдүүлэхийн тулд сая Монголбанкны ерөнхийлөгч ярьж байна хөрөнгө оруулалтыг нэмэгдүүлэх шаардлагатай байна. Бид нар одоо 2 жилийн өмнө бид нар Монгол Улс дефолтоос зугтлаа валютын сангийн хөтөлбөрт орлоо гээд л ингээд л бас магадгүй тодорхой хэмжээний амс хийх хугацаа орсон. Гэхдээ одоо бид нарын бол Монгол Улсын хувьд бол хамгийн том асуудал болоод л нөгөө өрийн тогтвортой байдлыг хадгалах гэдэг ийм зорилт байгаа юм. 

Нэг талаас хөрөнгө хөгжихийн тулд хөрөнгө оруулалт шаардлагатай, нөгөө талаас яагаад энэ хөрөнгө оруулалтыг хийх гэж байгаад дампуурахгүй байх вэ гэдэг энэ 2 зүйлийн гол дундуур явах шаардлагатай болж байгаа юм. Тэгэхээр энэ эхний ээлжид бол валютын ханш зээлийн хүүг бууруулахын тулд энэ дан ганц Монголбанк ганцаараа хийгээд хүч хүрэхгүй ээ. Энд бол Улсын Их Хурал Засгийн газар магадгүй улсаараа бизнесменүүд бүгдээрээ оролцож экспортоо нэмэгдүүлэх хэрэгтэй байна. 

Экспортыг нэмэгдүүлэхийн тулд гадаад зах зээлийг эзэмшинэ гэсэн үг. Энэ ажил дээр бол үнэхээр төр хувийн хэвшил маань үнэхээр одоо хамтарч ажиллахаас ажиллахгүй бол бид нар хангалттай валютын нөөцгүй байсан тохиолдолд бол мөнгөний бодлогыг сулруулж чадахгүй. Мөнгөний бодлого сулруулна гэдэг чинь зээлийн юуг нэмэгдүүлэх хэмжээг нэмэгдүүлнэ. Эрэлтийг юуг хэмжээг нэмэгдүүлж таарна тэгж байж буулгах шаардлагатай. Гэтэл валютын нөөц хомсдолтой байгаа нөхцөлд бид нар энийг хийж чадахгүй байгаа байхгүй юу. 


Одоо 3,8 тэрбум долларын валютын нөөцтэй гэж бид нар ярьж байна. Гэтэл энэ дотор чинь хэдэн нь бас тодорхой хэмжээний эргэн төлөгдөх зээлээр бий болсон бэ гэдгийг бид нар бодолцох хэрэгтэй байна шүү. Хөгжлийн банк 500 сая долларын бонд гаргасан энэ бас аягүй бол Монголбанкны своп хийж нөөц дээр суусан байгаа. 1 сая 300 сая долларын бонд олон улсын санхүүгийн зах дээр гарсан энэ бас тодорхой хэмжээний одоо нөөц дээр суусан байгаа. Энэ бол тийм одоохондоо тайвшраад байх хэмжээний нөөц биш шүү. Энэ бол дөнгөж уналтын цэгээсээ одоо дээшлээд явж байгаа. Энийг цааш нь улам эрчтэй хурдтай энэ асуудлуудыг шийдэх хэрэгтэй. 


Түүний тулд магадгүй энэ Эдийн засгийн байнгын хороо Төсвийн байнгын хороодоос хамтарсан ажлын хэсэг байгуулаад Монголбанкнаас Засгийн газраас нь хүмүүсийг нь оруулаад энэ өрийн тогтвортой байдлыг хадгалангаа яаж Монгол Улсын одоо энэ валютын ханшийг зээлийн ханшийг бууруулах вэ гэдэг энэ тодорхой бодлого хийх хэрэгтэй байна. Зарим юм дээр бол одоо ард түмэнд ний нуугүй үнэнээ хэлэх хэрэгтэй байна. Валютын орлого ийм хэмжээнд байгаад байхад бол бид нар мөнгөний бодлогыг энэнээс илүү сулруулж чадахгүй. Мөнгөний бодлогыг сулруулж чадахгүй учраас та бүхэнд ажлын байр энэнээс илүү бий болж чадахгүй гэдгээ хэлэх хэрэгтэй. 2 шийдэл байна. 

Одоо 7 тэрбум долларын экспорт бол хангалтгүй. Энэ тоог дор хаяж ойрын жилүүдэд нэг 10 тэрбум доллароос дээшээ гаргах ийм шаардлагатай байна. Ийм, ийм ажлуудыг бодлогын хэлхээ уялдаа холбоон дунд нь хийхгүй бол дан ганц нэг байгууллага руугаа эсхүл Засаг руугаа дайраад эсхүл Монголбанк руугаа дайраад эсхүл Их Хурал юу ч хийж чаддаггүй гэдэг ийм нэр аваад суухгүйгээр тодорхой хэмжээний ийм бодлогыг одоо хатуу шийдсэн улс төрийн шийдлийг гаргах хэрэгтэй байх. 

Энэ дээр би Ганбаатар дарга би Төсвийн байнгын хорооны гишүүний хувьд даргын хувьд Эдийн засгийн байнгын хорооны гишүүний хувьд одоо 2 Байнгын хорооноос хамтарсан ажлын хэсэг явах байх. Зүгээр энэ тайланг хэлэлцэхтэй холбоотой биш ер нь цаашдаа яах юм бэ, ингээд байгааг нь ард түмэнд тэгээд мэдсээр байж худлаа хэлээд байгаад байх юм уу эсхүл нэг талд нь шийдэл гаргаад зориглоод явах юм уу гэдгээ одоо нэг талд гаргах цаг болсон байх. Үүний дараа улс төрийн асуудлууд босож ирнэ. Одоо жилийн дараа сонгуульд орно. Сонгуульд чинь бид нар олон зүйл амласан. Зарим зүйлийг нь чадахгүй гэдгээ одоо болохгүй бол хэл, ингэхгүйгээр явахгүй энэ олон нийтэд байна шүү дээ худлаа мэдээлэл худлаа өндөр хүлээлт өгөөд байхаар энэ олон нийт чинь хуурагдаад бизнес эрхлэгч нар чинь буруу төлөвлөөд байна шүү дээ. Зарим зүйлийг гашуун үнэнийг ард түмэнд хэлье. Тэгэхгүйгээр явахгүй байх. 


Ж.Ганбаатар: Баярлалаа, Ундармаа гишүүний микрофоныг өгье. 

Б.Ундармаа: Би бусад гишүүдтэйгээ бас санал нэг байна. Тэгээд эдийн засгийн өсөлтөө айл өрх рүүгээ аж ахуйн нэгж рүүгээ ажлын байр руугаа чиглүүлье гэж байгаа юм аж ахуйн нэгжүүдээ ингээд одоо зээлийн хүүгээр дарамтлаад мөн ханшийн зөрүүгээр ингээд дарамтлаад байвал эд нар маань үүд хаалгаа барьж байна гэж хэлсэн энд бол бас Монголбанкны ерөнхийлөгч жаахан эмзэглэж байх шиг байна. 

Тэгээд ер нь Монголын арилжааны банкнууд бол дүрмийн сангаа өсгөсөн юм байна 2020 он гэхэд бол одоо хамгийн сүүлийн хугацаа өсгөсөн байх ёстой. Капитал банкны хувьд бол 83 тэрбум төгрөг бол байгаа гэж би ойлгож байгаа. Тэгээд Төв банк бол өөрөө бол бас энийгээ бас сайн мэдэж байгаа байх тэгээд бусад нь бол 100 хувь хүргэсэн юм байна л даа. 

Яах вэ ер нь бол энэ 5,6 их наяд төгрөгийг ингээд байлгаад байснаас энийгээ бол бодитой яг сектор рүүгээ оруулж бодитой үйл ажиллагаа явуулж байгаа мөн одоо энэ аж ахуйн нэгж ажлын байрны нэмэгдүүлж байгаа хүмүүс рүүгээ л чиглүүлбэл ямар бэ л гэсэн энэ санал дээр л одоо дахин байр сууриа бас илэрхийлж байна. Тэгээд яах вэ Төв банк маань бол бас ашигтай ажилласан юм байна. Бас энэ бол нэг талдаа сайн үзүүлэлт боловч нөгөө талдаа бол ард иргэд бол Төв банкны сайн ашигтай ажилласныг бол илүү сонирхохоосоо илүү үг дүн өгөөж нь ямар байх вэ бид ард иргэдийн амьдралд ямар байх вэ гэж. 

Валютын ханш чинь яагаад ингэж яригдаж байгаа бол бүгдээрээ одоо бид бол бас ойлгож байгаа. Гэр хороолол мөн иргэдтэй яваад уулзалт болгон дээр очиход бол тэд нар бүгдээрээ одоо жижиг худалдаа эрхэлдэг жижиг үйлчилгээ эрхэлдэг бүх бүтээгдэхүүнээ импортоор авдаг энэ дээр бол одоо ханшийн зөрүүг бол маш их ярьдаг. Бид байдгаараа л тайлбарладаг. Мэдээж юу гэж тэнд оччихоод одоо Төв банк за мөн Их Хурал Засгийн газраа муулаад байх вэ ямар ч байсан ингээд дэмжээд хамтраад Эдийн засгийн байнгын хороон дээр өдий болтол ингээд 3 жил одоо одоо 16, 17, 18 онуудад ажиллаад ирсэн үр дүн нь одоо гарна гэдгийг бол байнга хэлж явдаг. Одоо бол бид нар бол энэ ханшийн өөрчлөлтийг бол дахин одоо үлдэж байгаа 1 жилийн хугацаанд бол хамгаалахад бол хүнд байна хэцүү байна. Иргэдэд юу гэж хэлэх юм бэ? 

Одоо нэртэйгээр тэгээд үүд хаалгаа бариад бараг зүгээр сууж байвал та нар алдагдал багатай тэгээд ажлын байр гарахгүй мөн одоо ингээд халамжаар бол одоо амьдарна гэдэг өгүүлбэрийг бол бид бол бас хэлж чадахгүй. Тэгээд энийг бол одоо бас зөв ойлгох хэрэгтэй. Аль болохоор хэчнээн аж ахуйн нэгжүүд алдагдалтай ажиллаж байсан ч гэсэн ажлын байраа хадгалаад үйл ажиллагаагаа явуулаад эдийн засгийн өсөлт рүү бас орох хэрэгтэй энэ өсөлтийг бол одоо барьж авна гэдгийг бол бас хэлдэг юм. Тэгээд одоо бас өөрсдөө ч гэсэн бас та бүгд иргэдтэй яваад уулзаач гэдгийг бас хэлье. Аж ахуйн нэгжүүдтэйгээ уулзаач гэдгийг хэлье. 

Ж.Ганбаатар: Баярлалаа. Тайланг хэлэлцэж дууслаа. Зүгээр дэгийг ингээд харж байхад бол хангалттай хангалтгүй гэсэн маягаар одоо санал хураалгах тийм одоо практик бол байхгүй юм байна. Тэгэхээр олон гишүүд санал гаргасан учраас ажлын хэсэг байгуулах шаардлагатай гэж миний хувьд үзэж байна. Тийм тэгээд ажлын хэсэг байгуулъя. 

Одоо Монголбанкны тайлан 2018 оны тайлан одоо бүрэн хангалттай биш гэж үзсэн учраас одоо ажлын хэсэг байгуулъя ахлагчаар Содбаатар гишүүнийг тавьж байна. 1 дүгээр асуудал дууслаа. Ажлын хэсгийнхэнд баярлалаа. 


2 дахь асуудал дээр, ажлын хэсгийнхэнд баярлалаа. 2 дахь асуудал дээр одоо ингээд дахиад 11 цагаас 3, 4 цаг яригдаж байгаа одоо дараагийн асуудал бас 3, 4 цаг яригдана. Тийм учраас дараагийн долоо хоногт хүртэл хойшлуулъя. Тийм учраас өнөөдрийн Байнгын хорооны хурал дууслаа. Гишүүддээ баярлалаа. 15 цагаас чуулгантай учраас Их Хурлын даргаас чуулган эхэлнэ гэсэн заавар ирээд байна. Баярлалаа. 

Дууны бичлэгээс буулгасан:
ПРОТОКОЛЫН АЛБАНЫ 

ШИНЖЭЭЧ

